
БАШ СӨЗ

Бул китепте ишеним, ибадат, адеп-ахлак жана Мухаммед пайгамбардын өмүр-баяны 
тууралуу баштапкы деңгээлдеги негизги маалыматтар берилип, “Теологиялык негизги 
маалыматтар” курсу боюнча жумушчу программага ылайык материалдар камтылган.

Окуу китебиндеги маалыматтар негизги төрт бөлүмгө ажыратылып, изилденди. 

Биринчи бөлүмдө дин, ыйман жана ыйман негиздери тууралуу маалыматтар; 

Экинчи бөлүмдө ибадат жана анын түрлөрүнө тиешелүү маалыматтар;  

Үчүнчү бөлүмдө Мухаммед пайгамбардын өмүр-баяны тууралуу маалыматтар; 

Төртүнчү бөлүмдө адеп-ахлак жана күнүмдүк жашоого тишелүү адеп эрежелери 
тууралуу маалыматтар берилген. Ар бир бөлүмдүн аягында сунушталуучу адабияттардын 
тизмелери, текшерүү үчүн суроолор жана тесттер берилди.

Бул эмгекти жазууда кесиптик орто окуу жайларынын студенттеринин жаш 
өзгөчөлүктөрү жана билим деңгээли эске алынганын да айта кетүү керек. Ошондуктан 
зарыл болмоюнча дээрлик бардык темаларда негизги маалыматтарга гана орун 
берилди. 

Себетов Жаркынбай Базарбаевич
Арашан, 2021-ж.

ДИН

Инсан жана дин

Адам дене менен рухтан турат. Рух болбосо дене эч бир ишке жарабайт, ошол сыңары 
денесиз рухтун да эч кандай маңызы жок. 
Ошондуктан дене менен рух бири-бирин толуктап 
тургандыктан, экөөнүн тең ар башка муктаждыгы 
бар. Адам экөөнүн тең муктаждыгын камсыздашы 
керек. Алгачкы адамдын денеси топурактан 
жаралган. Бардыгыбыз мына ушул адамдан 
тараганыбыз үчүн, биздин денебиздин да өзөгү 
топуракка барып такалат. Демек, дене дагы 
топурактан чыккан нерселер менен азыктанат. 
Мисалы, тамак-аш, суу сыяктуу азыктар. Дене 
мына ушул нерселер менен азыктанып, кубат алат. 

Ал эми рухтун башаты Жараткан Алла Таалага барып такалат. Демек, рухту да Алла 
Тааладан келген көрсөтмөлөр менен азыктандыруу зарыл. Алла Таалага ишенүү, Ага ибадат 
кылуу – бул рухтун эң иридеги муктаждыгы. Бул муктаждык туура камсыздалбаса, адам баласы 
ар кандай терс жолдорго, калпыс ишенимдерге багыт алып түбөлүк бактысынан ажырайт. 
Адам баласы Аллага багыт алып, Ага гана ибадат кылганда рух дүйнөсүн туура камсыздаган 
болот. Ошондо гана рухий жактан чыныгы бейпилдикке жетет.

نْسَانِ مِنْ طِينٍ )7( ثمَُّ جَعَلَ   الَّذِي أحَْسَنَ كُلَّ شَيْءٍ خَلَقَهُ وَبَدَأَ خَلْقَ الِْ
اهُ وَنَفَخَ فِيهِ مِنْ رُوحِهِ   نَسْلَهُ مِنْ سُلَلَةٍ مِنْ مَاءٍ مَهِينٍ )8( ثمَُّ سَوَّ

مْعَ وَالْبَْصَارَ وَالْفَْئِدَةَ قَلِيلً مَا تَشْكُرُونَ وَجَعَلَ لَكُمُ السَّ
“Ал бардык нерселерди сонун кылып жараткан. Ал инсанды оболу чоподон 

жараткан. Андан соң анын тукумун жарамсыз суудан (айланган) уюган кандан пайда 
кылды. Андан соң аны келбетин келтирген жана ага Өз рухунан үйлөгөн. Силерге 
кулак, көз жана жүрөк ыроологон. Силер аз шүгүр кыласыңар.”  (Сажда сүрөсү, 7-9-аят)

Жаратуучудан келген көрсөтмөлөрдүн, анын адам баласынан талаптарынын жана буйрук-
тыюуларынын топтому дин деп аталат. Демек, дин адам баласынын рухий азыгын, анын түрдүү 

Рухубузду көз менен көрө 
албайбыз, кол менен кармай 
албайбыз. Рух менен дененин 
байланышы – электр менен лампанын 
байланышына окшош. Электрди көрө 
албайбыз, бирок лампа күйгөндө 
анын бар экенин билебиз. Лампа 
электрсиз күйбөгөн сыяктуу адам да 
рухсуз жашай албайт.

муктаждыктарын камсыздайт. Ошондуктан инсандын табияты дайыма дин менен байланышта 
болууну талап кылат.

Алла Таала бизди жаратканда табиятыбызга ишенүү, ынануу уюткусун кошо ширеткен. 
Мына ошол уюткунун бар экенинен улам динсиздик адамзат тарыхында эч качан узакка 
созулган эмес. Жер бетиндеги жашоо башталгандан бери кайсы уруу, кайсы коом же кайсы 
эл болбосун, анын турмушунда туура болобу, бурмаланган болобу, айтор, Жараткандын 
жалгыздыгына болгон ишенүү жоголбогон, туура дин угуту курубай жашап келген.

Ислам дини
Адамзат эч бир доордо жол башчысыз, таалим-тарбиясыз калган эмес. Бул жолдо жүз 

жыйырма төрт миң пайгамбар өз милдетин татыктуу аткарып кеткен. Эң соңунда, акыр 
замандын суроо талабына жооп берген дин жөнөтүлгөн. Бул дин Азирети Мухаммеддин 
(саллаллаху алейхи васаллам) жыйырма үч жылдык пайгамбарлык мөөнөтү ичинде этап-этабы 
менен толукталып олтуруп кемелине жеткен. Ошентип, Жараткан бизге Өзү убада кылган эң 
акыркы динди тартуулаган.

Мына ушул дин Ислам дини деп аталат.

Ислам дини жалпы адамзатка жиберилгендиктен, бүтүндөй жашоону кучагына алган 
дүйнө таанымы жана ак менен караны, пайда менен зыянды таасын ажыратып берген жол-
жоболор жыйнагы менен келген. Адам менен адамдын, адам менен табияттын, адам менен 
жан-жаныбардын ортосундагы карым-катнашты, алаканы айкын эрежелер менен аныктаган. 
Кыскасы жашоонун эч бир тарабын бош калтырган эмес.

Ислам динин өзгөчөлүктөрү
1. Ислам дини – эң акыркы дин

Азирети Мухаммед  –  акыркы пайгамбар, ошондуктан Ислам дини да – акыркы дин. Адам 
ата менен башталган жана Алла Тааланын жалгыз экендигине негизделген “тавхид” ишеними 
Ислам дини менен жетилип толукталган. Эми мындан кийин башка жаңы дин жиберилбейт, 
Исламдын өкүм-жоболору Алла Таала Өзү каалаган мезгилге чейин күчүндө болот. 

سْلَمُ ِ الِْ ينَ عِنْدَ اللَّ إِنَّ الدِّ
“Чындыгында, Алланын алдында кабыл болуучу дин бул – Ислам.” (Аали Имран 

сүрөсү, 19-аят).

2. Ислам дининин өзгөрбөгөн негиздери бар 

Ислам дининин өзгөрбөс айрым негиздери бар. Булар ишеним, амал жана адеп-ахлак 
менен байланыштуу өкүм-жоболор болуп эсептелет.

Ислам ишениминин негиздери:

- Алла Таалага ишенүү, 

- Периштелерине ишенүү, 

- Пайгамбарларына ишенүү, 

- Китептерине ишенүү, 

-  Акырет күнүнө ишенүү, 

- Тагдырга ишенүү. 

Ислам дининин өзөгүн түзгөн бул негиздер эч качан өзгөрбөйт. 

Исламдын амал менен байланыштуу негиздери  –  адамдардын кыймыл-аракеттери менен 
байланыштуу өкүм-жоболор, буйрук жана тыюулар. 

Булардын ичинен Алла Таала менен пенделери арасындагы өз ара карым-катыштарга 
байланыштуу болгондор ибадаттар деп аталат. 

Амал менен байланыштуу негиздердин бир бөлүгүн адамдардын өз ара карым-
катнаштарын тартипке салган өкүм-жоболор түзөт. Бирөөнүн ден соолугуна, өмүрүнө, мал-
мүлкүнө жана намысына зыян бербөө сыяктуу маселелер бул бөлүккө кирет. 

Адеп-ахлакты жалпы эле адамгерчилик, абийир, адамдык жакшы сапаттардын 
жыйындысы деп атоого болот. Исламдын адеп-ахлак менен байланыштуу негиздерине мисал 
катары чынчылдык, адилеттүүлүктү айтууга болот. 

3. Ислам – дүйнөлүк дин 

Ислам дини акыркы дин болуу менен бирге, ошол эле мезгилде бүткүл адамзатка 
жиберилген дин болуп саналат.

Андан мурунку диндер белгилүү эле коомго жана чөлкөмгө жиберилген. Ал эми Ислам 
дини бүткүл адамзатка жиберилген.

ЫЙМАН

Ыймандын мааниси

Ыйман  –  кабылдоо, кандайдыр бир нерсеге так ишенүү деген маанилерди билдирет. 

Ал эми диний термин катары Азирети Мухаммед пайгамбардын Алла Таала тарабынан 
кабар бергени так билинген нерселердин туура экендигине ишенүү дегенди билдирет.

Ыйманда негизги нерсе жүрөк менен кабылдоо. Бир киши Алла Тааланы жана Анын 
пайгамбарлары аркылуу жибергендерин жүрөгү менен кабылдап, туура экендигине чын 
жүрөктөн ишенсе, момун-мусулман болот. Ал эми ачык айтуу момун-мусулман экендигинин 
адамдар тарабынан билиниши жана адамдардын анын ишенгенине күбө болушу үчүн 
керектүү. “Ыйман – тил менен ачык айтуу, жүрөк менен кабылдоо” деген сөз ошон үчүн 
айтылган. Демек, жүрөгү менен кабылдаган киши Алла Тааланын алдында момун-мусулман 
болуп саналат.

Мындан сырткары ыйман бир бүтүндүк болуп эсептелип, бөлүнбөйт. Башкача айтканда, 
ишенилиши зарыл болгон нерселердин бир бөлүгүнө ишенип, бир бөлүгүн кабыл албоого 
болбойт. Баарына бирдей ишенүү керек.

Тавхид келмеси

دٌ رَسُولُ اللَّ لٰ إِلٰهَ إِلَّ اللَّ مُحَمَّ
Окулушу: “Лаа илааха иллаллаах, Мухаммадур-Расуулуллаах”

Мааниси: “Алладан башка кудай жок, Мухаммед Анын элчиси”

Тавхид келмеси Ислам дининин ишеним негиздерин камтый турганчалык кеңири 
мааниде. Алла Тааланын бар экендигине, Андан башка ибадат кылууга татыктуу кудайдын 
жок экендигине жана Ал тарабынан жиберилген бардык нерселердин чындык экендигине 
ишенүү болуп саналат.  

Азирети  Мухаммеддин (саллаллаху алейхи ва саллам) пайгамбарлыгын кабылдоо да  
анын кабар берген нерселеринин туура экендигине ишенүү дегенди билдирет. 

Шахадат келмеси
Шахадат – күбө болуу, күбөгө өтүү деген маанилерди билдирет. Шахадат келмесинде  

Тавхид келмесинин башына “Ашхаду” деген сөз кошулуп айтылат.

دًا عَبْدُهُ وَ رَسُولهُُ أشَْهَدُ أنَْ لٰ إِلٰه إِلَّ اللَّ وَ أشَْهَدُ أنََّ مُحَمَّ
Окулушу:  «Ашхаду ан лаа илааха иллаллаах, ва ашхаду анна Мухаммадан абдуху 

ва расуулух»
Мааниси:  “Алладан башка кудай болбогонуна жана Мухаммед Анын кулу жана 

элчиси болгондугуна күбөгө өтөм”

Ыйман негиздери
Ислам дини же мусулманчылык делген чакта Алланын акыркы элчиси Азирети Мухаммед 

(саллаллаху алейхи ва саллам) пайгамбар чакырган динди түшүнөбүз. Чындыгында, Азирети 
Адам атадан бери Алла Таала тарабынан жөнөтүлгөн диндердин бардыгы негизинен Ислам 
дини болуп эсептелет. Алар белгилүү убакыттын өтүшү менен адамдар тарабынан бурмаланып 
келген. 

Ал эми ардактуу Пайгамбарыбыз Мухаммед (саллаллаху алейхи васаллам) чакырган 
Ислам дини кыяматка чейин аруулугун сактайт. Бул Жараткан Алла Тааланын кепилдиги 
жана мусулмандарга болгон өзгөчө ыроосу.

Ислам дининин өзүнө таандык ишеним негиздери бар. Бул ишеним негиздеринин жалпы 
аты «Тавхид ишеними» деп аталат. Тавхид – Жараткан Алланын ар тараптан жалгыздыгын, 
теңдешсиздигин, окшошсуздугун, улуулугун тастыктаган ишеним. Тавхид ишениминин 
өзөгүн «Алла Тааланын тек, жалгыз болушу» түзөт. Бул деген сөз жер-асманда, ай-ааламда, 
айтор, эч бир жерде Андан башка кудай жок дегенди билдирет. 

ِ تَعَالى،  ه مِنَ اللَّ ِ  وملئكته  وَكُتُبِه  وَرُسُلِه  وَالْيَوْمِ الْخِرِ وَالْقَدرِ خَيْرِه وَشَرِّ آمَنْتُ بِاللَّ
دًا عَبْدُهُ وَرَسُولهُُ ، أشَْهَدُ أنَْ لَ إِلَهَ إِلَّ اللَّ وَأشَْهَدُ أنََّ مُحَمَّ وَالْبَعْثُ بَعْدَالْمَوْتِ حَقٌّ

Окулушу:  “Ааманту биллахи ва малааикатихи ва кутубихи ва русулухи вал-йавмил-
аахири вал-кадари хайрихи ва шаррихи миналлаахи таала вал-бааси 
баадал-мавти хакк. Ашхаду ан лаа илааха иллаллаах, ва ашхаду анна 
Мухаммадан абдуху ва расуулух”

Мааниси:  “Алла Таалага, периштелерине, китептерине, пайгамбарларына, акырет 
күнүнө, тагдырдын жакшысы да, жаманы да Алладан экенине, өлүмдөн 
кийин тирилүүнүн акыйкат экенине ишендим. Алладан башка кудай 
болбогонуна жана Мухаммед Анын кулу жана элчиси болгондугуна 
күбөгө өтөм”v

Ыймандын алты негизи бар жана булар  төмөнкүлөр:

1. Алла Таалага ишенүү, 

2. Периштелерге ишенүү, 

3. Пайгамбарларга ишенүү, 

4. Китептерге ишенүү, 

5. Акырет күнүнө ишенүү, 

6. Тагдырга ишенүү. 

АЛЛА ТААЛАГА ИШЕНҮҮ

Балагат жашына жеткен жана акыл-эси толгон ар бир мусулмандын эң башкы милдети – 
Алла Таалага ишенүү.

Алла Таалага ишенүү Аны таанып-билүүнү талап кылат.  

- Алла Таала бар. 

- Анын бар болушунун башталгычы жок.

- Анын бар болушунун чеги да жок.

- Алла Таала жалгыз.

- Ал эч бир нерсеге окшобогондой эле, эч нерсе да Ага окшобойт.

- Алла Таала эч кимге жана эч нерсеге муктаж эмес.

- Ал тирүү.

- Алла Таала бардык нерсени билүүчү. Ага жашыруун эч бир нерсе жок.

- Ал эч бир нерсеге муктаж болбостон бүт нерсени угуучу.

- Бүт нерсени көрүүчү. Ал кандайдыр бир жарыктыкка ж.б. нерселерге муктаж болбостон 
көрөт.

- Алла Таала бардык нерсеге күчү жетет. Анын кудурети чексиз.

- Ал каалаган нерсе сөзсүз түрдө болот. Анын эрк-каалоосунан тышкары эч бир нерсе 
жаралбайт.

- Алла Таала тамга жана тыбышка муктаж болбостон сүйлөйт. Куран Карим – Анын сөзү.

- Ал ааламды жана ааламдагы бардык жандуу-жансызды жараткан жалгыз Жаратуучу. 

Алла Таала сыпаттары менен билинет жана таанылат. Бул сыпаттарсыз Аны аңдап-
түшүнүүбүз мүмкүн эмес. Куранда Алла Тааланын сыпаттары айтылган. Жогоруда 
айтылгандар Анын сыпаттары болуп эсептелет. Алланын сыпаттарына Куранда жана сүннөттө 
белгиленгендей ишенүү Ислам дининин талабы. 

ُ لَ إِلَهَ إِلَّ هُوَ لَهُ الْسَْمَاءُ الْحُسْنَى اللَّ
“Ал – Алла! Андан башка Кудай жок. Эң жакшы ысымдар – Ага таандык.” (Таха 

сүрөсү, 8-аят).

Алла Тааланын өзүнө таандык ысымдары бар. Алла Тааланын затын жана бардык 
сыпаттарын камтыган ысым «Алла» ысымы болуп эсептелет. «Алла» ысмы жалгыз Жараткан 
үчүн гана колдонулгандыктан, анын көптүк түрү жок.

Куран аяттарында айтылгандай, эң көркөм ысымдар Алла Таалага таандык. Булар «ал-
Асмаул-хуснаа» деп айтылат. Бир хадисте Алла Тааланын 99 ысымы болгондугу жөнүндө 
маалымдалган. (Бухари, Даават, 68; Тирмизи, Зикр, 2)

ِ الْسَْمَاءُ الْحُسْنَى فَادْعُوهُ بِهَا وَلِلَّ
“Алланын эң сонун ысымдары бар, Ага ошол ысымдар менен жалбаргыла.”  

(Аараф сүрөсү, 180-аят).

Алла Таалага ишенүүдө ар бир мусулман үчүн өтө кылдат мамиле жасашы зарыл маанилүү 
жагдайлар бар. Алла Таалага ишенүү менен бирге Ага шерик кошуу, Алла Таалага кайсыдыр 
бир адамды же нерсени теңөө, аларды кудай деп билүүдөн алыс болуу керек. Себеби, Ал 
жалгыз, эч теңдеши жок. Ибадат, дуба, кулчулук жалгыз Ага гана кылынат.

مَدُ لَمْ يَلِدْ وَلَمْ يوُلَدْ وَلَمْ يَكُنْ لَهُ كُفُوًا أحََدٌ  ُ الصَّ ُ أحََدٌ اللَّ قُلْ هُوَ اللَّ
“Айткын : Алла Жалгыз! Алла эч кимге муктаж эмес! (Ал) төрөбөгөн жана 

төрөлбөгөн. Ага эч ким теңдеш эмес.”  (Ихлас сүрөсү, 1-4-аят).

Алла Тааланы сүйөбүз
Ойлонуп көрөлү..!

Суроо:

Бизди жараткан жана бизге чексиз  ырыскыларды берген ким? 

Бизге акыл-эс жана аң-сезим сыяктуу эң сонун жөндөмдөрдү тартуулаган ким?

Ааламдагы эң кичинесинен эң чоңуна чейин ар нерсени колдонууга, пайдаланууга берген 
ким?

Жооп:

Албетте, Алла Таала. 

Андай болсо сүйүүгө, жакшы көрүүгө эң көп татыктуу болгон да – Алла Таала. 

Аны бардык нерседен артык сүйүшүбүз керек. 

Алла Тааланы сүйөбүз деп жөн гана айтып коюу жетиштүү эмес. Сүйүүнүн бир белгиси 
болуш керек. Мына ошол белги – акыркы пайгамбар  Азирети  Мухаммедди (саллаллаху алейхи 
васаллам) ээрчүү болуп саналат. Анын көрсөткөн жол менен жүрүп, бийик адеп-ахлагынан 
таалим алуу. Бул ошол эле мезгилде Алла Тааланын буйруктарына баш ийип, тыюу салган 
нерселеринен сактануу дегенди түшүндүрөт.

ُ غَفُورٌ رَحِيمٌ ُ وَيَغْفِرْ لَكُمْ ذُنوُبَكُمْ وَاللَّ َ فَاتَّبِعُونِي يحُْبِبْكُمُ اللَّ قُلْ إِنْ كُنْتُمْ تُحِبُّونَ اللَّ
“Айткын:  “Эгер силер Алланы сүйсөңөр, анда мени  ээрчигиле. Ошондо Алла 

силерди сүйөт жана күнөөңөрдү кечирет”. Алла – Кечиримдүү, Боорукер!” (Аали 
Имран сүрөсү, 31-аят). 

Демек, жөн гана Алла Тааланы сүйөм деп айтуу жетиштүү эмес. Алла Тааланы сүйүү 
Анын пайгамбарын да сүйүү дегенди билдирет. Ал эми пайгамбарды сүйүү – ар бир кыймыл-
аракетинде аны үлгү алуу жана анын сүннөтүнө баш ийүү.

Алла Тааладан коркобуз
Алла Таала бизге кан тамырыбыздан дагы жакын. Биздин ар бир кыймылыбызды дайыма 

жана бардык жерде көрүп-билип турат. Себеби, жер жүзүндөгү жана асмандагы эч нерсе Ага 
жашыруун эмес. Эч ким көрө албай турганчалык жабык жана ээн жерде кылгандарыбызды 
да көрөт, айткандарыбызды да угат. Ал тургай оюбуздагыларды да биле алат. Күн келип, 
кылгандарыбыз боюнча бизди суракка алат. Жакшы иш кылгандарды сыйлайт, жаман иш 
кылгандарды жазалайт. 

Мына ушул нерсеге ишенген киши  Алла Тааладан коркот жана Ага терең урмат көрсөтөт. 

Алла Тааладан коркуу – Анын буйруктарына баш ийип, тыюу салган нерселеринен алыс 
болуу дегенди түшүндүрөт. 

Алла Тааладан корккон киши өзүнүн кыймыл-аракетин көзөмөлгө алат. 

Ар бир ишинде чынчыл болууга жана адамдарга жакшы мамиле кылууга аракет кылат. 

Күнөө, жаман иштерди кылбаганга күч жумшап, эч кимге жамандык кылбайт, зыянын 
тийгизбейт. 

Бир гана адамдарга эмес, жан-жаныбарларга, айлана-чөйрөгө аяр мамиле кылат. 

Себеби, кылган ар бир ишин Алла Тааланын көрүп-билип турганын  жана убагы келгенде 
ар бир ишине жооп бере турганын билет.

ПЕРИШТЕЛЕРГЕ ИШЕНҮҮ

Периште – бул Алла Таала тарабынан жаратылган, Анын буйрук-жарлыктарын аткарган, 
эркек-ургаачысы болбогон жандык.

Алар жебейт, ичпейт, уктабайт, чарчабайт жана оорубайт. Алла Тааланын каалаганындай 
жашашат. Жерде, асманда жана бардык жакта болушат. Дайыма адамдардын жанында 
болгондору да бар. 

Периштелер Алла Тааланын ар бир буйругун кемчиликсиз аткарышат. Милдеттери ар 
түрдүү болгон периштелердин санын бир гана Алла Таала билет.

Эмне үчүн периштелерди көрө албайбыз? 

Периштелер бар болсо аларды көрүшүбүз керек эмеспи?

Ооба, периштелер бардык жерде болгонуна карабастан, биз аларды көрө албайбыз. Себеби 
биздин көрүүбүз аларды көрө албай тургандай жаратылган. 

Биз бир гана периштелерди эмес, бар экендигинин эч күмөнү жок дагы көптөгөн 
нерселерди да көрө албаганыбыз чындык. Мисалы, рухубузду көрө албайбыз. Бирок анын бар 
экенине ишенебиз. Бар болгон бардык нерсенин көрүнүшү да зарыл эмес. 

Мына, периштелер да рухубуз сыяктуу. Алар көзгө көрүнбөйт. Алла Таала биз көрө 
албаган периштелерди пайгамбарларга көрсөтүп, алар аркылуу пайгамбарлар Алла Тааладан 
кабарларды алышкан. Куран да Азирети Пайгамбарыбызга ушинтип келген. Мына ошол 
Куранда периштелердин бар экендиги айтылган. Ошондуктан биз периштелерди көрбөсөк да, 
аларга ишенишибиз керек. 

ِ وَمَلَئِكَتِهِ وَكُتُبِهِ وَرُسُلِهِ وَالْيَوْمِ الَْخِرِ فَقَدْ ضَلَّ ضَلَلً بَعِيدًا وَمَنْ يَكْفُرْ بِاللَّ
“Ким Аллага, периштелерине, китептерине, элчилерине жана Кыямат күнүнө 

ишенбесе ал узак адашууда болот.” (Ниса сүрөсү, 136-аят).

Бизге маалымдалган периштелердин арасынан төртү чоң периштелер болуп эсептелет. 

Алар төмөнкүлөр:

Жабраил: Вахий (Алланын кабары) алып келүүчү периште. Ал пайгамбарларга Алланын 
вахийин жеткизген.

Микаил: Табият кубулуш-жараяндарын жүзөгө ашыруучу (жамгыр, кар жаадыруу, шамал 
жүргүзүү сыяктуу милдеттерди аткарган) периште.

Исрафил: Кыямат күнү сурнай тартуучу периште. 

Азраил: Жан алуучу периште.

Булардан сырткары Аллага кулчулук кылуу менен эң жакын «Мукаррибуун» периштелери, 
адамдын оң жана сол ийнинде амал-иштерди жазып туруучу «Кирооман Каатибин» 
периштелери, бейиш жана тозокто Алланын буйругун аткаруучу периштелер жана көрүстөндө 
сурак алчу «Мункар жана Накир» аттуу периштелер бар. 

КИТЕПТЕРГЕ ИШЕНҮҮ

Алла Таала пайгамбарларына Китептерди түшүргөн. Бул ыйык Китептерден бүгүнкү 
күнгө чейин нагызын сактап калган жалгыз Китеп – бул Ыйык Куран. Буга чейинки китептер 
адамдар тарабынан бурмалангандыктан ишеним, ибадат негиздери да бузулган. 

Куран – бул Алланын сөзү. Куран кыяматка чейин бурмаланбай турганына кепилдик 
берилген жалгыз акыйкат Китеп.

كْرَ وَإِنَّا لَهُ لَحَافِظوُنَ لْنَا الذِّ إِنَّا نَحْنُ نَزَّ
“Чынында, Куранды Биз түшүрдүк  жана аны өзүбүз сактайбыз.” (Хижр сүрөсү, 

9-аят).

Алла Таала адам баласын жаратып, аны жөн эле таштап койгон эмес. Анын бул дүйнөдө 
жана акыретте бактылуулукка жеткире турган жолдорду пайгамбарлары аркылуу көрсөткөн. 
Пайгамбарлар да Алла Тааладан келгендерди дал  өзүндөй кылып адамдарга жеткиришкен. 

Алла Таала тарабынан  пайгамбарларга түшүрүлгөн китептердин айрымдары бир нече 
баракчадан турган чакан китептер. Булар “баракчалар”деген мааниге келген “сухуф” деп 
аталат. Булардан сырткары төрт чоң китеп бар.

Баракчалар төмөнкүлөр:

- Адам пайгамбарга 10 барак,

- Шит пайгамбарга  50 барак, 

- Идрис пайгамбарга 30 барак,

- Ибрахим пайгамбарга 10 барак түшүрүлгөн. 

Бул баракчалардын эч бири азыркы учурга чейин жетип келген эмес.

Төрт чоң китеп төмөнкүлөр:

- Давут пайгамбарга түшүрүлгөн Забур; 

- Муса пайгамбарга түшүрүлгөн Тоорат; 

- Иса пайгамбарга түшүрүлгөн Инжил; 

- Мухаммед пайгамбарга түшүрүлгөн Куран.

Забурдан бир нече сүрө калган, калгандары жоголуп кеткен. 

Бүгүнкү күндө колдонулган Тоораттын Муса пайгамбарга түшүрүлгөн китептин дал өзү 
экендигин айтууга мүмкүн эмес. 

Инжилдин да  түпкү жана чыныгы нускасы жок. Азыркы учурдагы китептер  Иса 
пайгамбарга Алла Таала тарабынан жиберилген Инжил эмес. Алар Иса пайгамбардан көп 
мезгил өткөндөн кийин башка кишилер тарабынан жазылган китептер болуп эсептелет.

Кураны Карим Азирети Мухаммед (саллаллаху алейхи васаллам) Пайгамбарыбыздын 
учурунда жазылып, ошону менен бирге көптөгөн адамдар тарабынан ар бир сөзү жатталган. 
Куран кыяматка чейин эч бир өзгөрүүгө учурабастан колдонулат. 

Биз мусулмандар Алла Тааланын Курандан мурун Тоорат, Инжил жана Забур аттуу чоң 
китептер менен айрым баракчаларды түшүргөнүнө ыйман келтиребиз. 

Курандын тарыхы
Пайгамбарыбызга түшкөн алгачкы аяттар  – Алак сүрөсүнүн алгачкы беш аяты. Бул аяттар 

Пайгамбарыбызга Хира үңкүрүндө түшүрүлгөн.
نْسَانَ مِنْ عَلَقٍ )2( اقْرَأْ وَرَبُّكَ الْكَْرَمُ )3(   اقْرَأْ بِاسْمِ رَبِّكَ الَّذِي خَلَقَ )1( خَلَقَ الِْ

نْسَانَ مَا لَمْ يَعْلَمْ )5(   الَّذِي عَلَّمَ بِالْقَلَمِ )4( عَلَّمَ الِْ
“Оку! Жараткан Эгеңдин аты менен. Инсанды Ал уюган кандан жараткан. Оку! 

Сенин Эгең абдан айкөл – Ызааттуу. Ал (инсанга) калем менен жазууну үйрөткөн. 
(Ал) инсанга анын билбеген нерселерин үйрөткөн.” (Алак сүрөсү, 1-5-аят).

Ыйык Куран дароо эле толугу менен  түшкөн эмес. Кыска-кыска бөлүмдөр (аяттар жана 
сүрөлөр) түрүндө түшүп, 23 жылда толукталып бүткөн. Түшкөн бөлүмдөрдү Пайгамбарыбыз 
(саллаллаху алейхи васаллам) вахий жазган катчыларга улам жаздырып турган. Ошондой эле 
сахабалар да буларды жаттап турушкан.

Ал эми Азирети Абу Бакирдин убагында Куран бир китепке топтолгон. Азирети  Осмондун 
убагында болсо жети нуска кылып көбөйтүлгөн. Бул нускалар чоң шаарларга жөнөтүлгөн. 
Ошол доордо жазылган айрым Куран нускалары бүгүнкү күнгө чейин келип жеткен. 

Мына ушундайча Куран Алла Тааладан Пайгамбарыбызга (саллаллаху алейхи васаллам) 
түшүрүлгөндөй абалда жазылып, китеп түрүнө келтирилип, көптөгөн мусулмандар тарабынан 
жатталган жана эч кандай өзгөрүүгө дуушар болбостон азыркы күнгө чейин жетип келген.

Куранга ишенбеген же анын кандайдыр бир өкүмүн кабыл албаган адам ыйман келтирген 
болуп эсептелбейт. 

Куран окуунун өзү да ибадат болуп эсептелет.

ПАЙГАМБАРЛАРГА ИШЕНҮҮ

Пайгамбар – Алла Тааланын кабарын, мыйзам-эрежелерин адамзатка жеткирүүгө 
милдеттүү элчи дегенди түшүндүрөт. 

Алгачкы инсан Азирети Адам ата ошол эле учурда биринчи пайгамбар болгон. Алла Таала 
аны ата-энесиз жараткан. 

Мусулман адам Азирети Адам атадан баштап бардык пайгамбарларга ишениши керек. 
Пайгамбарлар элди ыймандуулукка, Алланын ак жолуна үндөгөн. 

Акыркы пайгамбар Мухаммед (саллаллаху алейхи ва саллам) болуп саналат. Адамзат  
пайгамбарга жана ал алып келген туура жолдун ачкычына ар качан муктаж. Ыйман негиздери, 
ибадаттар руханий маселелер болгондуктан адамдар өздөрү тек акылдын жардамы менен 
буларды толук биле алышпайт. Ошондой эле пайгамбарлар адилеттүүлүктүн, акыйкаттын 
жана коомдук тартиптин негиздерин да элге жеткизишкен. Себеби бул багытта да адамдардын 
жаңылышы толук ыктымал.

Пайгамбарлардын милдеттери жана сыпаттары 

Пайгамбарлар Алла Тааланын пенделерге жөнөткөн элчилери. Ошондуктан алардын эң 
негизги милдети  –  адамзатка Алла Тааланы таанытуу, Ага ибадат кылуунун жол-жоболорун 
үйрөтүү, Анын буйруктары менен тыюуларын жеткирүү. Бардык пайгамбарлар мына ушул 
милдеттерин кемчиликсиз түрдө орундатышкан. 

Пайгамбарлар да биз сыяктуу эле адамдар. Бирок Алла Тааланын кадырлуу пенделери 
болушкандыктан алардын айрым сыпаттары бар. 

- Пайгамбарлар чынчыл болушат. Эч качан жалган сөз айтышпайт, алдамчылык жана 
адилетсиздик кылышпайт. Пайгамбар болгондон кийин гана эмес, ага чейин да жалган сөз 
айтышып, эч кимди алдашкан эмес.

- Пайгамбарлар бардык жагынан ишенимдүү кишилерден болушат. Алган милдеттерин 
талаптагыдай орундатышып, өздөрүнө берилген аманатты бекем сакташып, кыянаттык 
кылышкан эмес.

- Пайгамбарлар Алла Таала тарабынан өздөрүнө түшүрүлгөн бардык нерсени кемчиликсиз 
түрдө адамдарга билдиришкен.

- Пайгамбарлар өтө акылдуу жана абдан түшүнүктүү адамдар болушат. Анткени акылдуу 
болушпаса милдеттерин аткара алышпайт.

- Пайгамбарлар үлгүлүү адам болушканы үчүн Алла Таала аларды күнөө кылуудан 
сактаган. Бул сыпат бир гана пайгамбарларга тиешелүү, алардан башка кишилерде болбойт.

Пайгамбарлардын саны жана Куранда аты аталган пайгамбарлар 

Алгачкы пайгамбардан тартып акыркы пайгамбар Азирети Мухаммедге (саллаллаху 
алейхи васаллам) чейин көптөгөн пайгамбар келип кеткен. Булардын так санын бир гана Алла 

Таала билет. Себеби Куранда айрым пайгамбарлардын аттары аталып, аты аталбаган дагы 
көптөгөн пайгамбардын болгону айтылган. Ошондуктан биз Алла таала жиберген бардык 
пайгамбарларга ишенебиз. 

وَلَقَدْ أرَْسَلْنَا رُسُلً مِنْ قَبْلِكَ مِنْهُمْ مَنْ قَصَصْنَا عَلَيْكَ وَمِنْهُمْ مَنْ لَمْ نَقْصُصْ عَلَيْكَ  
“Биз сага чейин да пайгамбарларды жөнөткөнбүз. Алардын кээ бирлери 

жөнүндө Биз сага айтканбыз, айрымдары жөнүндө айткан жокпуз.” (Гаафир сүрөсү, 78-
аят).

Кураны Каримде аты аталган пайгамбарлар төмөнкүлөр: 

1. Адам (алейхис-салам), 

2. Идрис (алейхис-салам), 

3. Нух (алейхис-салам), 

4. Худ (алейхис-салам), 

5. Салих (алейхис-салам),  

6. Ибрахим (алеихис-салам), 

7. Лут (алейхис-салам), 

8. Исмаил (алейхис-салам), 

9. Исхак (алейхис-салам), 

10. Якуб (алейхиссалам), 

11. Юсуф (алейхис-салам), 

12. Аййуб (алейхис-салам), 

13. Зулкифл (алейхис-салам), 

14. Шуайб (алейхис-салам), 

15. Муса (алейхис-салам), 

16. Харун (алейхис-салам),  

17. Давуд (алейхис-салам), 

18. Сулайман (алейхис-салам), 

19. Илияс (алейхис-салам), 

20. Алясаа (алейхис-салам), 

21. Юнус (алейхис-салам), 

22. Закария (алейхис-салам), 

23. Яхия (алейхис-салам),  

24. Иса (алейхис-салам), 

25. Мухаммед (алейхис-солаату вассалам).

Азирети Адамдан тартып акыркы пайгамбар Азирети Мухаммедге (саллаллаху алейхи 
ва саллам) чейин келип кеткен бүткүл пайгамбарлардын адамзатка жеткирген дини  – Алла 
Тааланын акыйкат дини. Бул акыйкат диндин негизи эч бир пайгамбарда өзгөргөн эмес. Демек, 
бардык пайгамбарлар бир ишенимге үндөгөн. Бул – ишеним Алла Тааланын жалгыздыгы, 
башкача айтканда “тавхид” ишеними болуп эсептелет.

Пайгамбарлардын пайгамбарлык далили мужизалар болгон. Ар бир пайгамбар өз 
үммөтүнө Алланын элчиси экендигине карата мужиза көрсөткөн. 

Мужиза – пайгамбардан башка адамдын колунан келбей турган иш. Мисалы, Азирети 
Ибрахимдин алоолонгон от-жалында күйбөшү, Азирети Мусанын аса таягы менен деңизди 
экиге бөлүшү, Азирети Иса пайгамбардын баткактан чымчык жасап, Алланын уруксаты менен 
жан киргизип учурушу сыяктуу.

Азирети Мухаммед Пайгамбарыбыздын да көптөгөн мужизалары бар. Анын эң чоң 
мужизасы – Куран болуп эсептелет. Анткени Куран бул Алланын сөзү. Адамдар жана жин 
дүйнөсү бириксе да, андай китеп жаза албайт.

Пайгамбарыбыздын дагы бир мужизасы түндүн өтө кыска мөөнөт аралыгында Меккеден 
Кудус шаарына барышы болгон. Анын жансыз сыяктуу көрүнгөн нерселер менен дил 
алышуусу, периштелер менен сүйлөшүүсү, кайсыдыр бир окуяны алдын-ала айтышы сыяктуу 
көптөгөн мужизалары жараян эткен.

Медина шаарына жакын жердеги  Хайбар  шаары каратылып алынгандан кийин, ал 
жерде жашаган бир еврей аял бир койдун этин кууруп, ага уу кошуп Пайгамбарыбызга 
алып келет. Пайгамбарыбыз жолдошторуна: 

– Бул этти жебегиле, – деп айтат. Андан кийин этти бышырган аялды чакырып 
мындай деп сурайт: 

– Бул койдун этине уу кошуп коюпсуң го?

Аял: 

– Аны сага ким айтты? – дегенде Пайгамбарыбыз: 

– Колумдагы мына эт айтты, – деп этти көрсөтөт. Ошондо аял: 

– Ооба, уу кошуп койгом, – деп кылганын мойнуна алат. Пайгамбарыбыз: 

– Эмне үчүн уу коштуң эле? – деп сураганда аял:

– Эгерде чындап эле пайгамбар болсо, анда ага бул уу зыян бербейт, пайгамбар 
болбосо, анда ал өлөт, биз да кутулабыз деп ойлогом, – дейт.

АКЫРЕТ КҮНҮНӨ ИШЕНҮҮ

Адамдар көз жумгандан кийин белгилүү убакыт өткөн соң кайра жан берилип, түбөлүктүү 
акыреттик жашоолорун улантат. 

Акырет жашоосу кыямат күнү менен башталат. 

Кыяматтын келе турганы чындык, бирок келер мезгилин Алла Тааладан башка эч ким 
биле албайт. Пайгамбарыбыз да бул маселе боюнча эч нерсе билбегенин айткан. 

Бир күнү жер менен көктүн ырааттуу тартиби бузулуп, күндүн жарыгы өчүп, жылдыздар 
тарап төгүлүп, деңиздер кайнап бири-бирине аралашып, тоолор бири-бирине тийип жарылып 
жана бардык нерсе астын-үстүн болуп, бүткүл ааламдын кыйраары так билинген нерсе. 

Мында эч шек жок. Анткени муну ыйык  Куран билдирген, Пайгамбарыбыз да кабар 
берген.

Кыямат күнү ар бир адам тутунган ишеними, жасаган иштери боюнча суракка тартылат. 
Адилетсиздиктин баары жоюлуп, бардык адамдар өз акы-укуктарын алышат.

ةةٍ خَيْرًا يَرَهُ )7(   يَوْمَئِذٍ يَصْدُرُ النَّاسُ أشَْتَاتًا لِيُرَوْا أعَْمَالَهُمْ )6( فَمَنْ يَعْمَلْ مِثْقَالَ ذَرَّ
ا يَرَهُ )8(  ةٍ شَرًّ وَمَنْ يَعْمَلْ مِثْقَالَ ذَرَّ

“Мына ошол Күнү адамдар өздөрүнүн  амалдары көргөзүлүп, топ-топ болуп 
чыга келишет. Демек, кимде-ким кыпындай жакшы иш кылган болсо аны көрөт. 
Кимде-ким кыпындай жаман иш кылган болсо аны да көрөт.” (Зилзала сүрөсү, 6-8-аят).

Өлүмдөн кийинки жашоо кабыр (көр) жашоосу менен башталат. Бул жашоо кыяматка 
чейин уланат. Кабыр жашоосу адамдын ишенимине, иш-амалдарына жараша же бейиш, же 
тозок сыяктуу өтөт.

Сур (сурнай, най, керней сыяктуу нерсе) 
эки жолу тартылат. Биринчисинде жер-
асмандагынын баары кыйрайт, көз жумат. 
Экинчисинде болсо, бардык адамдар денеси 
менен тирилет. Андан кийин бардыгы сурак 
өтчү «махшар» майданына чогултулуп, ар 
кимге өз амал дептери колуна карматылат.

Сурак берүү учурунда адамга амал 
дептери менен бирге мүчөлөрү жана жер 
бетиндеги жандуу-жансыздар (анын жакшы-жаман иштерине карата) күбөгө өтүшөт. Ал 
күнү эч кимге ийненин көзүндөй да адилетсиз мамиле жасалбайт. Бирөөнүн акы-укугу башка 
бирөөдө калбайт. Ар ким өз акы-укугун алат.

Амалдар «мийзан» деп аталган таразада тартылат. Бул туурасында Куранда төмөнкүчө 
айтылат: 

 القَبْرُ رَوْضَةٌ مِنْ رِيَاضِ الجَنَّةِ أوَْ 
حُفْرَةٌ مِنْ حُفَرِ النَّارِ

«Кабыр – бейиштин бир бакчасы же 
тозоктун бир чуңкуру болот”

«Биз кыямат күнү туура таразаларды (адилеттүүлүктүн таразасын)  жайгаштырабыз. 
Эч кимге адилетсиз чечим чыгарылбайт. Тигил же бул адамдын сары кычынын 
данынчалык (ийненин көзүндөи жакшы-жаман) иши болсо да, аны таразага коёбуз...» 
(Анбия сүрөсү, 47-аят)

Хадистерде ал күнү адамдан өзгөчө төмөндөгү нерселер тууралуу суралаары маалымдалат: 

- Өмүрүн кайсыл жерде, кантип өткөргөндүгү; 

- Жаштыгын кандай өткөргөндүгү;

- Мал-мүлкүн кантип таап, кай жерлерге сарптагандыгы; 

- Билген нерселери менен амал кылып-кылбагандыгы. (Тирмизий, Кыямат, 1)

Кыяматта бардык адамдар өтө турган «сырат» аттуу көпүрө бар. Сырат тозоктун үстүнө 
салынган. Хадистерде жакшы адамдар ал жерден ылдам өтөөрү айтылган. (Муслим, Ыйман, 81.)

Акыреттик жашоонун негизги жери бейиш жана тозок болмокчу. Бул экөөнүн ортосунда 
«аараф» деген да жер бар. Бирок бул жерде кимдердин болоору туурасында так маалыматтар 
жок. Айрым аяттардын маанисинен бул жердеги адамдар тозоктон Аллага баш калкалагандыгы 
жана бейишке кирүүгө үмүт байлагандыгы маалымдалат. (Аараф сүрөсү, 46-47-аят.)

Мусулмандар же түз, же тозокто күнөөлөрүнүн өлчөмүнчө азабын тарткан соң бейишке 
киришет.

Өлгөндөн кийин кайрадан тирилерине жана бул дүйнөдө кылган иштери боюнча Алла 
тааланын алдында эсеп берерине ишенген адам:

- Алла Тааланын буйруктарына кулак түрүп, тыюуларынан сактанат. 

- Пайгамбарыбызды үлгү алып, анын сүннөтү боюнча жүрөт, бийик адеп-ахлагы менен 
азыктанууга аракет кылат. 

- Үй-бүлөсү, эли жана туулган жеринин алдындагы бардык милдеттерин орундатат. 

- Тууган-туушкандары менен коңшу-колоңдоруна жакшы мамиле жасайт. 

- Алдамчылык жана адилетсиздиктен, башкаларды алдоодон сактанат. 

- Колунан келишинче бардык кишилерге жакшылык кылууга аракет кылат.

ТАГДЫРГА ИШЕНҮҮ

إِنَّا كُلَّ شَيْءٍ خَلَقْنَاهُ بِقَدَرٍ
“Чындыгында биз баарын өлчөм менен  жараттык.” (Камар сүрөсү, 49-аят).

Алла Таала бардык нерсени өз чен-өлчөмү, тагдыры менен жараткан. 

Адам баласы өзүнө берилген эрк-каалоосу менен жасаган ар бир ишинен жооптуу. Алла 
Таала эзелки илими менен бардык нерсени билүүчү. Бардык кубулуш-окуя Анын илими 
алкагында жараян этет. 

Жаратуучулук сыпаты тек Аллага гана таандык. Жакшылыкты да, жамандыкты да Ал 
жаратат. 

Ырас, адам баласы жакшылыкты да, жамандыкты да өз эрк-каалоосу менен тандоо укугуна 
ээ. Ал мына ошондуктан жооптуу. 

Куранда Алла Тааланын эрк-каалоосу менен тагдырды чийгендиги жөнүндө да, адам 
баласынын өз эрк-каалоосу менен жакшылык-жамандыкты тандоо укугуна ээ болгондугу 
тууралуу да көптөгөн аяттар бар.

وَقُلِ الْحَقُّ مِنْ رَبِّكُمْ فَمَنْ شَاءَ فَلْيُؤْمِنْ وَمَنْ شَاءَ فَلْيَكْفُرْ
“Бул Акыйкат (Куран) – Эгеңерден (түшкөн)!” – деп айткын. Ошондон кийин 

ким кааласа (Аллага) ишенсин, ким кааласа каапыр болсун.” (Кахф сүрөсү, 29-аят).

Тагдырга ишенүү – адамдын жасаган иштеринен жооптуу болушуна карама-каршы эмес. 
Анткени Алла Таала адамга эрк-каалоо берген. Адам баласы жакшылыкты же жамандыкты 
өз каалоосу менен жасоо укугуна ээ. Алла Таала адамдын жакшы же жаман ишинин жүзөгө 
ашышын жаратат. Ошондой эле Алла Таала кааласа, адамдын жасай турган ишин жүзөгө 
ашырбай кое алат, Ал аны сөзсүз түрдө жүзөгө ашырууга мажбур эмес. 

Алла Таала адам баласын ар дайым жакшылыкка умтулуп, жамандыктан оолак болууга 
чакырган. Алланын чен-өлчөмүн, чийген тагдырын адам биле албайт.

Адам көпчүлүк учурда жамандык иш кылса, аны тагдырга, ал эми жакшылык кылса өзүнө 
таңуулап, «мен жасадым» дейт. Бул абал күнөөкөрлүктөн алыс болуу үчүн адам өзү ойлогон 
психологиялык жагдай. Бул туура эмес. Себеби ал жакшылыкка да, жамандыкка да жөндөмдүү. 
Ар бир жасаган ишин өз эрк-каалоосу менен жасайт. Ал эрк-каалоосунан тышкаркы иштерден 
жооптуу эмес.

Молдогазиев жана Ш. Маматкулов. – Бишкек: Из Басма, 2008. 7-25-бб. 

2. Лүтфи Шентүрк, Сейфеттин Языжы. Ислам илмихали. Түрк тилинен которгон: М. 
Орозбаев жана Н. Молдалиева. – Анкара: Дин иштери бaшкaрмaлыгы, 2010. 8-62-бб.

3. Сейфеттин Языжы. Негизги диний маалыматтар (Ишеним, ибадат, ахлак, 
пайгамбарыбыздын өмүрү). Түрк тилинен которгон:  Н. Молдалиева. – Анкара: Дин иштери 
бaшкaрмaлыгы, 2003. 21-70-бб.

4. Осман Нури Топбаш. Ислам – акыйкат дин. Түрк тилинен которгон: А. Халбеков, А. 
Молдогазиев. – Бишкек: Из Басма, 2015. 62-226-бб.

5. Алпарслан Дурмуш, Хатиже Ышылак, Ильяс Аслан, Нериман Гөкчегөз Каратекин. 
Динимди үйрөнөмүн. – Анкара: 2006. 6-19-бб.

6. Мурат Улви Кылавуз. Аллага ыйман. Бишкек: 2016. – 120 б.

7. Камил Гүнеш. Периштелерге ыйман келтирүү. Бишкек: 2016. – 112 б.

8. Сулайман Топрак. Акыректке ыйман келтирүү. Бишкек: 2016. – 88 б.

9. Ильяс Челеби. Китептерге ыйман келтирүү. Бишкек: 2016. – 88 б.

10. Жагфер Карадаш. Тагдырга ыйман келтирүү. Бишкек: 2016. 80 б.

ТЕКШЕРҮҮ ҮЧҮН СУРООЛОР:

• Дин менен инсандын ортосунда кандай байланыш бар?

• Ислам дининин кандай өзгөчөлүктөрү бар?

• Ыйман деген эмне?

• Тавхид деген эмне?

• Алла Тааланы кантип таанып-билебиз?

• Алла Тааланы сүйүү эмнени түшүндүрөт?

• Алла Тааладан коркуу эмнени түшүндүрөт?

• Периштелерди эмне үчүн көрө албайбыз?

• Пайгамбарлардын саны тууралуу кандай маалыматтар бар?

• Кайсы пайгамбарларга китеп түшүрүлгөн жана алар кайсылар?

• Мужиза деген эмне?

• Тагдыр деген эмне?

ТЕСТ

1. Төмөндөгүлөрдүн кайсынысы “су-
хуф” деген сөздүн мааниси эмес?

A) Баракчалар
Б) Калемдер
В) Үйлөр
Г) Тоолор

2.  Иса пайгамбарга кайсы китеп 
түшүрүлгөн?

A) Куран
Б) Инжил
В) Тоорат
Г) Забур

3.  Кайсы периште пайгамбарларга Алла 
Тааланын кабарын (вахийди) жетки-
рип турган?

A) Азраил
Б) Жабраил
В) Микаил
Г) Исрафил

4.  Кыямат күнү амалдар тартыла тур-
ган тараза эмне деп аталат?

A ) Сур
Б ) Аараф 
В ) Мийзан
Г ) Сырат

5.  “ал-Асмааул-хуснаа” деген сөздүн ма-
аниси кандай?

A ) Эң сонун ысымдар
Б ) Эң сонун сөздөр
В ) Эң сонун китептер
Г ) Эң сонун иштер

6.  Жаратуучудан келген көрсөт-
мөлөрдүн, анын адам баласынан та-
лаптарынын жана буйрук-тыюула-
рынын топтому эмне деп аталат?

A) Адеп
Б) Китеп 
В) Ибадат
Г) Дин

7. Төмөндөгүлөрдүн кайсынысы ый-
мандын негиздерине кирбейт?

А) Алла Таалага ишенүү
Б) Китептерге ишенүү, 
В) Ааламга ишенүү
Г) Тагдырга ишенүү





БӨЛҮМДҮН ТЕМАЛАРЫ

1. ИБАДАТ

2. ТАЗАЛЫК

3. НАМАЗ

4. ОРОЗО

5. ЗЕКЕТ

6. АЖЫЛЫК

7. КУРМАНДЫК ЧАЛУУ

ИБАДАТ

ЭКИНЧИ 
БӨЛҮМ

ИБАДАТ

Ибадат деген эмне?
Ибадат араб тилинен келген сөз. 

Кыргыз тилинде «моюн сунуу, баш ийүү, кулчулук кылуу, табынуу, сыйынуу» сыяктуу 
маанилерди билдирет.

Ибадат – бизди жараткан Алла Таалага болгон сүйүүбүздү жана моюн сунуубузду 
тастыктоо. Анын буйруктарын аткаруу жана тыюу салган нерселеринен алыс болуу болуп 
эсептелет.

Ибадат – жүрөгүбүздөгү ыймандын кыймыл-аракеттерибизде жана жүрүм-турумубузда 
чагылдырылышы. 

Намаз окуу, орозо кармоо, Куран окуу, дуба кылуу, 
зикир кылуу ибадат болуп саналат. 

Жалган айтуудан, уурулук кылуудан, бирөөгө жамандык 
кылуудан алыс болуу да ибадат. 

Ата-энеге жакшы мамиле кылуу, тууган-туушкан менен 
жакшы ымалада болуу да ибадат.

Адамдарга жакшылык кылуу, жардам берүү да ибадат.

Кыскасы, Алла Тааланын ыраазычылыгы үчүн кылынган бардык жакшы иштер ибадат 
болуп эсептелет.

ِ رَبِّ الْعَالَمِينَ قُلْ إِنَّ صَلَتِي وَنسُُكِي وَمَحْيَايَ وَمَمَاتِي لِلَّ
“Менин намазым да, курманчылыгым да, жашоом да, өлүмүм да ааламдардын 

Эгеси Алла үчүн,-деп айт.” (Анаам сүрөсү, 162-аят)

Эмне үчүн ибадат кылабыз?
Жашообуздун ар бир көз ирмеминде Алла Таала бизге берген түркүн-түркүн ырыскыларына 

күбө болобуз. 

Денебизди эле карап көрөлү!

Көргөнгө көз, укканга кулак, сүйлөгөнгө тил, кармаганга кол, басканга бут...

Дем алган абабыз, ичкен суубуз, жеген наныбыз, түркүн түстөгү жашылча, мөмө-
жемиштер...

Айтор, жашообузда колдонгон ар бир нерсе Жараткандын бизге берген жакшылыгы, 
ырыскысы.

عَاءُ مُخُّ الْعِبادَة الدُّ
“Дуба – ибадаттын маңызы”

Бирөө бизге кичине эле жакшылык кылса сүйүнөбүз. Ага ыраазы болуп, рахмат айтып, 
сый көрсөтүүгө аракеттенебиз. Эгер бизден бир ишти аткарышыбызды суранса же бизге 
кандайдыр бир ишти тапшырма берсе, аткарууга аракет кылабыз. 

Андай болсо, бизди жоктон бар кылып жараткан жана түркүн-түркүн ырыскыларды 
берген Алла Таалага ыраазы болуп, урмат-сый көрсөтүп, Ал талап кылган ибадаттарды жан-
дилибиз менен аткарышыбыз керек эмеспи?

Ибадат кылуу менен Алла Тааланын бизге берген ырыскылары үчүн рахмат айткан 
болобуз. 

Ибадат кылуу менен Алла Таалага болгон ыйманыбызды, сүйүүбүздү, сый-урматыбызды 
көрсөткөн болобуз.

Мына ошондо Ал дагы бизди жакшы көрөт жана бизге бул дүйнөдө да, акыретте да 
ырыскы-жакшылыктарды мол берет.

لَئِنْ شَكَرْتُمْ لَزَِيدَنَّكُمْ
“Эгер шүгүр кылсаңар, силерге (жакшылыктарымды) көбөйтөмүн.” (Ибрахим 

сүрөсү, 7-аят).

Ибадаттын пайдалары
- Ибадат бизди Алла Таалага жакындатат. 

Биздин бул дүйнөгө жаратылышыбыздын негизги максаты – Алла Тааланы таанып-билүү 
жана ага ибадат кылуу. Ибадат аркылуу биз мына ушул негизги максатыбызды орундаткан 
болобуз жана Алла Тааланын буйругун аткарганыбыз үчүн өзүбүздү ага жакын сезебиз. Эч 
кандай ортомчусу жок Андан жардам сурап, ырайымына, мээримине жетебиз.

نْسَ إِلَّ لِيَعْبُدُونِ  وَمَا خَلَقْتُ الْجِنَّ وَالِْ
“Мен жин жана адамдарды Өзүмө сыйынуулары үчүн гана жараттым” (Зарийат 

сүрөсү, 56-аят).

- Ибадат мусулман адамды ар кандай терс көрүнүштөрдөн, жат жосундардан оолак 
кармайт. 

Ибадат биздин адеп-ахлагыбызды оңдоп, коомго пайдасы тийген адам болушубузду 
камсыздайт.  Бизди адамгерчиликке, адилеттүүлүккө жана чынчылдыкка тарбиялайт. Жан-
дүйнөбүздү тазалайт.

- Ибадат ыйманыбызды бекемдейт.

Ибадат – ыйманыбыздын талабы. Себеби биз Алла Таалага ыйман келтиргенибиз үчүн 
ибадат кылабыз. 



35

ТЕОЛОГИЯЛЫК НЕГИЗГИ МААЛЫМАТТАР
ЭКИНЧИ  
БӨЛҮМ

Кимдер ибадат кылышы керек?
Ибадаттарды кылууга милдеттүү болуу үчүн белгилүү бир жашка жетиш керек. Бул жаш 

балагат жашы деп аталат. Мына ушул жашка жеткенде адам баласы физиологиялык жактан 
өсүп-жетилген болот.

Ибадаттарды аткарууга милдеттүү болуу үчүн талап кылынган дагы бир нерсе – акыл-эс. 
Адамдын акыл-эсинин толушу анын психологиялык жактан жетилүүсү болуп эсептелет.

Балагат жашына жеткен жана акыл-эси толук мусулманга ибадаттарды аткаруу 
жоопкерчилиги жүктөлөт. Мына ушул учурдан баштап ал “мукаллаф” деп аталат.

Балагат жашы кыз балдардын этек кири, эркек балдардын түшүркөөсү менен башталат. 
Эгер кыз да, эркек бала да 15 жашка чыгып балагаттыктын белгилерин көрбөсө, алар мына 
ушул жаштан баштап балагатка жеткен болуп эсептелет. Бул жаштан кийин ар бир мусулман 
баласы диний өкүмдөргө карата милдеттүү болуп эсептелет.

Мукаллаф мусулмандын аткарышы керек болгон милдеттери төмөнкүдөй түрдө бөлүнөт:

1. Парз

Аткарылышы милдеттүү түрдө талап кылынган иштер «парз» деп аталат. 

Аткарылышы парз болгон бир ибадатты четке каккан адам Ислам дининен чыгып калат. 
Парз экендигине ишенген, бирок жалкоолуктан улам аны аткарбаган адам чоң күнөө жасоо 
менен бирге динден чыкпайт. 

Намаз, орозо, зекет, ажылык сыяктуу ибадаттар парз болуп эсептелет. 

Парз ибадаттар «парз айн» жана «парз кифая» деп экиге бөлүнөт. Парз айн – бул ар бир 
мусулмандын жеке өзүнөн талап кылынган амал-иштер. Намаз окуу,  орозо кармоо сыяктуу. 
Ал эми парз кифая коомчулуктун бир бөлүгү тарабынан аткарылган учурда, бүтүндөй ошол 
элден жоопкерчилиги түшчү амал-иштер. Мисалы, жаназа намазы. Жаназа намазын элдин 
белгилүү бөлүгү гана окуса, жалпы коомчулук жаназа намазынын жоопкерчилигинен кутулат. 
Ал эми жаназаны эч ким окубаса, анда бардык мусулмандар андан жооптуу болуп саналат.

Ошондой эле ибадаттардын да өзүнүн парздары бар. Мисалы, намаздагы руку, сажда 
сыяктуу. Мына ушул сыяктуу парздар орундалбаса, ал ибадат жараксыз болуп саналат.

2. Важип

Аткарылышы милдеттүү түрдө талап кылынганы менен, ишеним жагынан парздан 
айырмаланып турган иш «важип» деп аталат. 

Ислам дини мусулмандардан важиптерди да кескин түрдө талап кылат. Важипти 
аткарбаган адам күнөө жасаган болуп эсептелет.

Витир намазы, битир садага, айт намаздары жана курмандык чалуу сыяктуу ибадаттар 
важип болуп саналат.

Ибадаттардын ичиндеги важиптерди аткарбоо тахриман макрух болуп эсептелет. Мисалы, 
төрт ирекеттүү намаздын экинчи ирекетинде отурбай туруп кетүү сыяктуу.

3. Сүннөт

Аткарылышы милдеттүү түрдө талап кылынбаган иштер «сүннөт» деп аталат. Мисалы, 
беш маал парз намаз менен кошо окулган сүннөт намаздар сыяктуу.

Сүннөт өз ара экиге бөлүнөт:

а. Муаккад сүннөт: Азирети Пайгамбарыбыз (саллаллаху алейхи ва саллам) көпчүлүк 
учурда аткарып, кээде гана кылбаган иш-амалдар. Буга багымдат намазынын эки ирекет 
сүннөтүн, бешим намазынын алгачкы төрт ирекет сүннөтүн, парз намаздарды жамаат менен 
окууну, даарат алууда оозду чайкоону, Рамазан айында итикафка кирүүнү мисал келтирүүгө 
болот.

б. Гайру муаккад сүннөт: Пайгамбарыбыздын (саллаллаху алейхи ва саллам)  айрым 
учурларда аткарып, айрым учурларда аткарбай калган иштери. Асыр намазынын алгачкы төрт 
ирекет сүннөтү, дүйшөмбү жана бейшемби күндөрү орозо кармоо, орозодо оозду курма менен 
ачуу сыяктуу.

4. Арам

Кескин далилдер менен тыюу салынган иштер «арам» деп аталат. Арам иштерге тыюу 
салынгандыгы үчүн аны аткаруу чоң күнөө болуп эсептелет. 

Мас кылуучу ичимдик ичүү, уурулук кылуу сыяктуу иштер арам иштердин катарына 
кирет.

Кандайдыр бир арам ишти аткаруу чоң күнөө болсо да, аны адал катары кабылдамайынча 
эч бир мусулман адам динден чыкпайт.

5. Макрух

Арамга салыштырмалуу ачык-айкындуулугу бираз бүдөмүк далил менен аткарылбашы 
талап кылынган иш «макрух» деп аталат. 

Макрух “тахриман макрух” жана “танзихан макрух” болуп экиге бөлүнөт.

1. Тахриман макрух: Орундалышы күнөө болуу менен бирге бүдөмүк далилге таянган 
иштер «тахриман макрух» деп аталат. Мисалы, намаздын важиптерин таштап кетүү сыяктуу.

Тахриман макрух күнөө болуп эсептелет. Бирок мунун далили ачык-айкын болбогондуктан 
аны «арам» деп айтууга болбойт. Ошондуктан мындай иштерди макрух катары кабыл албоо 
адамды динден чыгарбайт.

2. Танзихан макрух: Орундалбашы орундалышынан абзел болгон иштер «танзихан 
макрух» болуп эсептелет. Мисалы, сарымсак (чеснок) жеп алып мечитке баруу, даарат алууда 
сууну ысырап кылуу сыяктуу. Танзихан макрух диний өңүттөн жазаны талап кылбайт. Бирок 
мындай иштер менен ибадаттардын артыкчылыктары жүзөгө ашпай, сооптору азайат.

6. Мубах

Орундалып-орундалбашы ачык-айкын талап кылынбаган жагдайлар «мубах» деп аталат. 
Шариятта мубахты аткарууга же аткарбоого эч кандай буйрук берилген эмес. Бирок кээ бир 
мубахтарды такыр таштап коюуга шарият уруксат бербейт. Мисалы,  жеп-ичүү мубах. Бирок  
денсоолугуна зыян бере турганчалык жеп-ичүүдөн баш тарткан адам күнөө жасаган болот.

ТАЗАЛЫК

Тазалыктын мааниси

Ислам дининде тазалыктын өзгөчө орду бар. Мусулманчылыкта дененин, кийим-кеченин 
жана айлана-чөйрөнүн тазалыгы сыяктуу материалдык тазалыкка да, ички дүйнөнүн, жүрөктүн 
тазалыгы сыяктуу руханий тазалыкка өтө чоң маани берилет. 

Курандын алгачкы түшкөн аяттарынын биринде: “Кийимиңди таза тут!” (Муддассир 

сүрөсү, 4-аят) деп айтылат. Азирети Пайгамбарыбыз (саллаллаху алейхи ва саллам): “Тазалык 
– ыймандын жарымы” (Муслим, Тахаарат, 1) деп ыйман менен тазалыктын ортосундагы тыгыз 
байланышты баса белгилеген. 

Ислам дини айлана-чөйрөнүн тазалыгына да өтө чоң 
маани берет. Азирети Пайгамбарыбыз (саллаллаху алейхи 
ва саллам) да айлана-чөйрөнү таза кармоону талап кылып, 
коомдук жайларды булгабаган, чөйрөгө зыян келтире турган 
кыймыл-аракеттерден алыс болгон адамдарды бейиш менен 
сүйүнчүлөгөн (Бухарий, Азан, 32).

Тазалык көзгө көрүнгөн кирлерди, ыпластыктарды кетирүү менен гана ишке ашпайт. 
Мисалы, жерге түшкөн алманы жуу менен сыртын тазалаган болобуз. Бирок уурдап алган 
алманы канчалык жуусак да кир бойдон калат. Себеби, уурулук арам иш. Ошондуктан 
уурдалган алманын сыртын тазалаганыбыз менен ичин тазалай албайбыз.

Көзгө көрүнгөн кирлер денебизди, кийимибизди, айлана-чөйрөбүздү булгагандай эле, 
күнөө иштер, туура эмес жүрүм-турумдар жана жаман сөздөр да жүрөгүбүздү кирдедет. Ден 
соолугубуздун чың болушу үчүн көзгө көрүнгөн кирлерден, ички дүйнөбүздүн таза болушу 
үчүн да күнөөлөрдөн алыс болушубуз керек. Ички дүйнөбүздүн тазалыгы күнөөлөргө тообо 
кылуу, ибадаттарды туура жана так аткаруу жана жакшы жүрүм-турум аркылуу ишке ашат. 
Бул тууралуу Алла Таала мындай дейт: “Чындыгында, Алла тообо кылуучуларды жана (ар 
түрдүү ыпластыктардан)  тазалангандарды жакшы көрөт” (Бакара сүрөсү, 222-аят).

رِينَ ابِينَ وَيحُِبُّ الْمُتَطَهِّ َ يحُِبُّ التَّوَّ إِنَّ اللَّ
“Чындыгында, Алла тообо кылуучуларды жана (ар түрдүү ыпластыктардан)  

тазалангандарды жакшы көрөт” (Бакара сүрөсү, 222-аят).

Тазалыктын түрлөрү

Тазалык жан дүйнөбүздү, жүрүм-турумубузду, денебизди, кийим-кечебизди жана айлана-
чөйрөбүздү ар кандай жаман нерселерден жана кирлерден арылтуу болуп саналат. 

Тазалыктын эки түрү бар:

الطُّهُورُ شَطْرُ الِيْمان
“Тазалык – ыймандын 

жарымы”

1. Материалдык тазалык

Кан, заара жана ириң сыяктуу микробдуу нерселер Ислам дининде ыпластык деп 
эсептелет. Мына ушул сыяктуу ыпластыктарды, кирлерди денебизден, кийим-кечебизден 
айлана-чөйрөбүздөн тазалоо материалдык тазалык деп аталат. Материалдык тазалыкка 
төмөнкүлөр кирет:

Колду жуу: 

Күнүмдүк жашообузда эң көп колдонулган мүчө – колубуз. Колго жуккан кирлер, 
микробдор жеген тамагыбыз аркылуу денебизге өтүп, ар кандай ооруга себеп болушу 
мүмкүн. Ошондуктан тамактан мурун жана кийин дайыма колду жууганды унутпоо керек. 
Дааратканадан чыкканда да колду тазалап жууп туруш керек.

Бетти жуу: 

Бетибиз да эң көп кир жуккан мүчө болуп эсептелет. Бетти жуу чарчоону жана баш ооруну 
азайтат. Сергек болуп, жакшы көрүнүш тартуулайт. Ошондуктан бетибизди да бат-бат жууп 
турушубуз керек.

Ооз жана тишти жуу: 

Жеген тамактарыбыздын калдыктары тиштерибиздин арасында топтолот. Эгер тишибизди 
жууп турбасак, булар зыяндуу бактерияларды пайда кылып, ооздогу жагымсыз жытка жана 
тиштердин чиришине себеп болот. Тиштердин чириши тамак бездеринин сезгенишине, аш 
казан жана жүрөк ооруларына алып келет. Ошондуктан оозду суу менен чайкап турганды 
жана бир күндө эки жолу тишти щетка менен жууп турганды адатка айлантуу керек.

Тырмактарды алуу: 

Микробдор көп топтолгон дагы бир дене мүчөсү тырмактар болуп саналат. Ошондуктан 
тырмактарды өтө өстүрбөй алып туруу зарыл.

Бутту жуу: 

Дайыма бут кийим кийип жүргөнүбүз үчүн буттарыбыз тердеп, кирдейт. Ошондуктан 
бутту жууганды да эч качан көз жаздымда калтырбоо керек.

Денени жуу: 

Тердөө жана башка ар кандай себептерден улам териде да кирлер топтолуп, жагымсыз 
жыттарды пайда кылат. Теридеги микробдор да ден соолуктун бузулушуна таасир этет. 
Ошондуктан эч болбоду дегенде бир жумада бир жолу сөзсүз түрдө жуунуп туруу зарыл. 
Ошондой эле жогоруда да айтылгандай, денеге жуккан кан, ириң жана заара сыяктуу 
нерселерди сөзсүз жууп тазалоо керек.

Даараткана тазалыгы: 

Даараткана тазалыгынан ден соолукка да, ибадаттарга да өтө чоң таасири бар. 

Дааратканага кирерден мурун төмөнкү дуба окулат:

الَلَّهُمَّ إِنِّي أعَُوذٌ بِكَ مِنَ الْخُبْثِ وَ الْخَبَائِثِ
Окулушу: “Аллахумма иннии ауузу бика минал-хубси вал-хабааис”

ِ الَّذِي اَذْهَبَ عَنِّي الْذََى وَ عَافَانِي غُفْرَانَكَ اَلْحَمْدُ لِلَّ
Окулушу: “Гуфраанака алхамду лиллахиллазий азхаба аннил-азаа ва аафааний”

Даараткана адептери
- Дааратканага сол бут менен кирүү керек. 
- Дааратканада себепсиз сөз сүйлөбөө керек.
- Дааратканага Алла Тааланын же Пайгамбарыбыздын (саллаллааху алейхи ва  

саллам) аты, же аят-хадис жазылган нерселерди (шакек, кагаздарды) алып кирбөө кажет.  
Зарыл учурларда мындай нерселерди сумкага, же болбосо чөнтөккө салып кирсе болот.

- Кыбылага бет алып (кыбыланы карап), же кыбылага арка салып отурбоо керек.
Чоң же кичи даарат ушаткан соң тазалануу ден-соолук өңүтүнөн да, даарат жана 

намаз ибадаты үчүн да өзгөчө мааниге ээ. 

Кийим-кеченин тазалыгы: 

Кийген кийимдерибиз да убакыттын өтүшү менен кирдеп, жагымсыз жыттарды пайда кыла 
баштайт. Бул өзүбүзгө да, айланабыздагы адамдарга да жагымсыздык жаратат. Ошондуктан 
таза кийим кийип жүрүү өзүбүз үчүн да, айланабыздагылар үчүн да пайдалуу.

Айлана-чөйрөнүн тазалыгы: 

Жашаган үйдүн, көчөнүн, айылдын, шаардын, окуган жана иштеген жердин, абанын жана 
суунун тазалыгы сыяктуу. Бул тазалыктын адамдын ден соолугу үчүн өтө чоң таасири бар.

2. Руханий тазалык: 

Адам баласынын сырткы көрүнүшү сыяктуу эле анын ички дүйнөсүнүн тазалыгы да өзгөчө 
мааниге ээ. Ислам дини адамдын жүрөгүн жана рухун кирдеткен туура эмес ишенимдерден, 
жаман жана күнөө иштерден, адеп-ахлакка терс жүрүм-турумдардан оолак болууну талап 
кылат.

Руханий тазалыкты экиге бөлүп кароого болот:

 Жүрөктүн тазалыгы: 

Исламдын негиздерине туура келбеген ишенимдерден, ой-пикирлерден аруу ыйманга ээ 
болуу жүрөктүн тазалыгы болуп эсептелет. Бул бир гана Алла Таалага ишенүү жана аны көп-
көп эстөө аркылуу ишке ашат.

Адеп-ахлактын тазалыгы: 

Дин тарабынан жактырылбаган жүрүм-турумдардан оолак болуу адеп-ахлактын тазалыгы 
болуп саналат. Адамдар менен жакшы мамиледе болуу, алардын кубанычын жана кайгысын 
тең бөлүшүү, чынчыл болуу, Алла Таала берген ырыскыны өз ордунда жана өз ченеминде 
колдонуу, айлана-чөйрөгө, жан-жаныбарга зыян бербөө, жаман иштерден алыс болуу мына 
ушул тазалыктын негизги талабы.

Тазалык менен ибадаттын байланышы

Бир күнү Пайгамбарыбыз сахабалардан:
– Эшигиңердин алдынан дарыя акса жана дарыяда күндө беш жолу жуунуп 

тазалансаңар, анда силерде кир калабы?-деп сурайт. Сахабалар:  
– Жок, эч бир кир калбайт!-деп жооп беришет. Бул жоопту уккан Пайгамбарыбыз:  
– Мына, беш маал намаз да дал ушуга окшош, Алла намаз менен күнөөлөрдү өчүрөт,-

деп айтат.

Тазалык – ден соолуктун булагы, ошол эле учурда ибадаттардын да талабы. Ошондуктан 
Ислам дини адам баласынын материалдык ыпластыктардан, кирлерден да, жаман жүрүм-
турум, мүнөздөрдөн жана туура эмес ишеним жана пикирлерден оолак болуусун талап кылат. 

Айрым ибадаттарды аткаруу үчүн даарат, гусул сыяктуу тазалыктар талап кылынат. 

Ибадат аркылуу биз Улуу Жараткан менен байланышабыз жана анын алдына барабыз. 
Ошондуктан Алла Тааланын алдына денебиз да, кийимибиз да, айлана-чөйрөбүз да таза абалда 
барышыбыз керек. Ошон үчүн намаз окуу үчүн даарат же гусул алып тазаланабыз.

Ошондой эле ибадаттар бизди руханий жактан да тазалайт. Мисалы, зекет берүү менен 
сараңдыктан кутулуп берешендикти үйрөнөбүз, орозо кармоо менен чыдамкайсыздыктан 
кутулуп, сабырдуулукту үйрөнөбүз.

ДААРАТ

Таза суу менен колду чыканак менен бирге, бетти, томук (кызыл ашык) менен кошо бутту 
жуу жана башка масх тартуу «даарат» деп аталат.

Даарат бир тараптан Алла Тааланын буйругун аткаруу болгону үчүн ибадат болсо, бир 
тараптан ар түрдүү материалдык жана руханий ыплас-кирлерден оолак болуу үчүн Ислам 
дини талап кылган өзгөчө мааниге ээ тазалык болуп эсептелет.

Даарат ибадат болуп эсептелгени үчүн анын сообу да бар. Ошондой эле күнөөлөрдүн 
кечирилишине да себепкер болот. Бул туурасында Азирети Пайгамбар (саллаллаху алейхи ва 
саллам) мындай деген:

“Мен алгандай кылып даарат алган кишинин мурунку (кичине) күнөөлөрү кечирилет”. 
(Муслим, Тахаарат, 8.)

Дааратсыз эмне кала албайбыз?

Дааратсыз 
 £ Намаз окуй албайбыз.
 £ Каабаны таваф кыла албайбыз.
 £ Куранды кармай албайбыз.

Даарат кантип алынат?

 � Суу чачырабай турган, таза жерде кыбыланы карап отурабыз.  

 � “Алла Тааланынын ыраазычылыгы үчүн даарат алууга ниет кылдым” деп ниет 
кылабыз.

 � “Ауузу  биллаахи  минаш-шайтанир-ражиим, Бисмиллаахир-Рахманир-Рахиим” деп 
айтабыз.

 � Эки колду үч жолу билекке чейин жууйбуз.

 � Оң кол менен оозго үч жолу суу алып, чайкайбыз. 

 � Оң кол менен мурунга үч жолу суу алып, сол кол менен чимкирип, тазалайбыз.  

 � Үч жолу бетибизди жууйбуз. 
Бул учурда сууну бетке чаап жуубаганга 
аракет кылабыз.

 � Алгач оң колубузду, андан 
кийин сол колубузду чыканак менен 
кошо үч жолу жууйбуз.

 � Эки колубузду суулап, баш 
бармак менен сөөмөйдү көтөрүп, калган 

Пайгамбарыбыз мындай деген:
“Жакшылап даарат алып, андан кийин 

“Ашхаду ан лаа илааха иллаллаах ва ашхаду анна 
Мухаммадан абудуху ва расулуху” деп айткан 
кишиге бейиштин сегиз эшиги ачылат жана ал 
каалаган эшигинен бейишке кирет.”

үч манжа менен  чач чыккан жерден баштап баштын артына чейин масх тартабыз. Андан 
кийин сөөмөй менен кулактын ичине, баш бармак менен кулактын сыртына, колдун аркасы 
менен моюнга масх тартабыз.

 � Алгач оң бутту, андан кийин сол бутту кызыл ашык менен кошо үч жолу жууйбуз. 

Даараттын парздары

Даараттын төрт парзы бар:

1. Бетти жуу: 

Чач чыккан жерден баштап ээктин астына чейин жана кулактардын түбүнө чейинки 
аралык бет болуп эсептелет.

2. Колдорду жуу: 

Эки кол манжалардын учунан баштап чыканак менен кошо жуулат. 

3. Башка масх тартуу: 

Баштын төрттөн бир бөлүгүнө масх тартуу парз болуп эсептелет. 

4. Бутту жуу: 

Эки бутту томук (кызыл ашык) менен кошо жуулат. Даараттын парздарынан бири 
аткарылбаса, жуулушу керек болгон мүчөдө кургак жер калып калса, анда ал даарат жараксыз 
болуп эсептелет.

لَةِ فَاغْسِلُوا وُجُوهَكُمْ وَأيَْدِيَكُمْ إِلَى الْمَرَافِقِ  يَا أيَُّهَا الَّذِينَ آمََنوُا إِذَا قُمْتُمْ إِلَى الصَّ
وَامْسَحُوا بِرُءُوسِكُمْ وَأرَْجُلَكُمْ إِلَى الْكَعْبَيْنِ 

“Эй, момундар! Намазга турган кезде жүзүңөрдү жана колуңарды 
чыканактарына чейин жуугула. Башыңарды (суу менен) сылагыла . Бутуңарды 
томуктарына чейин жуугула” (Маида сүрөсү, 6-аят).

Даараттын сүннөттөрү

Даараттын сүннөттөрү төмөнкүлөр:

1. Даарат алууга «Бисмиллах» айтып баштоо.

2. Даарат алууга ниет кылуу.

3. Колду билекке чейин үч жолу жуу.

4. Мазмаза жана истиншак. Мазмаза – бул оозго суу алып чайкоо. Истиншак – мурунга 
суу алуу. 

5. (Мисвак менен) тишти жуу. 

6. Даарат мүчөлөрүн аятта айтылгандай ирет менен жуу. 

7. Дааратты оң жактан баштоо. 

8. Даарат мүчөлөрүн үч жолудан жуу. 

9. Колу-бутту манжалардын учунан баштап жуу. 

10. Манжалардын араларын жышып жуу. 

11. Сууну муруттун, каштын астына чейин жеткирүү.

12. Башка толук масх тартуу. 

13. Кулакка жана моюнга масх тартуу.

14. Даарат мүчөлөрүн жышып жуу. 

15. Даарат мүчөлөрүн (биринен сала бирин) үзгүлтүксүз жуу.

Даарат качан бузулат?

Төмөнкү учурларда даарат бузулат:

1. Заң жана зааранын чыгышы. Ошондой эле желдин чыгышы да дааратты бузат.

2. Денеден чыккан кан, ириң сыяктуу нерселердин жайылышы.

3. Ооз толо кусуу.

4. Эстен тануу, акылдан ажыроо, мас болуу.

5. Намаз учурунда жанындагы адамга угула тургандай үн менен күлүү.

6. Жатып же бир нерсеге таянып уктоо.

ГУСУЛ

Ооз менен мурунга суу алып, тулку бойду толугу менен жуу гусул деп аталат.

رُوا  وَإِنْ كُنْتُمْ جُنبًُا فَاطَّهَّ
“Эгер жунуп болсоңор, толук тазалангыла (жуунгула)!” (Маида сүрөсү, 6-аят).

Гусулсуз эмне кала албайбыз?

Гусулсуз  

 £ Намаз окуй албайбыз.
 £ Каабаны таваф кыла албайбыз.
 £ Куранды кармай албайбыз.
 £ Куран окуй албайбыз.
 £ Мечитке кире албайбыз.

Гусулдун парздары

Гусулдун үч парзы бар:

1. Мазмаза: оозду чайкоо.

2. Истиншак: мурунга суу алуу.

3. Денени бир да кургак жер калтырбай жуу.

Качан гусул алуу парз болот?

Төмөнкү жагдайлар гусул алууну талап кылат: 

1. Жунуп болуу. 

Жунуп болуу – жыныстык катнаш же дүүлүгүү менен бел суусунун (спермдин) атылып 
чыгышы аркылуу пайда болгон ыпластык абал болуп эсептелет. 

2. Айыз же нифас абалынын бүтүшү.

Айыз: Айыз бул балагатка жеткен аялзатынан ай сайын белгилүү түрдө келип туруучу 
этек кири. 

Нифас: Нифас – бул төрөттөн кийин, же болбосо буту-колу сыяктуу органдары билинип 
калган баласы боюнан түшүп калган аял кишиден келген кан. Бул «нифас абалы» деп аталат.

Гусул кантип алынат?

 � Денебиздеги ыпластык, кирлер болсо тазалап жууйбуз.

 � Эки колду жакшылап жууйбуз.

 � “Алла Тааланын нын ыраазычылыгы үчүн гусул алууга ниет кылдым” деп ниет 
кылабыз.

 � “Ауузу  биллаахи  минаш-шайтанир-ражиим, Бисмиллаахир-Рахманир-Рахиим” деп 
айтабыз.

 �  Оң кол менен оозго үч жолу суу алып, чайкайбыз. 

 � Оң кол менен мурунга үч жолу суу алып, сол кол менен чимкирип, тазалайбыз.

 � Андан кийин кадимкидей даарат алабыз.

 � Башыбыздан баштап, алгач оң, андан кийин сол ийинге суу төгүп дененин бир да 
жеринде кургак жер калтырбай жуунабыз.

Гусулдун сүннөттөрү

Гусулдун сүннөттөрү төмөнкүлөр:

1. Гусул алууга «Бисмиллах» айтып баштоо.

2. Ниет кылуу жана колду жуу.

3. Аврат жерлерди жуу.

4. Даарат алуу.

ТАЯММУМ

Таяммум – даарат же гусул алуу үчүн суу жок кезде, же суу болсо да аны колдонуу 
мүмкүнчүлүгү болбогон учурларда таза топуракка урулган кол менен бетти жана чыканакка 
чейин эки колду сылоо жолу менен аткарылган тазалык.

بًا فَامْسَحُوا بِوُجُوهِكُمْ وَأيَْدِيكُمْ مِنْهُ م مُوا صَعِيدًا طَيِّ فَلَمْ تَجِدُوا مَاءً فَتَيَمَّ
“Суу таба албай калсаңар таза топурак менен таяммум кылгыла: Аны менен 

бети-колуңарды сыйпагыла” (Маида сүрөсү, 6-аят).

Таяммум качан алынат?

Таяммум төмөнкү учурларда алынат: 

1. Даарат же гусул алуу үчүн суунун жок болушу. 

2. Даарат же гусул алган кезде суунун ден-соолукка зыян бериши.

Мына ушундай учурларда даараттын же гусулдун ордуна таяммум алынат.

Таяммум кантип алынат?

 � Алгач таяммум алууга ниет кылып «Бисмиллах» айтабыз. 

 � Колду топуракка коюп, ары-бери сүрүп, колго жуккан ашыкча чаңды түшүрүү үчүн 
эки колду бир-бирине акырын урабыз.

 � Андан кийин бир жолу бетке масх тартабыз. 

 � Андан кийин дагы бир жолу колду топуракка коюп, сол колдун ичи менен оң колго, 
кайра оң колдун ичи менен чыканакты кошо сол колго масх тартабыз. 

Таяммумдун парздары

Төмөнкүлөр таяммумдун парзы болуп эсептелет:

1. Таяммум алууга ниет кылуу. 

2. Колду топуракка коюп, бетке масх тартуу. 

3. Колду топуракка коюп, чыканак менен кошо эки колго масх тартуу.

Таяммумдун сүннөттөрү

Таяммумдун сүннөттөрү төмөнкүлөр:

1. Таяммумду «Бисмиллах» айтып баштоо.

2. Манжалардын арасын ачык кылып, алаканды топуракка сүртүү.

3. Колго жуккан ашыкча чаңды түшүрүү үчүн эки колду бир-бирине акырын уруу.

4. Биринчи бетке, андан кийин колго масх тартып кезекти сактоо.

5. Бири-биринин аркасынан дароо масх тартуу.

6. Бир жолудан масх тартуу.

НАМАЗ

Ислам дининде ибадаттардын туу чокусунда намаз турат. Намаз бул мусулман адамдын 
жашоосун белгилүү нукка салган эң маанилүү ибадаттардын бири. 

Сүйүктүү Пайгамбарыбыз Мухаммад (саллаллааху алейхи васаллам) куттуу хадистеринин 
биринде: 

«Намаз – диндин тиреги» деп айткан (Тирмизий, Ыйман, 8).

Намаз – мусулман адамдын Алла Таала менен 
байланышы. 

Намаз – Алла Таалага сый-урмат көрсөтүүнүн 
туу чокусу.

Намаз – Алла Таалага дуба кылуу, жардам 
суроо, күнөөлөрдүн кечирилишин тилөө.

Кыскасы, намаз – диндин тиреги, жүрөктүн нуру. Руханий жашообуздун эң чоң бөлүгү. 

Намаз бизди ар кандай ыпластык, кирлерден тазалагандай эле, руханий жактан да 
өнүктүрүп турган эң чоң ибадат.

Эмне үчүн намаз окуйбуз?

Намаз окуу – мусулмандын эң негизги милдети. Ушул милдетибизди аткаруу баарыбыз 
үчүн парз.

Намаз – Алла Таала менен болгон байланыш. Ошондуктан дайыма Алла Таала менен 
байланышта болуп, Ага жакындоо үчүн намаз окуйбуз.

Жараткан бизге чексиз ырыскы-жакшылыктарды берген. Мына ошолорго шүгүр кылып, 
Алла Таалага ыраазычылык билдирүү үчүн намаз окуйбуз.

لَةَ لِذِكْرِي وَأقَِمِ الصَّ
“Мени эстөө үчүн намаз оку!” (Таха сүрөсү, 14-аят).

Намаздын пайдалары

- Намаз адамга дайыма Алла Тааланы эскертип, жүрөгүнө жоопкерчилик сезимдин 
орношун камсыз кылат.

- Намаз адамды күнөө кылуудан алыстатат. Бул тууралуу Куранда мындай деп айтылган:

“Намаз бузукулуктан жана күнөөдөн тыят” (Анкабут сүрөсү, 45-аят).

Пайгамбарыбыз мындай деген:
“Алла Таала мусулман эркек жана 

аялдарга күндө беш убакыт намаз 
окууну парз кылган.”



49

ТЕОЛОГИЯЛЫК НЕГИЗГИ МААЛЫМАТТАР
ЭКИНЧИ  
БӨЛҮМ

Намазды чын ыкластан, рукун-шарттарын жана эрежелерин толук аткарып окуган 
болсо ыплас иштерден, күнөөлөрдөн алыс болот. А эгерде намаз окуп, бирок күнөөлөрдөн, 
бузукулуктан арылбаса, бул анын намазынын кемчилиги бар экенинин белгиси. 

- Намаз адеп-ахлагыбызды, жүрүм-турумузду оңдойт.

- Намаз бизге акырет күнүн эстетет. 

- Намаз дайыма таза жүрүүгө көндүрөт. Намаз окуу үчүн даарат алабыз. Даарат алуу 
менен күнүмдүк жашоодо эң көп кир жуккан мүчөлөрдү жууп тазалап турабыз. Ошондой эле 
намаз окуу үчүн кийген кийимибиз, намаз окуган жерибиз да таза болушу керек. 

- Намаз бизге убакытты туура пайдаланууну үйрөтөт. 

Намаз кимдерге парз?
 Балагат жашына жеткен, акыл-эси толук ар 

бир мусулманга намаз окуу парз болуп эсептелет.

Намаз – Ислам дининин ачык-айкын буйругу. 
Беш убакыт намаз окуунун парз экенине ишенип, 
бирок жалкоолук кылып намаз окубагандар чоң 
күнөө кылган болот.

Намаздын түрлөрү
Намаздар парз, важип жана сүннөт болуп үчкө бөлүнөт.

НАМАЗДЫН ТҮРЛӨРҮ

ПАРЗ НАМАЗДАР ВАЖИП НАМАЗДАР НАФИЛ НАМАЗДАР

1. Парз намаздар

Парз намаздар «парз айн» жана «парз кифая» болуп өз ара экиге бөлүнөт:

Парз айн намаздар: 

Парз айн намаздар балагатка жеткен, акыл-эси жайында болгон ар бир мусулман адам 
үчүн парз.

а. Беш убак намаз: багымдат намазында 2, бешим намазында 4, аср (дигер) намазында 4, 
шам намазында 3 жана куптан намазында 4 ирекет намаз парз айн болуп эсептелет. 

б. Жума намазы: Жума намазы анын шарттарына жооп берген эркек мусулмандар үчүн 
парз. Жума намазынын парзы эки ирекеттен турат. 

Парз кифая намаздар:

Жаназа намазы мусулмандар үчүн парз кифая намаз болуп саналат. Тагыраак айтканда, 
бир нече (мусулман) адам жаназа намазын окушса, ал жетиштүү болуп, парз орундалган болот.

Пайгамбарыбыз мындай деген:
“Кыямат күнү адамдар эң алгач 

сурак намаздан суралат. Намазы толук 
болгондордун иши жүрүшүп, пайдалуу 
сурактан пайдалуу чыгат. Намазы толук 
болбогондор жоготууга учурап, зыяндуу 
чыгат”

2. Важип намаздар

Айт намаздары: Орозо жана курман айт күндөрү окула турган айт намаздары важип болуп 
саналат.

Витир намазы: Куптандан кийин окулган үч ирекет намаз.

3. Нафил намаздар

Нафил намаздар раваатиб (сүннөт) жана рагааиб (мустахап) намаздар болуп экиге бөлүнөт.

Раваатиб намаздар (Сүннөт намаздар): Беш маал парз намаздар менен бирге окулган 
муаккад жана гайру муаккад сүннөт намаздар. Багымдат намазынын парзынан мурун окулган 
эки ирекет, бешим намазынын парзынан мурун окулган төрт, парзынан кийин окулган эки 
ирекет, куптан намазынын парзынан кийин окулган эки ирекет намаздар жана таравих намазы 
муаккад сүннөт намаздар болуп эсептелет. 

Асыр намазынын парзынан мурун окулган төрт ирекет, куптан намазынын парзынан 
мурун окулган төрт ирекет намаздар гайру муаккад сүннөт намаздардын катарына кирет.

Рагааиб намаздар (Мустахап намаздар): Жогоруда айтылган сүннөт намаздардан 
сырткары окулган намаздар. Тахажжуд, духа намазы сыяктуу.

Намаздын паздары
Намаздын он эки парзы бар. Он эки парздын алтоосу «шарт», алтоосу «рукун» деп аталып, 

шарттар намазга чейин, ал эми рукундар намаз учурунда орундалат.

Намаздын шарттары:

1. Хадастан тазалануу:  

Жунуп, этек кири же нифас абалдары «оор хадас», ал эми дааратсыз болуу «жеңил хадас» 
деп аталат. Дааратсыз адам даарат алуу менен, жунуп абалындагы адам гусул алуу менен же 
суу болбосо таяммум алуу менен хадастан тазаланган болот.

2. Нажасаттан тазалануу:

Нажасат – бул сырткы ыпластык. Намаз окуй турган адамдын денесинде, кийиминде жана 
намаз окулчу жерде ыпластыктар болбошу керек. Оор нажасаттын катуусунан болжол менен 3 
граммчалык же суюгунан алакандан кеңири жерге (кан, заара же спирттик ичимдик) жайылган 
ыпластыктар намазды жараксыз абалга алып келет. Ал эми жеңил ыпластык дененин, кийимдин 
же намаз окулчу жердин төрттөн бир бөлүгүнө жукса, намаз жараксыз болуп саналат. 

Ким унутуп калып ыплас кийим менен намаз окуп болгон соң жагдайды түшүнсө, намазды 
кайра окушу керек.

3. Сатрул-аврат:  

Кишинин уяттуу жерлерин, б.а. чоочун адамдарга карата шариятта «арам» эсептелген 
жерлер «аврат» деп аталат. Намаз учурунда эң азынан аврат жерлер жабык болушу кажет. 
Аврат намазда жабык болгондой эле намаздан сырткары ар убак жабык болушу зарыл. Эркек 
үчүн киндиктен тизеге чейинки аралык аврат болуп эсептелет. Тизе авратка кирет. Намаз үчүн 
аял кишинин бети-колу жана бутунан (томуктун төмөн жагынан) тышкары денесинин бардык 
бөлүгү аврат болуп саналат. 

4. Кыбыла тарапка бет алуу:  

Намазга турганда кыбыла тарапка, башкача айтканда Мекке шаарындагы Кааба (Харам 
мечитине) бет алып туруу. 

5. Убакыт:

Ар бир намаздын белгилүү убагы бар. Намаздарды белгиленген убагында окуу парз. 

6. Ниет: 

Намазга ниет кылуу – Алла ыраазылыгы үчүн тигил же бул намазды окууга дит койуу. 
Ниеттин тил менен айтылышы мустахап. Ниет ифтитах такбирине чейин же ифтитах такбири 
учурунда кылынат. 

Намаздын рукундары 

1. Ифтитах такбири: 

Намазды баштоо үчүн «Аллаху акбар!» деп айтуу «ифтитах такбири» же «тахрима» деп 
аталат.

2. Кыям: 

Ифтитах такбирин алгандан тарта рукуга чейинки аралык учурунда, башкача айтканда ар 
бир ирекетте Куран окулган чакта өйдө турган калыпта болуу дегенди түшүндүрөт. 

3. Кыраат: 

Намазда эң азынан үч кыска аят же ушул үч аятка тете бир узун аят окуу кажет. 

4. Руку: 

«Руку» сөзү «кол тизеге жеткендей даражада бел бүгүү, ийилүү» дегенди түшүндүрөт. 
Рукуда белгилүү мөөнөт («субхаана роббиял-азийм» деп айтканчалык) туруу парз. 

5. Сажда: 

«Сажда» сөзү «баш ийүү, моюн сунуу, ыклас кылуу, жана маңдайды жерге койуу» деген 
маанилерди туюнтат. 

6. Акыркы каада: 

Акыркы отурум арап тилинде «Каадаи ахийро» деп айтылат. Намаздын акырында 
«Тахиййат» дубасын окуу убагынчалык отуруу парз болуп саналат. 

Намаздын важиптери
1. Ифтитах такбирин “Аллаху акбар” деп алуу.

2. Намаздын ар бир ирекетинде «Фатиха» сүрөсүн окуу. 

3. «Фатиха» сүрөсүнөн кийин зам сүрөө окуу (эң аз үч аят же узун бир аят окуу).

4. «Фатиха» сүрөсүн кошумча сүрө же аяттардан мурда окуу.

5. Жамаат менен окулган багымдат, шам, куптан намаздарынын алгачкы эки ирекетинде, 
ошондой эле жума, айт, таравих жана (жамаат менен окулган) витир намаздарынын ар бир 
ирекетинде үн чыгарып кыраат кылуу.

ينِ إِيَّاكَ نَعْبُدُ وَإِيَّاكَ نَسْتَعِينُ اهْدِنَا  حِيمِ مَالِكِ يَوْمِ الدِّ حْمَنِ الرَّ ِ رَبِّ الْعَالَمِينَ الرَّ الْحَمْدُ لِلَّ
الِّينَ  رَاطَ الْمُسْتَقِيمَ صِرَاطَ الَّذِينَ أنَْعَمْتَ عَلَيْهِمْ غَيْرِ الْمَغْضُوبِ عَلَيْهِمْ وَلَ الضَّ الصِّ

Окулушу: “Алхамду лиллаахи раббил-ааламийн. Ар-рахмаанир-рахийм. 
Маалики йавмуд-дийн. Иййаака набуду ва иййаака настаийн. Ихдинас-сироотал-
мустакийм. Сироотал-лазийна анамта алайхим. Гайрил-магзууби алайхим валаз-
зоолийн” (Фатиха сүрөсү, 1-6-аят).

6. Бешим жана асыр намаздарында, шам намазынын үчүнчү, куптан намазынын акыркы 
эки ирекетинде жана күндүзүн окулган нафил намаздарда купуя (үн чыгарбай,) кыраат кылуу. 
Купуя кыраат бул намаз окуган адамдын өзү гана уга тургандай таризде Куран окушу.

7. Намазда тадил-и аркаанга көңүл бөлүү. Тадил-и аркаан – бул намаздын рукундарын өз 
орду менен аткаруу. Маселен рукудан толук туруу, белгилүү кыска мөөнөттөн кийин саждага 
баруу сыяктуу.

8. Саждага жыгылганда тек маңдайды эмес, мурунду да жерге койуу.

9. Үч же төрт ирекеттүү намаздардын экинчи ирекетинде отуруу (б.а. алгачкы отурум).

10. Каадада «Аттахиййат» дубасын окуу.

لَمُ  ِ وَبَرَكَاتُهُ السَّ لَمُ عَلَيْكَ أيَُّهَا النَّبِيُّ وَرَحْمَةُ اللَّ بَاتُ السَّ لَوَاتُ وَالطَّيِّ ِ وَالصَّ التَّحِيَّاتُ لِلَّ
دًا عَبْدُهُ وَرَسُولهُُ ُ وَأشَْهَدُ أنََّ مُحَمَّ الِحِينَ ، أشَْهَدُ أنَْ لَ إِلَهَ إِلَّ اللَّ ِ الصَّ عَلَيْنَا وَعَلَى عِبَادِ  اللَّ

Окулушу: “Аттахиййату лиллахи вас-салаваату ват-таййибаат. Ассалааму 
алейка аййухан-набиййу ва рахматуллаахи ва баракаатух. Ассалааму алейнаа ва 
алаа ибадиллахис-саалихийн. Ашхаду ан лаа илааха иллаллаху ва ашхаду анна 
Мухаммадан абдуху ва расулух.”

11. Намаздын аягында салам берүү. Салам «Ассалааму алейкум ва рахматуллах» деп 
берилет. 

12. Парз аракеттердин кезегине баш ийүү.

13. Намаздын рукундарын жана важиптерин өз маалында орундатуу, кечиктирбөө.

14. Витир намазынын акырында кунут такбирин алуу жана кунут дубасын окуу.

الَّلهُمَّ إِنَّا نَسْتَعِيْنكَُ وَنَسْتَغْفِرُكَ وَ نَسْتَهْدِيكَ وَنؤُْمِنُ بِكَ وَ نَتُوبُ اِلَيْكَ وَنَتَوَكَّلُ عَلَيْكَ 
وَنثُْنِيْ عَلَيْكَ الْخَيْرَ كُلَّهُ نَشْكُرُكَ وَلَ نَكْفُرُكَ وَنَخْلَعُ وَنَتْرُكُ مَنْ يَفْجُرُكَ

 الَّلهُمَّ إِيَّاكَ نَعْبُدُ وَلَكَ نصَُلِّيْ وَنَسْجُدُ وَإِلَيْكَ نَسْعَى وَنَحْفِدُ نَرْجُوْ رَحْمَتَكَ وَنَخْشَى 
ارِ مُلْحِق عَذَابَكَ إِنَّ عَذَابَكَ بِالْكُفَّ

Окулушу: “Аллахумма иннаа настаийнука ва настагфирука ва настахдийк. Ва 
нумину бика ва натуубу илайка ва натаваккалу алайк. Ва нусний алайкал-хайра куллаху 
нашкурука ва лаа накфурук, ва нахлау ва натруку ман йафжурук.

Аллахумма иййаака набуду ва лака нусаллий ва насжуд, ва илайка насаа ва нахфид. 
Наржуу рахматака ва нахшаа азаабака, инна азаабака бил-куффаари мулхик.”

15. Айт намаздарынын ар бир ирекетинде кошумча үч такбир алуу.

Намаздын важиптерин атайылап таштоо намазды бузат. Унутуп калып таштап кетүү же 
убактысынан кечиктирүүдөн улам сахив саждасын кылуу важип болуп эсептелет.

Намаздын сүннөттөрү
1. Беш маал намазга жана жума намазга азан чакыруу жана каамат айтуу.

2. Ифтитах такбирин алуу үчүн колду жогору көтөрүү. 

3. Ифтитах такбиринен кийин кол байлоо. 

4. «Субхаанака» дубасын окуу.

كَ وَلَ إِلهَ غَيْرُكَ سُبْحَانَكَ اللَّهُمَّ وَبِحَمْدِكَ تَبَارَكَ اسْمُكَ وَتَعَالَى جَدُّ
Окулушу: “Субхаанака аллахумма ва бихамдик, ва табааракасмук, ва таалаа 

жаддук, ва лаа илааха гайрук.”

5. Биринчи ирекетте «Фатиха» сүрөсүнөн мурун «Ауузу-бисмилланы» айтуу жана 
кийинки ирекеттердин башында «бисмилланы» айтуу.

6.  «Фатиха» сүрөсүнөн кийин «аамийн» деп айтуу.

7. Руку-саждага баруу жана руку-саждадан башты көтөрүү учурунда алынган такбирлер.

8. Руку учурунда үч жолу «Субхаана Роббияль-азийм», ал эми сажда учурунда да үч ирет 
«Субхаана Роббияль-аалаа» деп айтуу.

9. Рукудан туруп жатканда “Самиаллааху лиман хамидах”, тургандан кийин “Раббанаа 
лакал-хамд” деп айтуу.

10. Намаздын акыркы каадасында салават дубаларын окуу.



54

ТЕОЛОГИЯЛЫК НЕГИЗГИ МААЛЫМАТТАР
ЭКИНЧИ  
БӨЛҮМ

دٍ، كَمَا صَلَّيْتَ عَلَى إِبْرَاهِيمَ وَعَلَى آلِ إِبْرَاهِيمَ،  دٍ وَعَلَى آلِ مُحَمَّ اللَّهُمَّ صَلِّ عَلَى مُحَمَّ
دٍ، كَمَا بَارَكْتَ عَلَى إِبْرَاهِيمَ  دٍ وَعَلَى آلِ مُحَمَّ إِنَّكَ حَمِيدٌ مَجِيدٌ، اللَّهُمَّ بَارِكْ عَلَى مُحَمَّ

وَعَلَى آلِ إِبْرَاهِيمَ، إِنَّكَ حَمِيدٌ مَجِيدٌ
Окулушу: “Аллахумма салли алаа Мухаммад, ва алаа аали Мухаммад, камаа 

саллайта алаа Ибрахим, ва алаа аали Ибрахим, иннака хамийдун мажийд.
Аллахумма салли алаа Мухаммад, ва алаа аали Мухаммад, камаа саллайта алаа 

Ибрахим, ва алаа аали Ибрахим, иннака хамийдун мажийд.”

Намаздын макрухтары
Намаздын маңызына ылайык келбеген, «хушуу» жана ибадат түшүнүктөрүнө төп келбеген 

кыймыл-аракеттер макрух болуп саналат. Намаздын важиптеринен бирин аткарбоо тахриман 
макрух, ал эми сүннөтүн таштап кетүү танзихан макрух катары каралат. 

Тахриман макрух ишти жасоо күнөө. Ошондуктан намазда важиптердин бирин атайын 
таштап кетүү намазды кайрадан окууну талап кылат. Эгер унутуп калып же жаңылыштык 
менен важиптердин бири орундалбай калса, анда намаздын акырында сахив (жаңылуу) 
саждасына баруу кажет. Танзихан макрух болсо намаздын сообун азайтат. Мындан сырткаркы 
намаздын макрухтары төмөнкүлөр:

• Намаз учурунда орундалчу кыймыл-аракеттерди адеп-тартибине жараша аткарбоо. 
Маселен, саждага жыгылуу учурунда жерге колду тизеден мурун койуу, рукуга барган соң 
такбир айтуу сыяктуу.

• Себепсиз бир нерсеге (м: дубалга) жөлөнүү.

• Себепсиз намазды бузбай турган таризде (удаама-удаа үч кадамга чейин) басуу.

• Намаз учурунда кийим, дене же сакал менен алектенүү.

• Саждага барганда эркектердин чыканагын жерге тийгизиши.

• Колду эки жакка керүү.

• Эч бир себепсиз атайын жөтөлүү.

• Намаз убактысы кенен учурда кысталган даарат менен намазга туруу.

• Таза кийим бар туруп намазга кир кийим менен туруу.

• Азирети  Пайгамбарыбыз намазды дайыма баш кийим окугандыгы үчүн баш кийимсиз 
намаз окуу танзихан макрух.

• Дубалдын кыбыла тарабында же шыпта же оң-сол жагында жандуунун сүрөтү бар 
үйдө намаз окуу тахриман, ал эми арка тарапта сүрөтү бар үйдө намаз окуу танзихан макрух 
болуп эсептелет.

• Намазга ылайыксыз жерлерде (мисалы, таштанды жерлерде) намаз окуу.

Намазды бузган учурлар

1. Рукун жана шарттардын орундалбашы: 

Намаздын жогоруда айтылган он эки парзынын бири орундалбай калган учурда намаз 
жараксыз болуп, аны кайра баштан окууга туура келет. 

2. Сүйлөө: 

Намаз окуу учурунда билип-билбей жаңылыштык кетирип сүйлөп жиберүү намазды 
жараксыз абалга алып келет. 

3. Күлүү: 

Намаз окуп жаткан адам өзү гана уга тургандай үн менен күлсө, анын намазы гана бузулат. 
Ал эми жанындагы адам да уга турган болсо, намазы да, даараты да бузулган болот. Ал эми 
жылмайуу намазды бузбайт. 

4. Эч себепсиз эле үн чыгаруу: 

Кыңкыстоо, «өх», «ух» деп айтуу да намазды бузат.

5. Амали касир: 

Намазга ылайык келбеген же намаздын толук орундалышына залакасын тийгизген ашыкча 
кыймыл-аракеттер амали касир (ашыкча, көп кыймыл) деп аталат. 

6. Жеп-ичүү: 

Сагыз чайноо, намаздан мурун оозго салынган кантты соруу да намазды бузат. 

7. Басуу: 

Себепсиз удаама-удаа үч кадам таштоо намазды бузат. 

8. Кыбыладан бурулуу: 

Көкүрөктүн кыбыла тараптан башка жакты көздөй бурулуусу намазды бузат.

9. Кыраат каталары: 

Куранга ылайык келбеген таризде маани бузулса, намаз да бузулат. Бул “заллатул-каарий” 
деп аталат. 

Азан жана каамат

Намаздарга чакыруу үчүн белгилүү сөздөрдөн турган жарыя азан деп аталат.

Азан айткан киши муаззин же азанчы деп аталат. 

Азан качан айтылат?

Азан намаз убактысы киргенде айтылат. Бир күндө беш жолу азан айтылат.

Азанды укканда эмне кылабыз?

Азан айтыла баштаганда унчукпай угуп турабыз. Азанчынын айткандарын ичибизден 
кайталайбыз. Азан айтылып бүткөндөн кийин Азирети Пайгамбар үйрөткөн төмөнкү дубаны 
окуйбуз.

داً الوَسِيْلَةَ والفَضِيْلَةَ، وابْعَثْهُ  لةِ القَائِمَةِ، آتِ مُـحَمَّ ةِ، والصَّ عْوَةِ التَّامَّ اللَّهُمَّ رَبَّ هَذِهِ الدَّ
مَقَاماً مَـحْمُوداً الَّذِي وَعَدْتَهُ، إنَّكَ ل تُخْلِفُ الـمِيْعَادِ

«Аллахумма робба хаазихид-дааватит-тааммах, вассолаатил-кооимах, аати 
Мухаммадан ал-васийлата вал-фазийлах, ваб-асху  макоомам-махмуудан аллазии ва-
адтах. Иннака лаа тухлифул-мийаад”

Азан кантип айтылат?

Азандын айтылышы

Аллаху акбар
Аллаху акбар
Аллаху акбар
Аллаху акбар

ُ أكْبَرُ اللَّ
ُ أكْبَرُ اللَّ
ُ أكْبَرُ اللَّ
ُ أكْبَرُ اللَّ

Ашхаду анлаа илааха иллаллаах
Ашхаду анлаа илааха иллаллаах

ُ أشْهَدُ أنَّ ل إلَهَ إلَّ اللَّ

ُ أشْهَدُ أنَّ ل إلَهَ إلَّ اللَّ

Ашхуда анна Мухамадар-расулуллаах
Ашхуда анна Мухамадар-расулуллаах

ِ داً رَسُولُ اللَّ أشْهَدُ أنَّ مُحَمَّ
ِ داً رَسُولُ اللَّ أشْهَدُ أنَّ مُحَمَّ

Хаййа алас-солаах
Хаййа алас-солаах

لةِ حَيَّ عَلَى الصَّ
لةِ حَيَّ عَلَى الصَّ

Хаййа алал-фалаах
Хаййа алал-фалаах

حَيَّ عَلَى الفَلحِ
حَيَّ عَلَى الفَلحِ

Аллаху акбар
Аллаху акбар

ُ أكْبَرُ اللَّ
ُ أكْبَرُ اللَّ

Лаа илааха иллаллаах ُ لَ إلَهَ إلَّ اللَّ
Багымдат намазы үчүн азан айтылганда “Хаййа алал-фалаахтан” кийин эки жолу  

“ас-Солаату хайрун минан-навм” (الصلاةُ خيرٌ مِنَ النوم) деп айтылат.

Каамат

Каамат парз намаздан мурун айтылат. Намаздын башталганын билдирет.

Кааматтын айтылышы

Аллаху акбар
Аллаху акбар
Аллаху акбар
Аллаху акбар

ُ أكْبَرُ اللَّ
ُ أكْبَرُ اللَّ
ُ أكْبَرُ اللَّ
ُ أكْبَرُ اللَّ

Ашхаду анлаа илааха иллаллаах
Ашхаду анлаа илааха иллаллаах

ُ أشْهَدُ أنَّ ل إلَهَ إلَّ اللَّ

ُ أشْهَدُ أنَّ ل إلَهَ إلَّ اللَّ

Ашхуда анна Мухамадар-расулуллаах
Ашхуда анна Мухамадар-расулуллаах

ِ داً رَسُولُ اللَّ أشْهَدُ أنَّ مُحَمَّ
ِ داً رَسُولُ اللَّ أشْهَدُ أنَّ مُحَمَّ

Хаййа алас-солаах
Хаййа алас-солаах

لةِ حَيَّ عَلَى الصَّ
لةِ حَيَّ عَلَى الصَّ

Хаййа алал-фалаах
Хаййа алал-фалаах

حَيَّ عَلَى الفَلحِ
حَيَّ عَلَى الفَلحِ

Кад кааматис-солаах
Кад кааматис-солаах

قد قامت الصلةُ
قد قامت الصلةُ

Аллаху акбар
Аллаху акбар

ُ أكْبَرُ اللَّ
ُ أكْبَرُ اللَّ

Лаа илааха иллаллаах ُ لَ إلَهَ إلَّ اللَّ

Намаздын окулушу

Алгач даарат алып, таза кийимдерди кийип, таза жерге жайнамазды жайып, кыбылага 
карап турабыз. Андан кийин намазга ниет кылабыз.

Биринчи рекет

Эркектер Аялдар
Кол кулактын жумшагынын тушуна чейин 
көтөрүлүп «Аллаху акбар” деп такбир 
алынат.

Кол көкүрөккө чейин көтөрүлүп «Аллаху 
акбар” деп такбир алынат.

Сол кол киндиктин астына коюлуп, оң 
колдун баш бармагы жана чыпалагы менен 
сол колдун билеги оролуп кармалат.

Сол кол көкүрөктүн үстүнө коюлуп, оң кол 
сол колдун үстүнө коюлат.

Субхаанака дубасы окулат. Субхаанака дубасы окулат.
Ауузу жана бисимилла айтылат. Ауузу жана бисимилла айтылат.



58

ТЕОЛОГИЯЛЫК НЕГИЗГИ МААЛЫМАТТАР
ЭКИНЧИ  
БӨЛҮМ

Фатиха сүрөсү жана кошумча (зам) сүрө 
окулат.

Фатиха сүрөсү жана кошумча (зам) сүрө 
окулат.

Аллаху акбар деп рукуга барылат. 
Манжаларды ачып тизени кармап, бел, бут 
түз болот. Үч жолу Субхаана раббиял-азийм 
деп айтылат.

Аллаху акбар деп рукуга барылат. Бираз 
ийилип, манжаларды ачпай тизени кармалат. 
Тизе бираз ийилген абалда болот. Үч жолу 
Субхаана раббиял-азийм деп айтылат.

Самиаллааху лиман хамидах деп өйдө туруп, 
колдор эки жакка бош ташталат. Андан 
кийин Раббанаа лакал-хамд деп айтылат.

Самиаллааху лиман хамидах деп өйдө туруп, 
колдор эки жакка бош ташталат. Андан 
кийин Раббанаа лакал-хамд деп айтылат.

Аллаху акбар деп саждага барылат. Саждада 
маңдай менен мурун жерге тийип турат. 
Чыканактар жерге тийбей турушу керек. 
Буттун манжалары кыбылага каратылып 
бүгүлөт. Үч жолу Субхаана раббиял-аалаа 
деп айтылат.

Аллаху акбар деп саждага барылат. 
Саждада маңдай менен мурун жерге тийип 
турат. Чыканактар жерге тийип, колтукка 
жабышып турушу керек. Буттун манжалары 
кыбылага каратылып бүгүлөт. Үч жолу 
Субхаана раббиял-аалаа деп айтылат.

Аллаху акбар деп баш жерден көтөрүлүп, 
биразга отурулат. Сол бутту оң жакка 
кайрып, үстүнө отуруп, оң буттун 
манжалары кыбылага каратылып бүгүлүп 
турат. Колдор тизенин үстүнө коюлат.

Аллаху акбар деп баш жерден көтөрүлүп, 
биразга отурулат. Эки бут тең оң жакка 
кайрылып, отурулат. Колдор менен тизе 
кармалат.

Аллаху акбар деп дагы саждага барылып,
үч жолу Субхаана раббиял-аалаа деп 
айтылат.

Аллаху акбар деп дагы саждага барылып,
үч жолу Субхаана раббиял-аалаа деп 
айтылат.

Аллаху акбар деп экинчи ирекетке турулат. Аллаху акбар деп экинчи ирекетке турулат.

Экинчи ирекет

Кол байланып, бисмилла айтылып, Фатиха 
сүрөсү жана кошумча (зам) сүрө окулат.

Колдор көкүрөктүн үстүнө коюлуп, 
бисмилла айтылып, Фатиха сүрөсү жана 
кошумча (зам) сүрө окулат.

Аллаху акбар деп рукуга барылып, үч жолу 
Субхаана раббиял-азийм деп айтылат.

Аллаху акбар деп рукуга барылып, үч жолу 
Субхаана раббиял-азийм деп айтылат.

Самиаллааху лиман хамидах деп өйдө туруп, 
колдор эки жакка бош ташталат. Андан 
кийин Раббанаа лакал-хамд деп айтылат.

Самиаллааху лиман хамидах деп өйдө туруп, 
колдор эки жакка бош ташталат. Андан 
кийин Раббанаа лакал-хамд деп айтылат.

Аллаху акбар деп саждага барылып,
үч жолу Субхаана раббиял-аалаа деп 
айтылат.

Аллаху акбар деп саждага барылып,
үч жолу Субхаана раббиял-аалаа деп 
айтылат.

Аллаху акбар деп баш жерден көтөрүлүп, 
биразга отурулат.

Аллаху акбар деп баш жерден көтөрүлүп, 
биразга отурулат.

Аллаху акбар деп дагы саждага барылып,
үч жолу Субхаана раббиял-аалаа деп 
айтылат.

Аллаху акбар деп дагы саждага барылып,
үч жолу Субхаана раббиял-аалаа деп 
айтылат.

Аллаху акбар деп баш жерден көтөрүлүп, 
отурулат. Сол бутту оң жакка кайрып, үстүнө 
отуруп, оң буттун манжалары кыбылага 
каратылып бүгүлүп турат. Колдор тизенин 
үстүнө коюлат.

Аллаху акбар деп баш жерден көтөрүлүп, 
биразга отурулат. Эки бут тең оң жакка 
кайрылып, отурулат. Колдор менен тизе 
кармалат.

Отургандан кийин Аттахиййат дубасы, 
салаваттар жана Раббанаа аатинаа дубасы 
окулат.

Отургандан кийин Аттахиййат дубасы, 
салаваттар жана Раббанаа аатинаа дубасы 
окулат.

Дубалар окулуп бүткөндөн кийин башты 
алгач оң жакка, андан кийин сол жакка 
буруп ас-Салааму алейкум ва рахматуллаах 
деп салам берилет.

Дубалар окулуп бүткөндөн кийин башты 
алгач оң жакка, андан кийин сол жакка 
буруп ас-Салааму алейкум ва рахматуллаах 
деп салам берилет.

Ошентип эки ирекет намаз окулган болот.

Беш убакыт намаздын окулушу

Багымдат 
намазы

1-ирекет 2-ирекет

Сүннөт (2)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
*Каада

-Аттахиййат
-Салават
-Раббанаа 
аатинаа

*Салам 

Парз (2)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат
-Салават
-Раббанаа 
аатинаа

*Салам 

Бешим намазы 1-ирекет 2-ирекет 3-ирекет 4-ирекет

1-сүннөт (4)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат 

*Бисмилла
*Фатиха сүрөсү
*Зам сүрө
*Руку
*Сажда

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат
-Салават
-Раббанаа 
аатинаа

*Салам

Парз (4)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
*1- Каада

-Аттахиййат 

*Бисмилла
*Фатиха сүрөсү
*Руку
*Сажда

*Бисмилла
*Фатиха сүрөсү
*Руку
*Сажда
*2- Каада

-Аттахиййат
-Салават
-Раббанаа 
аатинаа

*Салам

2-сүннөт (2)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат
-Салават
-Раббанаа 
аатинаа

*Салам 

Асыр намазы 1-ирекет 2-ирекет 3-ирекет 4-ирекет

Парз (4)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат 

*Бисмилла
*Фатиха сүрөсү
*Руку
*Сажда

*Бисмилла
*Фатиха сүрөсү
*Руку
*Сажда
* Каада

-Аттахиййат
-Салават
-Раббанаа 
аатинаа

*Салам

Шам  намазы 1-ирекет 2-ирекет 3-рекет

Парз  (3)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат 

*Бисмилла
*Фатиха сүрөсү
*Руку
*Сажда
* Каада

-Аттахиййат
-Салават
-Раббанаа 
аатинаа

*Салам

Сүннөт (2)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат
-Салават
-Раббанаа 
аатинаа

*Салам 

Куптан намазы 1-ирекет 2-ирекет 3-ирекет 4-ирекет

Парз (4)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат 

*Бисмилла
*Фатиха сүрөсү
*Руку
*Сажда

*Бисмилла
*Фатиха сүрөсү
*Руку
*Сажда
* Каада

-Аттахиййат
-Салават
-Раббанаа 
аатинаа

*Салам

Сүннөт  (2)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат 
-Салават
-Раббанаа 
аатинаа

*Салам

Витр намазы 1-ирекет 2-ирекет 3-ирекет

Витр  (3)

*Ифтитах 
такбири
*Субхаанака
*Ауузу-
бисмилла
*Фатиха сүрөсү
*Зам сүрө
*Руку
*Сажда 

*Бисмилла
*Фатиха сүрөсү
*Зам сүрө
*Руку
*Сажда
* Каада

-Аттахиййат 

*Бисмилла
*Фатиха сүрөсү
*Зам сүрө
*Такбир
*Кунут дубасы
*Руку
*Сажда
* Каада

-Аттахиййат 
-Салават
-Раббанаа 
аатинаа

*Салам

Намаздан кийин окулчу дубалар
Намаз окуп бүткөндөн кийин төмөнкү дуба окулат:

كْرَامِ لَمُ تَبَارَكْتَ يَا ذَا الْجَلَلِ وَ الِْ لَمُ وَ مِنْكَ السَّ اللَّهُمَّ اَنْتَ السَّ
Окулушу: “Аллахумма антас-салаам ва минкас-салаам. Табааракта йа зал-жалаали 

вал-икраам”.

Андан кийин төмөнкү окулат:

اللَّهُمَّ اَعِنِّي عَلَى ذِكْرِكَ وَ شُكْرِكَ وَ حُسْنِ عِبَادَتِكَ
Окулушу: “Аллахумма аиннии алаа зикрика ва шукрика ва хусни ибадатик”.

Намаздар окулуп бүткөндөн кийин Ауузу-бисмилла айтылып, Аятул-курсий окулат.

مَاوَاتِ وَمَا فِي الْرَْضِ  ُ لَ إِلَهَ إِلَّ هُوَ الْحَيُّ الْقَيُّومُ لَ تَأْخُذُهُ سِنَةٌ وَلَ نَوْمٌ لَهُ مَا فِي السَّ اللَّ
مَنْ ذَا الَّذِي يَشْفَعُ عِنْدَهُ إِلَّ بِإِذْنِهِ يَعْلَمُ مَا بَيْنَ أيَْدِيهِمْ وَمَا خَلْفَهُمْ وَلَ يحُِيطُونَ بِشَيْءٍ مِنْ 
مَاوَاتِ وَالْرَْضَ وَلَ يَئوُدُهُ حِفْظهُُمَا وَهُوَ الْعَلِيُّ الْعَظِيمُ  عِلْمِهِ إِلَّ بِمَا شَاءَ وَسِعَ كُرْسِيُّهُ السَّ

“Алла!  Андан башка кудай жок. Ал – Тирүү, Түбөлүк! Аны уйкусуроо да, уктоо 
албайт. Асмандардагы жана жердеги нерселер Ага (гана) таандык. Анын алдында 
Өзүнүн уруксатысыз ким колдоочулук кыла алат?! Алардын алдындагыларды да, 
артындагыларды да билет. Алар Анын каалоосунан башка эч нерсе билишпейт. 
Анын күрсүсү (билими) асмандар менен жерди камтыйт. Ага ал экөөсүн сактоо – 
кыйын эмес. Ал – абдан Бийик, өтө Улуу!”  (Бакара сүрөсү, 255-аят).

Андан кийин катары менен 

- 33 жолу ِ ;Субхаан Аллах – سُبْحَانَ اللَّ

- 33 жолу ِ ;Алхамду лиллах – اَلْحَمْدُ لِلَّ

- 33 жолу ُاَكْبَر ُ :Аллаху акбар деп теспе тартылып, төмөнкү дуба окулат – اَللَّ

 لَ اِلَهَ إِلَّ اللُ وَحْدَهُ لَ شَرِيكَ لَهُ، لَهُ الْمُلْكُ وَ الْحَمْدُ وَ هُوَ عَلَى كُلِّ شَيْئٍ قَدِيرٌ، 
ابِ  سُبْحَانَ رَبِّيَ الْعَلِيِّ الْعَْلَى الْوَهَّ

Окулушу: “Лаа илааха иллаллаах вахдаху лаа шарийка лах. Лахул-мулку ва лахул-
хамду ва хува алаа кулли шайин кадийр. Субхаана раббиял-алиййил-аалал-вахааб”.

Жамаат менен намаз окуу
«Жамаат» - намазда имамга уюган киши же кишилер дегенди билдирет. Эң азы имамдан 

сырткары бир киши, эң көбүнүн чеги жок.

Мечит – Алла Тааланын үйү

Мусулмандар чогулуп намаз окуй турган жерлер мечит деп аталат. Алла Таалага сажда 
кылынганы, ибадат кылынганы, намаз окулганы үчүн мечиттер “Алла Тааланын үйү” болуп 
эсептелет.

Жамаат менен намаз окуунун артыкчылыгы

Жамаат менен намаз окуган мусулмандар жалгыз өзү намаз окугандарга караганда дагы 
көбүрөөк сооп табат. Бул жөнүндө сүйүктүү Пайгамбарыбыз мындай деп айтып кеткен:

“Жамаат менен окулган намаздын сообу жалгыз окулган намаздан жыйырма жети эсе 
көп” (Бухарий,  Азан, 30; Муслим,  Масажид, 42).

Ошондой эле Азирети Пайгамбарыбыз жакшылап даарат алып, намаз окуу үчүн мечитке 
барган адамдын баскан ар бир кадамы үчүн бир күнөөсү кечирилип, бир сооп жазыларын 
айткан.

Сапка тизилүү

Жамаатта эркектер, аялдар жана балдар да болсо, катарга биринчи эркектер, алардын 
аркасына балдар, андан соң аялдар турушу керек.

Имамга уюган адам жалгыз болсо, имамдын оң тарабына турат. Ал эми бир кишиден көп 
болсо, имамдын аркасына тизилишет.

Сап түз жана тыгыз болушу керек. Алдыңкы саптарда бош жер бар болуп туруп, аркада 
намаз окуган жакшы эмес.

Жамаат менен намаз окуунун өкүмү

Беш убак парз намаздарды жамаат менен окуу муаккад сүннөт.

Сүннөт жана нафил намаздар жамаат менен окулбайт. Ал эми таравих намазы сүннөт 
болгонуна карабастан жалгыз да, жамаат менен да окулат. 

Ал эми важип болгон витир намазы Рамазан айында гана жамаат менен окулат. 

Жума жана айт намаздары жамаат менен окулат, жалгыз окулбайт. 

Жамаат менен намаздын окулушу

Муаззин каамат айтып, “Хаййа алас-солаах” дегенде имам дагы, жамаат дагы ордуларынан 
туруп, сапка тизилет. 

Имам саптарды түз жана жакын болушу керек экенин жамаатка эскертип, кыбыла тарапка 

жүзүн буруп, ниет кылат. Мисал катары багымдат намазынын эки ирекет парзынын окулушун 

берели.

Имам Жамаат

Намазга жана имамдыкка ниет кылат. Намазга жана имамды ээрчүүгө ниет кылат.

Биринчи ирекет

Үнүн чыгарып такбир айтат. Имамдын аркасынан аркасынан  үн 
чыгарбай такбир айтат.

Кол байлап, ичинен “Субхаанака” дубасын 
окуйт.

Кол байлап, ичинен “Субхаанака” дубасын 
окуйт.

Ичинен ауузу-бисимилланы айтып, үн 
чыгарып Фатиха сүрөсүн жана кошумча 
(зам) сүрө окуйт.

Эч нерсе окубайт, имамдын окугандарын 
гана угуп турат. Бир гана имам Фатиха 
сүрөсүн окуп бүткөндөн кийин ичинен 
Аамийн деп айтат.

Үнүн чыгарып Аллаху акбар деп айтып 
рукуга барат жана ичинен Субхаана раббиял-
азийм деп үч жолу айтат.

Имамдын аркасынан ичинен Аллаху акбар 
деп айтып рукуга барат жана Субхаана 
раббиял-азийм деп үч жолу айтат.

“Самиаллаху лиман хамидах” деп өйдө 
болот.

Өйдө турганда ичинен “Раббанаа лакал-
хамд” деп айтат.

Үнүн чыгарып Аллаху акбар деп айтып 
саждага жыгылат жана үч жолу ичинен 
Субхаана раббиял-аалаа деп айтат.

Үнүн чыгарбай Аллаху акбар деп айтып 
саждага жыгылат жана үч жолу ичинен 
Субхаана раббиял-аалаа деп айтат.

Үн чыгарып Аллаху акбар деп саждадан 
башын көтөрүп, биразга отурат.

Үнүн чыгарбай Аллаху акбар деп саждадан 
башын көтөрүп, биразга отурат.

Үнүн чыгарып Аллаху акбар деп айтып 
дагы саждага жыгылат жана үч жолу ичинен 
Субхаана раббиял-аалаа деп айтат.

Үнүн чыгарбай Аллаху акбар деп айтып 
дагы саждага жыгылат жана үч жолу ичинен 
Субхаана раббиял-аалаа деп айтат.

Аллаху акбар деп үнүн чыгарып айтып 
экинчи ирекетке турат.

Аллаху акбар деп үнүн чыгарбай айтып 
экинчи ирекетке турат.

Экинчи ирекет

Ичинен бисмилланы айтып, үнүн чыгарып 
Фатиха сүрөсүн жана кошумча (зам) сүрө 
окуйт.

Эч нерсе окубайт, имамдын окугандарын 
гана угуп турат. Бир гана имам Фатиха 
сүрөсүн окуп бүткөндөн кийин ичинен 
Аамийн деп айтат.

Үнүн чыгарып Аллаху акбар деп айтып 
рукуга барат жана ичинен Субхаана раббиял-
азийм деп үч жолу айтат.

Имамдын аркасынан ичинен Аллаху акбар 
деп айтып рукуга барат жана Субхаана 
раббиял-азийм деп үч жолу айтат.

“Самиаллаху лиман хамидах” деп өйдө 
болот.

Өйдө турганда ичинен “Раббанаа лакал-
хамд” деп айтат.

Үнүн чыгарып Аллаху акбар деп айтып 
саждага жыгылат жана үч жолу ичинен 
Субхаана раббиял-аалаа деп айтат.

Үнүн чыгарбай Аллаху акбар деп айтып 
саждага жыгылат жана үч жолу ичинен 
Субхаана раббиял-аалаа деп айтат.

Үн чыгарып Аллаху акбар деп саждадан 
башын көтөрүп, биразга отурат.

Үнүн чыгарбай Аллаху акбар деп саждадан 
башын көтөрүп, биразга отурат.

Үнүн чыгарып Аллаху акбар деп айтып 
дагы саждага жыгылат жана үч жолу ичинен 
Субхаана раббиял-аалаа деп айтат.

Үнүн чыгарбай Аллаху акбар деп айтып 
дагы саждага жыгылат жана үч жолу ичинен 
Субхаана раббиял-аалаа деп айтат.

Аллаху акбар деп үнүн чыгарып айтып 
каадага отурат.

Аллаху акбар деп үнүн чыгарбай айтып 
каадага отурат.

Отургандан кийин ичинен Аттахиййат 
дубасы, салаваттар жана Раббанаа аатинаа 
дубасы окуйт.

Отургандан кийин ичинен Аттахиййат 
дубасы, салаваттар жана Раббанаа аатинаа 
дубасы окуйт.

Дубалар окулуп бүткөндөн кийин башты 
алгач оң жакка, андан кийин сол жакка 
буруп үнүн чыгарып ас-Салааму алейкум ва 
рахматуллаах деп салам берилет.

Дубалар окулуп бүткөндөн кийин башты 
алгач оң жакка, андан кийин сол жакка 
буруп үнүн чыгарбай ас-Салааму алейкум ва 
рахматуллаах деп салам берилет.

Жетишпей калган ирекеттерди кантип окуйбуз?

Мечитке барганыбызда жамаат намаз окуп жатса, дароо кошулабыз. Эгер биринчи 
ирекеттен кийин кошулган болсок, калган ирекеттерди имам салам бергенден кийин туруп 
толуктайбыз. Төмөндө жетишпей калган ирекеттерди кантип толуктоо керек экенин мисалдар 
менен түшүндүрөбүз.

Экинчи ирекетте кошулсак, демек бир ирекетке жетишпей калган болобуз. Акыркы каадада 
Аттахиййат дубасын гана окуп, имамдын салам беришин күтүп турабыз. Салам берилгенден 
кийин өйдө туруп, төмөнкүдөй кылып калган бир ирекетти толуктайбыз:

Биринчи ирекет

*Субхаанака дубасы
*Ауузу-бисмилла
*Фатиха сүрөсү
*Зам сүрө
*Руку
*Сажда
*Каада

-Аттахиййат дубасы
-Салаваттар
-Раббанаа аатинаа дубасы

*Салам 

Үчүнчү ирекетте кошулсак, демек эки ирекетке жетишпей калган болобуз. Акыркы каадада 
Аттахиййат дубасын гана окуп, имамдын салам беришин күтүп турабыз. Салам берилгенден 
кийин өйдө туруп, төмөнкүдөй кылып калган эки ирекетти толуктайбыз:

Биринчи ирекет Экинчи ирекет

*Субхаанака дубасы
*Ауузу-бисмилла
*Фатиха сүрөсү
*Зам сүрө
*Руку
*Сажда
 

*Бисмилла
*Фатиха сүрөсү
*Зам сүрө
*Руку
*Сажда
*Каада

-Аттахиййат дубасы
-Салаваттар
-Раббанаа аатинаа дубасы

*Салам

Төртүнчү ирекетте кошулсак, демек үч ирекетке жетишпей калган болобуз. Акыркы 
каадада Аттахиййат дубасын гана окуп, имамдын салам беришин күтүп турабыз. Салам 
берилгенден кийин өйдө туруп, төмөнкүдөй кылып калган үч ирекетти толуктайбыз:

Биринчи ирекет Экинчи ирекет Үчүнчү ирекет

*Субхаанака дубасы
*Ауузу-бисмилла
*Фатиха сүрөсү
*Зам сүрө
*Руку
*Сажда
*Каада

-Аттахиййат дубасы
 

*Бисмилла
*Фатиха сүрөсү
*Зам сүрө
*Руку
*Сажда

*Бисмилла
*Фатиха сүрөсү
*Руку
*Сажда
*Каада

-Аттахиййат дубасы
-Салаваттар
-Раббанаа аатинаа 
дубасы

*Салам

Шам намазынын үчүнчү ирекетинде кошулсак, акыркы каадада Аттахиййат дубасын гана 
окуп, имамдын салам беришин күтүп турабыз. Салам берилгенден кийин өйдө туруп, калган 
эки ирекетти төмөнкүдөй кылып толуктайбыз:

Биринчи ирекет Экинчи ирекет

*Субхаанака дубасы
*Ауузу-бисмилла
*Фатиха сүрөсү
*Зам сүрө
*Руку
*Сажда
*Каада

-Аттахиййат дубасы
 

*Бисмилла
*Фатиха сүрөсү
*Зам сүрө
*Руку
*Сажда
*Каада

-Аттахиййат дубасы
-Салаваттар
-Раббанаа аатинаа дубасы

*Салам

Жума намазы
Жума күнү мусулмандар үчүн майрам деп эсептелет. Бул күнү мечитке чогулуп, намаз 

окулат. 

لَةِ مِنْ يَوْمِ الْجُمُعَةِ فَاسْعَوْا إِلَى   يَا أيَُّهَا الَّذِينَ آمََنوُا إِذَا نوُدِيَ لِلصَّ
ِ وَذَرُوا الْبَيْعَ ذَلِكُمْ خَيْرٌ لَكُمْ إِنْ كُنْتُمْ تَعْلَمُونَ   ذِكْررِ اللَّ

“Эй, ыймандуулар! Жума күнү жума намазга азан айтылганда Алланы эскерүүгө  
шашылгыла. Бардык соода-сатык ишиңерди токтоткула!   Эгер билген болсоңор 
бул силер үчүн эң жакшы!” (Жума сүрөсү, 9-аят).

Жума намазы канча ирекет?

Жума намазы он ирекет. 

Төрт ирекет – биринчи сүннөт;

Эки ирекет – парз;

Төрт ирекет – экинчи сүннөт.

Жума намазы качан окулат?

Жума күнү бешим намазынын ордуна жума намазы окулат. 

Кандайдыр бир себептер менен жума намазын окубай калгандар бул күнү бешим намазын 
окушат.

Жума намазы кимдерге парз?

Жума намазы балагат жашына жеткен, 
акыл-эси толук мусулман эркектерге парз болуп 
эсептелет. 

Жума намазы кимдерге парз эмес?

Аял кишилерге, оорулууларга жана сапарда жүргөндөргө жума намазы парз эмес. Алар 
бул күнү бешим намазын окушат. Эгер мечитке келип жума намазын окушса, анда бешим 
намазын окушпайт. 

Жума намазынын шарттары кайсылар?

1. Жума намазы бешим убагында окулушу керек.

2. Парздан мурун кутпа окулушу керек.

Пайгамбарыбыз мындай деген:
“Кайдыгерлик менен үч жолу жума 

намазын окубаган адамдын жүрөгүн 
Алла Таала кулпулап койот”

3. Мечит бардык адамдар үчүн ачык болушу керек.

4. Имамдан сырткары эң аз үч кишилик жамаат болушу керек.

Жума намазы кантип окулат?

Жума намазынын убактысы бешим намазынын убактысы менен бирдей. 

Биринчи азан айтылгандан кийин төрт ирекет сүннөт окулат. “Жума намазынын алгачкы 
төрт ирекет сүннөтүн окууга” деп ниет кылынып, бешим намазынын төрт ирекетиндей окулат.

Экинчи азан айтылгандан кийин имам минбарга чыгып кутпа окуйт. Жамаат унчукпай, 
башка иштер менен алектенбей имамдын айткандарын угуп отурат.

Кутпа бүткөндөн кийин каамат айтылап эки ирекет парз окулат. Багымдат намазынын 
парзы сыяктуу окулуп, имам үнүн чыгарып кыраат кылып, жамаат аны угуп турат.

Парздан соң дагы төрт ирекет сүннөт окулат. Мунун окулушу да биринчи окулган төрт 
ирекет сүннөт менен окшош.

Айт намаздары
Айт намаздары Орозо айт жана Курман айт күндөрү окулат. Айт намаздарын окуу важип 

болуп эсептелет.

Айт намаздары кимдерге важип?

Айт намаздары жума намазын окууга милдеттүү адамдар үчүн важип болуп эсептелет.

Айт намаздары качан окулат?

Айт намаздары айт күндөрү күн чыккандан болжол менен 50 мүнөт өткөн соң окулат.

Айт намаздары кантип окулат?

Айт намазы эки ирекеттен туруп, жамаат менен окулат. Алгачкы ирекетте «субханака» 
дубасынан кийин үч такбир жана экинчи ирекетте рукуга чейин дагы үч такбир алынат.

Айт намазы үчүн азан жана коомат айтылбайт.

Айт намазын баштоо учурунда эки ирекет орозо же курман айт намазын окууга ниет 
кылынат. «Аллаху акбар» деп алгач имам, андан соң жамаат ифтитах такбирин алат. Кол 
байлап «субхаанака» дубасы окулат. Андан соң имам менен бирге үч ирет «Аллаху акбар» деп 
такбир алынат. Ар бир такбирде кол кулактын тушуна чейин көтөрүлөт. Үчүнчү такбирден 
кийин кол киндиктин алдына байланат. Имам «Фатиха» жана кошумча сүрөө окуйт. Руку-
саждага барып, экинчи ирекетке турган соң, имам «Фатиха» жана кошумча сүрөө окугандан 
кийин рукуга барганга чейин дагы үч такбир алынат. Андан кийин руку-саждага барып 
«Тахиййат» дубалары окулган соң эки тарапка салам берилет. Андан кийин имам кутпа окуйт. 
Имам кутпаны такбир менен баштайт.

Айт намаздарынын кутпасы

Айт намаздары окулуп бүткөндөн кийин имам минбарга чыгат жана отурбастан кутпа 
окуп баштайт. Кутпаны такбир жана Алла Таалага хамд айтып баштайт. Такбир мындайча 
айтылат:

ِ الْحَمْدُ. ُ اَكْبَرُ وَ لِلَّ ُ اَكْبَرُ اللَّ ُ  وَ اللَّ ُ اَكْبَرُ لَ اِلَهَ اِلَّ اللَّ ُ اَكْبَرُ اَللَّ اَللَّ
Орозо айт намазынын кутпасында орозо, айттын адеп-тартиби тууралуу, курман айт 

намазынын курманчылык чалуу, ташрик такбирлери тууралуу жамаатка маалымат берүүсү 
жакшы.

Экинчи кутпада Алла Таалага хамд, пайгамбарга салават айтылып, жалпы мусулмандар 
үчүн дуба кылынат.

Ташрик такбири

Курман айттын арапа күнү (айттан мурунку күн) багымдат намазынан баштап, айттын 
үчүнчү күнү асыр намазына чейин парздардан кийин айтылат. Бул күндөрү парз намаздардан 
кийин ташрик такбирин айтуу аял-эркек, сапарда жүргөн бардык мусулмандарга важип болуп 
саналат. 

Ташрик такбирлери күндөрү намаз казага калса, ушул күндөрү окулса ташрик такбирлери 
айтылат. Эгер кийинки күндөрү каза кылынса, ташрик такбирлери айтылбайт.

Ташрик такбири төмөнкүчө: 

ِ الْحَمْدُ. ُ اَكْبَرُ وَ لِلَّ ُ اَكْبَرُ اللَّ ُ  وَ اللَّ ُ اَكْبَرُ لَ اِلَهَ اِلَّ اللَّ ُ اَكْبَرُ اَللَّ اَللَّ
Окулушу: «Аллаху акбар, Аллаху акбар. Лаа илааха иллаллаху валлаху акбар. Аллаху 

акбару ва лиллахил-хамд».

Жаназа намазы
Жаназа намазы – мусулман маркумдарга дуба кылуу максатында окулган намаз. Жаназа 

намазы жамаат менен окулат.

Жаназа намазынын өкүмү

Жаназа намазы “парз кифая” болуп эсептелет. Жаназа намазын элдин белгилүү бөлүгү 
гана окуса, жалпы коомчулук жаназа намазынын жоопкерчилигинен кутулат. Ал эми жаназаны 
эч ким окубаса, анда бардык мусулмандар андан жооптуу болуп саналат.

Жаназа намазы кантип окулат?

Жаназа намазында руку-сажда болбойт. Жаназа намазга турган адам даарат алып кыбыла 
тарапка бурулуп турушу керек.

Жаназа намазына ниет кылып, колдорду 
көтөрүп такбир алабыз.

Такбирден кийин колду байлап, “Субхаанака” 
дубасын окуйбуз. 

Андан кийин колду көтөрбөй “Аллаху акбар” 
деп такбир айтып, “Аллахумма салли-Аллахумма 
барик” салаваттарын окуйбуз.

Салаваттардан кийин колду көтөрбөй 
“Аллаху акбар” деп такбир айтып, жаназа дубасын 
окуйбуз. Жаназа дубасын билбегендер Фатиха 
сүрөсүн окуса болот.

Андан кийин колду көтөрбөй “Аллаху акбар” деп дагы такбир айтып, оңго-солго салам 
беребиз. 

Таравих намазы
Таравих намазы Рамазан айында гана куптан намазынан кийин багымдат намазынын 

убагы киргенге чейин окулчу нафил намаз.

Таравих намазы муаккад сүннөт болуп, жыйырма ирекеттен турат.

Таравих намазын жалгыз киши деле окуса болот. Ар бир экинчи ирекетте салам берүү 
дурус. Ошондой эле ар бир төрт ирекетте бир салам берип окуса да болот. Таравих намазында 
кыраатты узун окуу абзел. Ошону менен бирге жамааттын абалына жараша аракет кылууну да 
эстен чыгарбоо керек. Намазды эрте бүтүрүү үчүн ылдам окуу макрух болуп саналат.

Оорулуу адамдын намазы
Кандайдыр бир оорудан улам өйдө туруп намаз окуй албаган адам отуруп окуйт. Отурган 

жеринде руку-саждага барат. Эгер отуруп окуй албаса, намазын жаткан жеринде башы менен 
ишарат кылып окуйт. Ишарат (ым) менен намаз окуу учурунда руку үчүн башты бираз, сажда 
үчүн андан төмөнүрөөк ийүү керек.

Намаз окууга кудурети жетпей калган даражада ооруган адамдын намаздары казага калган 
учурда аларды айыккандан кийин каза кылып окулат.

Сапар намазы
Жашаган жерибизден 90 км алыска, он беш күндөн аз жүрүү үчүн бара турган болсок, 

сапарда жүргөн болуп эсептелебиз. Сапарда жүргөн киши мусаапыр же жолоочу деп аталат.

Сапар качан башталат жана качан бүтөт?

Сапар жашаган айылыбыздын же шаарыбыздын чек арасынан өткөндөн кийин башталат. 
Жашаган айылга же шаарга кайра кайтканда сапар аяктайт.

Пайгамбарыбыз мындай деген:
“Намаз окулганга чейин жаназага 

катышкан киши бир кырат, көмгөнгө 
чейин катышкан киши эки кырат сооп  
алат” дейт. Угуп тургандар:

“Эки кыраттын өлчөмү канчалык?-
деп сурашканда Пайгамбарыбыз:

“Эки чоң тоодой”-деп жооп берет.

Сапарда намаздар кантип окулат?

Сапарда жүргөндө бешим, асыр жана куптан намаздарынын төрт ирекет парздарын эки 
ирекет кылып окуйбуз. Багымдат менен шам намаздарынын парздары кыскартылбайт, толук 
окулат. Убакыт тар болсо, сүннөт намаздар окулбайт. Эгер сүннөт намаздарды окуй турган 
болсок, аларды кыскартпайбыз, толук окуйбуз.

Сапарда жамаат менен намаз кантип окулат?

Сапарда болбогон имамга уюп намаз окуй турган болсок, анда намаздарды имамга 
кошулуп толук окуйбуз.

Эгер имам боло турган болсок, анда төрт ирекет парз намаздарды эки ирекет кылып 
окуйбуз. Ал эми жамааттын арасында сапарда жүргөндөр бар болсо, алар да эки ирекет окушат. 
Сапарда болбогон жамаат болсо, имам салам бергенден кийин калган эки ирекетти өздөрү өз 
алдынча толуктайт.

Каза намазы
Намазды өз убагында окуу «адаа», убагы чыккан соң окуу «каза» деп айтылат.

Каза намаздын өкүмү

Намаздарды өз убагында окуу парз болгондой эле, казага калган намаздарды окуу да парз 
болуп эсептелет. Эч себеби жок эле жалкоолук кылып намаздарды казага калтыруу чоң күнөө.

Каза намаз кантип окулат?

Беш маал намаздын парздарын каза кылуу парз, витир намазын каза кылуу важип. Намаз 
өз убагында кандай окулса, казасы да дал ошондой окулат. Сапар учурунда казага калган төрт 
ирекеттүү намаз эки ирекет иретинде каза кылынат. Казага калган намаздар көп болсо, «өз 
убагында окуй албай калган алгачкы бешим же алгачкы шам намазынын казасын окууга ниет 
кылдым» деп ниет кылынат. 

Канча намазы каза болгонун билбеген адам өз болжолуна жараша намаздарын каза 
кылууга аракет кылат.

Сүннөт намаздар айрым учурларда каза кылынса болот. Маселен, багымдат намазынын 
сүннөтү убагында окулбай калса, күн чыккандан болжол менен 50 мүнөт өткөндөн кийин 
күн төбөгө келгенге (макрух убакыт киргенге) чейин каза кылынса болот. Бешим намазынын 
алгачкы сүннөтү жамаатка жетишүү үчүн окулбай калса, парздан кийин же акыркы эки ирекет 
сүннөттөн кийин каза кылууга мүмкүн.

Кайсы убактарда каза намаз окулбайт?

Күн чыгып келе жатканда, так төбөдө турганда жана батып баратканда каза намаз 
окулбайт.

Сахив саждасы
Намаз учурунда жаңылыштык менен унутта калып намазды бузбай тургандай катачылык 

кетире турган болсок,  намаздын акырында сахив саждасын кылуубуз керек.

Сахив саждасын талап кылынган учурлар

1. Намаз рукундарынан бирин кечиктирүү. Мисалы, рукуга барбай туруп, дароо саждага 
жыгылып, биринчи саждадан башты көтөргөнгө чейин жаңылганын эстеген адам ошол замат 
өйдө туруп рукуга барса болот. Андан кийин кайра саждаларын толуктайт. Бул учурда парзды 
кечиктиргендиги үчүн намаздын акырында сахив саждасына жыгылышы кажет. Ал эми ошол 
учурда биринчи саждадан башты көтөргөн соң эстеген адамдын намазы жараксыз болуп калат.

2. Намаз важибдеринен бирин кечиктирүү же унутуп өткөрүп жиберүү. Мындай учурда 
да намаздын акырында сахив саждасын кылышыбыз керек. 

Сахив саждасын талап кылган учурларга мисалдар:

Төрт ирекет намазда үчүнчү ирекеттен кийин отурулбашы керек. Эгер унутуп калып 
үчүнчү ирекеттен кийин отуруп “Аттахиййат” дубасын окуй турган болсок, төртүнчү 
ирекеттин кыямын кечиктирген болобуз. Бул катачылыкты кетирүү үчүн намаздын акырында 
сахив саждасын кылышыбыз керек. 

Зам сүрөнү Фатиха сүрөсүнөн мурун окуй турган болсок, сахив саждасын кылышыбыз 
керек. Себеби Фатиха сүрөсүн зам сүрөдөн мурун окуу важип.

Фатиха сүрөсүнөн кийин зам сүрө окубай рукуга бара турган болсок, кайра туруп зам сүрө 
окуу керек эмес. Намазды кадимкидей улантып окуй беребиз да, акырында сахив саждасын 
кылып коёбуз. Себеби, Фатиха сүрөсүнөн кийин зам сүрө окуу важип.

Витр намазын окуп жатканда Кунут дубасын окубай рукуга бара турган болсок, кайра 
туруп аны окуу керек эмес. Намазды кадимкидей улантып окуй беребиз да, акырында сахив 
саждасын кылып коёбуз. Себеби, Кунут дубасын окуу важип.

Төрт же үч ирекет намаз окуп жатканда экинчи ирекеттен кийин отурбай үчүнчү ирекетке 
туруп кете турган болсок, кайра кайтып отуруунун кереги жок. Намазды үчүнчү ирекеттен 
улантып кете беребиз да, акырында сахив саждасын кылабыз. Себеби, биринчи каадага отуруу 
жана Аттахиййат дубасын окуу важип.

Бир намазда бирден ашык ката кетире турган канча жолу сахив саждасын кылабыз?

Бир намазда сахив саждасын талап кылган канча ката кетирсек да акырында бир эле жолу 
сахив саждасын кылсак жетиштүү болот.

Сахив саждасын кантип кылабыз?

Сахив саждасы намаздын акырында орундалат. Жеке намаз окуган адам намаздын акыркы 
каадасында «Аттахиййат» дубасын окуп, эки тарапка салам берет жана эки жолу саждага 

барат. Саждадан кийин «Аттахиййат» «салли-баарик» «Роббанаа аатинаа» дубаларын окуп, 
эки тарапка салам берип намазын толуктайт.

Ал эми имам «Аттахиййат» дубасынан кийин оң тарабына гана салам берип сахив 
саждасына барат. 

Тилават саждасы
Кураны Каримде Жараткан Аллага сажда кылуу зарылчылыгына басым жасаган аяттарды 

окуган же уккан кезде саждага баруу кажет. Бул сажда «Тилават саждасы» деп аталат.

Куранда канча сажда аяты бар?

Кураны Каримде он төрт сажда аяты бар.

Тилават саждасынын өкүмү

Сажда аяттарын окуган жана уккандардын тилават саждасын кылуусу важип болуп 
эсептелет.

Тилават саждасы кантип кылынат?

Кыбыла тарапка бет алып тилават саждасына ниет кылуу керек. Андан соң колду көтөрбөй 
туруп «Аллаху акбар» деп дароо саждага барып үч ирет «Субхаана Роббийал-аалаа» деп 
айтылат. 

Андан кийин кайра «Аллаху акбар» деп саждадан өйдө туруп «Гуфроонака Роббанаа ва 
илайкаль-масийр»  делип, тилават саждасы орундалган болот.

Намаз окуу макрух болуп эсептелген убакыттар
Намаз окуу макрух болуп эсептелген үч убакыт бар. Бул убакыттарда эч кандай (парз, 

важип, сүннөт, нафил, жаназа, каза) намаз окулбайт жана тилават саждасы кылынбайт.

Бул убакыттар төмөнкүлөр:

1. Күн чыгып жаткан учур: Күн чыккандан тарта 40 мүнөт аралыгында намаз окууга 
болбойт.

2.  Күн так төбөдө турган кезде да эч бир намаз окулбайт. 

3. Күн батып жаткан учур: Күн батып баратканда ошол күнкү асыр намазынын парзы гана 
окулса болот.

Багымдат намазынын парзына чейин тек эки ирекет сүннөт намаз гана окулат. Багымдат 
намазынын парзынан кийин нафил намаз окуу макрух. 

Асыр намазынын парзынан кийин нафил намаз окуу да макрух. 

ОРОЗО

Орозонун мааниси

Орозо – ибадат кылуу ниети менен саарлык убагынан баштап, күн батканга чейин жеп 
ичүүдөн, жыныстык катнаштан оолак болуу.

Ислам дининин маанилүү негиздеринин бири – орозо ибадаты. Орозо – адам  баласы үчүн 
жаман адаттардан, напсинин азгырыгынан арылуунун жолу. Адамды рухий жактан өзүн-өзү 
тарбиялоого үйрөтөт.

يَامُ كَمَا كُتِبَ عَلَى الَّذِينَ مِنْ قَبْلِكُمْ لَعَلَّكُمْ تَتَّقُونَ  يَا أيَُّهَا الَّذِينَ آمََنوُا كُتِبَ عَلَيْكُمُ الصِّ
“Эй, ыймандуулар! Силерден мурдагыларга буйрулгандай эле, силерге да орозо 

кармоо буйрулду. Бул орозо силердин такыба болууңар үчүн.” (Бакара сүрөсү, 183-аят).

Азирети Пайгамбар мындай деген:

“Бул айда ким бир жакшылык кылса, жөн учурларда бир парзды орундаткан адам 
сыяктуу сооп табат. Ал эми парзды орундаткан адам башка айларда жетмиш парзды 
орундаткан адамдай сооп табат.

Бул ай – сабырдуулуктун айы. Сабырдуулуктун түбү – бейиш.

Бул ай – жакшылыктын, жардам берүүнүн айы.

Бул ай – момун-мусулмандын ырыскысы көбөйгөн (ырыскысына береке кирген) ай.”  

Орозо кимдерге парз?

*Балагат жашына 
жеткен; 

*Акыл-эси толук

Ар бир 
мусулманга

Рамазан  
айында

Орозо кармоо 
парз

Кармаган орозобуз толук болушу үчүн кандай шарттар аткарылышы 
керек?

Кармаган орозобуз толук болушу үчүн:

 � Орозо кармоого ниет кылышыбыз керек;

 � Таң агаргандан баштап, күн батканга чейин орозону буза турган нерселерден алыс 
болушубуз керек.

Орозо менен байланыштуу айрым терминдер
Ниет

Орозо ибадат болгондуктан ибадат кылуу ниети менен гана толук болот.

Орозого качан ниет 
кылабыз?

Орозого күн баткандан тартып, саарлык убактысы бүткөнгө 
чейин “Алла Тааланын ыраазычылыгы үчүн Рамазан айынын 
орозосун кармоого ниет кылдым” деп ниет кылабыз.

Орозого кечинде ниет 
кылууну унутуп калсак 
же уктап калсак эмне 
болот?

Орозону буза турган эч нерсе кылбаган болсок, анда эртеси 
күнү шашке маалына чейин (күн төбөгө келгенге болжол 
менен 50 мүнөт калганга чейин) ниет кылсак болот.

Ниетти тилибиз менен 
айтышыбыз керекпи?

Орозого жүрөк менен ниет кылуу жетиштүү. Саарлыкка 
турганыбыз, эртең орозо кармай турганыбызды ойлогонубуз 
жана билгенибиз да ниет болуп эсептелет.

Саарлык

Саарлык деген эмне?

Таң агара баштаганга чейинки убакыт саарлык убактысы 
деп аталат. Бул убакта туруп тамак жейбиз. Азирети 
Пайгамбарыбыз: "Саарлыкка туруп тамак жегиле. Себеби 
саарлыктагы тамакта береке бар" деп айткан.

Ифтар

Ифтар деген эмне? Күн баткандан кийин ооз ачуу ифтар деп аталат.

Ифтар дубасы

اللَّهُمَّ لَكَ صُمْتُ وَ بِكَ آمَنْتُ وَ عَلَيْكَ تَوَكَّلْتُ وَ عَلَى رِزْقِكَ اَفْتَرْتُ 
Окулушу: “Аллахумма лака сумту ва бика ааманту ва алайка таваккалту ва алаа 

ризкика афтарту”

Орозонун пайдалары
 � Орозо кармоо менен Алла Тааланын ыраазычылыгына жетебиз. 

Себеби орозо Алла Тааланын буйругу, Ислам дининин түркүктөрүнүн бири. Анын 
буйругуна баш ийип, орозо кармап Ага ибадат кылганыбыз үчүн Алла Таала ыраазы болот.

 � Орозо бизге шүгүр кылууну үйрөтөт.

Орозо кармаганда курсагыбыз ачат, суусайбыз. Мына ошондо тамак-аштын, суунун 
баркын билебиз. Булардын Жараткандын бизге берген ырыскысы экенин сезип, Ага шүгүр 
кылуу керек экенин үйрөнөбүз.

 � Орозо бизге сабыр кылууну үйрөтөт.

Орозо сабырдуулуктун айы. Орозо – адамдын эркин күчөйтөт, изги мүнөздөрүн 
калыптандырат жана ага ырааттуу жашоону үйрөтөт. Адамды сабырдуу болууга үйрөтөт.

 � Орозо бизди ар кандай күнөө иштерден алыстатат.

Орозо адам баласынын ар кандай күнөөлөрдөн оолак туруп, өз напсисин көзөмөлдөөсү 
үчүн өтө ыңгайлуу ибадат болуп эсептелет.

 � Орозо биздин ден соолугубузга да пайдасын тийгизет.

Орозо ошондой эле адамдын ден-соолугу үчүн да абдан пайдалуу ибадат. Азирети 
Пайгамбарыбыз бул багытта: 

«Орозо кармагыла, ден-соолугуңарды чыңдагыла!» деген.

Орозонун түрлөрү

ОРОЗОНУН ТҮРЛӨРҮ

ПАРЗ  
ОРОЗОЛОР

ВАЖИП 
ОРОЗОЛОР

НАФИЛ 
ОРОЗОЛОР

МАКРУХ 
ОРОЗОЛОР

ТАХРИМАН 
МАКРУХ

ТАНЗИХАН 
МАКРУХ

- Рамазан айынын 
орозосу
- Рамазан айынын 
орозосунун 
казасы жана 
каффаараты

- Назир орозосу
- Нафил орозонун 
казасы

- Орозо 
айттын 
1-күнү
- Курман 
айттын 4 
күнү

- Ашура күнү 
гана орозо 
кармоо.
- Шек күнү 
орозо кармоо
- Жума 
күндөрү 
орозо кармоо
- Удаама-удаа 
бир канча күн 
ооз ачпастан 
орозо кармоо

- Мухаррам 
айындагы орозо
- Зулхижжа 
айындагы орозо
- Шавваал 
айындагы орозо
- Ар айда үч күн 
орозо кармоо
- Дүйшөмбү жана 
бейшемби күндөрү 
орозо кармоо
- Давуд пайгамбар 
сыяктуу орозо 
кармоо

Парз орозолор

1. Рамазан айындагы бир айлык орозо парз деп эсептелет. 

2. Рамазан айында кандайдыр бир себептер орозо кармабай калган мусулман адам үчүн 
аны башка учурда кайра каза кылып кармашы парз. Рамазан айында орозосун атайын бузган 
адам үчүн анын каффаратын орундатуу да парз өкүмүндөгү иш болуп саналат. 

Важип орозолор

1. Назир орозосун кармоо важип болуп эсептелет. Назир – бул шарият жагынан мусулман 
баласына милдеттүү эмес кайсыдыр бир ибадатты (мисалы, орозону) аткарууга сөз берип 
өзүнө милдет кылып алуу. 

2. Нафил орозо кармоо учурунда ооз ачылып калса, аны кийин кайра каза кылуу важип 
болот.

Нафил орозолор

Парз жана важип орозодон тышкары Алла Тааланын ыраазылыгы үчүн кармалган орозо 
нафил орозо деп аталат. Азирети Пайгамбарыбыз көп учурда орозо кармап, үммөтүн да орозо 
кармоого үндөгөн.

1. Мухаррам айында орозо кармоо: Мухаррам айынын тогуз, он жана он биринчи 
күндөрү же тогузунчу күнү менен онунчу күнү же болбосо онунчу күнү менен он биринчи 
күнү орозо кармоо сүннөт. Мухаррам айынын ону Ашура күнү болуп эсептелет.

2. Зулхижжа айынын алгачкы күндөрү жана Арапа күнү орозо кармоо: Азирети 
Хафса мындай деген: 

“Азирети Пайгамбар төрт нерсени эч таштаган эмес: Ашура күнү орозо кармоону, 
Зулхижжа айынын алгачкы он күнү орозо кармоону, ар бир айда үч күн орозо кармоону жана 
багымдат намазынан эки ирекет намаз окууну”. (Насаий, Сыям, 83.)

Зулхижжа айынын тогузу Арапа күнү болуп эсептелет. Азирети Пайгамбар мындай деген:

“Арапа күнү кармалган орозонун андан мурунку жана кийинки бир жылдык күнөөлөрдү 
жаба турганы Алла Тааладан үмүт кылынат”. (Ахмед б. Ханбал, 5, 196.)

3. Шаввал айында алты күн орозо кармоо: Рамазан айынан кийинки ай – Шаввал айы. 
Бир хадисте мындай деп айтылат: 

“Рамазан айын орозо кармап өткөргөн жана ага кошуп Шаввал айында алты күн орозо 
кармаган киши жылдын баарын орозо кармап өткөргөндөй болот”. (Тирмизий, Савм, 52.)

4.  Ар айда үч күн орозо кармоо: Азирети Пайгамбарыбыз мусулмандарга ар бир айдын 
13, 14 жана 15-күндөрү орозо кармоону сунуштаган.

5. Дүйшөмбү жана бейшемби күндөрү орозо кармоо: Пайгамбарыбыз дүйшөмбү жана 
бейшемби күндөрү орозо кармоого өзгөчө маани бергендиги айтылат.

6. Давуд пайгамбар сыяктуу орозо кармоо: Бир күн кармап, бир күн кармабай дайыма 
тутулган орозо. Мына ушул Давуд пайгамбардын орозосу болуп эсептелет.

Макрух орозолор

1. Тахриман макрух орозолор:

- Орозо айт күнү орозо кармоо.

- Курман айт күндөрү орозо кармоо.

Бул күндөр Алла Таала тарабынан майрам катары белгиленген. Ошондуктан бул күндөрү 
орозо кармоо майрамдык маанайга туура келбеген иш болуп калат. Бул күндөрү орозо кармай 
баштаган адам орозосун бузушу керек. Кийин кайра бул орозосун каза кылышы кажет эмес.

2. Танзихан макрух орозолор:

- Ашура күнү гана орозо кармоо. Ашура күнү орозо кармай тургандар ашура күнүнөн бир 
күн мурун баштап катары менен үч күн орозо кармайт.

- Шаабан айынын акыркы күнү аба ырайы бузулуп күн бүркөө болсо Рамазан айынын 
кирүү ыктымалынан улам Рамазан ниети менен орозо кармоо.

- Жума күндөрү орозо кармоо. 

- Удаама-удаа бир канча күн ооз ачпастан орозо кармоо.

Орозонун казасы
Атайлабай бузулган же кармалбай калган орозону кийин кармоо каза деп аталат.

Орозонун казасын Рамазан айынан кийин макрух болбогон убактарда кармаса болот.

Орозонун каффаараты
Эч кандай себеп болбой туруп орозону атайылап бузган адам эки ай үзгүлтүксүз орозо 

кармашы керек. Бул орозонун каффаараты деп аталат.

Мындай учурда эки ай (60 күн) катары менен орозо кармоо керек. 60 күнгө бузулган орозо 
күндөрү да кошулат. 

Орозону бузган учурлар
Орозону бузган учурларды экиге бөлүп карайбыз:

1. Орозону бузуп казаны да, каффаратты да талап кылган учурлар

- Орозо убагында атайылап жеп-ичүү.

- Орозо убагында жыныстык катнашта болуу.

Орозодо саарлык убагынан күндүн батышына чейин жеп-ичүүдөн, жыныстык катнаштан 
алыс болуу. Демек, ким эч бир себепсиз билип туруп жеп-ичсе, же жыныстык катнашта болсо, 
анда ал адамга каффааратты аткаруу парз болот.

Орозону бузуп каза кылууну талап кылган учурлар
- Желбеген нерселерди жутуп алуу. Мисалы, таш, шагыл, алтын, күмүш сыяктуу 

нерселерди жутуп алуу.

- Даарат алуу учурунда жаңылыштык менен суу жутуп алуу. Мындай учурда ошол күндүн 
орозосун кийин каза кылуу керек.

- Тиштен чыккан кан түкүрүктөн ашыкча болуп, аны жуткан адамдын оозу ачылып калат 
да, аны каза кылуу зарылчылыгы туулат. Эгер кан түкүрүктөн аз болуп түкүрүктүн өңүн 
өзгөртпөсө, орозо бузулбайт.

- Өзүнөн-өзү келген аз кусунду өзүнөн-өзү кайра артка кетсе, орозо бузулбайт. Ал эми 
өзүнөн-өзү келген кусундуну билип туруп жутса, аз да болсо, орозо бузулган болот. Ошондой 
эле атайын ооз толтура кусуу да орозону жараксыз абалга алып келет.

- Жубайын өбүү менен гана жунуп болгон адамдын орозосу бузулат.

- Мурунга куюлган дары, кулакка тамызылган май сыяктуу нерселер орозону бузат.

- Ооздон башка жол менен денеге кирген жана денеге азык-күч берген нерсенин баары 
орозону бузат. Мындай учурда орозонун казасы талап кылынат.

- Рамазан айында күндүзү сайылган укол орозону бузат. Ийне менен дарынын денеге 
кириши теринин сууну тартып алышы сыяктуу эмес. Андыктан оор коркунуч болмоюнча 
уколду ооз ачардан кийин алуу абзел.

- Унутуп калып жеп-ичкен соң «оозум ачылды» деген ой менен жеп-ичүү орозонун 
бузулушуна жол ачат.

- Саарлык убагы чыккандан кийин «саарлык чыга элек» деген ой менен жеп-ичүү.

- Күн батканга чейин күндүн батканын ойлоп ооз ачуу.

- Кандайдыр бир үзүрдөн улам тамактануу, суу ичүү же болбосо дары колдонуу.  Мисалы, 
оор ооруга чалдыккан учурда.

Орозону бузбаган учурлар
- Орозо кармап жатканын унутуп калып жеп-ичүү.

- Оозундагы шилекейди жутуу. 

- Тамакка чаң же түтүндүн кириши.

- Кулакка кирген суу.

- Тиштердин арасында калып калган нокоттон кичине тамактын калдыгын жутуу.

- Өзүнөн-өзү келген аз кусунду өзүнөн-өзү кайра артка кетиши.

- Мисвак же щетка менен тишти тазалоо.

- Кан берүү.

- Түшүркөө.

- Тиш жулдуруу. Бирок, ооздогу кан тамакка кирип кете турган болсо орозо бузулат.

- Даарат же гусул алып жатып оозду чайкагандан калган ным.

Орозо кармабоого уруксат берилген учурлар

ةٌ مِنْ أيََّامٍ   أيََّامًا مَعْدُودَاتٍ فَمَنْ كَانَ مِنْكُمْ مَرِيضًا أوَْ عَلَى سَفَرٍ فَعِدَّ
عَ خَيْرًا فَهُوَ خَيْرٌ لَهُ   أخَُرَ وَعَلَى الَّذِينَ يطُِيقُونَهُ فِدْيَةٌ طَعَامُ مِسْكِينٍ فَمَنْ تَطَوَّ

وَأنَْ تَصُومُوا خَيْرٌ لَكُمْ إِنْ كُنْتُمْ تَعْلَمُونَ 
“(Орозо) эсептелүү күндөрдө гана. Силерден ким (орозо мезгилинде) ооруп 

калса, же сапарга аттанса – анда ал күндөрдүн  ордуна башка күндөрдө толуктап 
берет. Орозо тута албай турган адамдар жакырдын тамагын төлөйт. Ким андан 
ашыкча жакшылык кылса  – ал өзүнө жакшы. Эгер билсеңер орозо кармооңор 
силер үчүн жакшы” (Бакара сүрөсү, 184-аят).

Эч бир себепсиз орозо кармабай коюу чоң күнөө. Рамазан айында орозону эч бир себепсиз 
же атайын бузуу каффаратты талап кылат. Ал эми төмөнкү жагдайларда орозо кармабоого 
шариятта уруксат берилет. Бирок бул учурда кийин орозо кармабай калган күндөрдүн ордун 
толуктап кармап коюу керек. Орозо кармабоого уруксат берилген учурлар төмөнкүлөр:

Рамазан айындагы орозону кармабоого уруксат берилген учурлар:

1. Сапар: Шариятта көрсөтүлгөн аралыкка сапарга чыккан адам орозо кармаса да, 
кармабай койсо да болот. Бирок орозо кармаганы дурус.

2. Оору: орозо кармоого тоскоол боло тургандай оорусу бар адам орозо кармабаса болот.

3. Ден-соолугу начар карыялар орозо кармашпаса болот. Бирок ар бир күн үчүн фидия 
берүүлөрү керек.

4. Боюнда болуу же эмчекте баласы болуу. Эгер боюнда бар аял орозо кармаган чакта 
өзүнө же балага зыян келе турган болсо, орозо кармабай койсо болот. Кармабай калган 
күндөрүн кийин каза кылышы керек.

5. Согушта болуу: Согуш майданындагы жоокерлер орозо кармашпаса болот. 

Орозонун фидиясы
Фидия – орозо кармоого күчү жетпегендердин ар бир парз жана важип орозолор үчүн 

бериши керек болгон материалдык каражат. 

Орозонун фидиясы кармалбаган ар бир күн үчүн бир кедейди бир күн тойгузуу же бир 
күндүк тамак-ашка жете тургандай акчалай каражат берүү. Мунун өлчөмү битир садагасы 
менен өлчөнөт.

Орозонун фидиясы айыкпас ооруга чалдыккан адамдар же алсыз карыялар үчүн уруксат 
берилет. Фидия зекет ала тургандарга төлөнөт.

Битир садага
Битир садага – бул орозо айт майрамына күбө болгон жана негизги муктаждыктарынан 

тышкары нисап өлчөмүндө мал-мүлккө ээ болгон адамдардын өздөрү үчүн да, карамагындагылар 

(балдары жана карамагындагы акыл-эсинен ажыраган адамдар) үчүн да бериши важип болгон 
садага.

Битир садаганы нисап өлчөмүндө мал-мүлккө ээ болгон адамдар өздөрү үчүн да, балдары 
жана неберелери жетим болсо алар үчүн да бериши керек. Булардан тышкаркы адамдар үчүн 
битир садагасын берүү милдеттүү болбосо да, (берүүгө) уруксат бар.

Белгилүү бир үзүр-себептен улам орозо кармай албай калган адам да битир садагасын 
берүүгө милдеттүү.

Битир садага ибадат болгондугу үчүн ниет кылуу менен берилиши зарыл. Битир катары 
бериле турган мүлктү бөлүү учурунда да, битирди берүү учурунда да ниет кылса болот.

Битир садага зекет берилген адамдарга берилет.

Итикаф 
Итикаф – бул белгилүү мөөнөт аралыгында белгилүү эрежелердин негизинде мечитте же 

мечит өкүмүндөгү жерде ибадат кылуу.

Итикаф үчүн ниет кылуу керек.

Эркек адамдар жамаат менен намаз окулуп турчу мечитте иткафка кириши керек.

ЗЕКЕТ

Материалдык жактан белгилүү өлчөмдө мал-мүлккө ээ болгон адам байлыгынын белгилүү 
өлчөмүн Ыйык Куранда көрсөтүлгөн адамдарга берүү зекет деп аталат.

Зекет Ислам дининдеги беш түркүктүн бири. Анын шарттарына жооп берген адамдар 
үчүн зекет берүү парз болуп эсептелет.

مُوا لِنَْفُسِكُمْ مِنْ  كٰوةَ وَمَا تُقَدِّ لٰوةَ وَاٰتُوا الزَّ  وَاَق۪يمُوا الصَّ
َ بِمَا تَعْمَلُونَ بَص۪يرٌ  ِ اِنَّ اللّٰ خَيْرٍ تَجِدُوهُ عِنْدَ اللّٰ

“Намазга тургула жана зекет  бергиле! Ошондо өзүңөр үчүн мурда жасаган 
жакшылыгыңарды Алланын алдынан табасыңар. Албетте, Алла силердин эмне 
кылганыңарды Көрүүчү..” (Бакара сүрөсү, 110-аят).

Зекеттин пайдалары
Зекет адамдын сараңдык сезимин азайтып, элге жардам берүүгө үйрөтөт. Элге жардам 

берүүнүн ырахатынан, жаназыгынан даам сыздырат. 

Адамдын мал-мүлккө болгон ашкере сүйүүсүн басаңдатып, өзүмчүлдүк, бой көтөрүүчүлүк, 
зыкымдык сыяктуу терс сапаттарга бөгөт койот. 

Адамдын жүрөгүн жумшартып боорукер, мээримдүү болууга көндүрөт.

Зекет мал-мүлктөгү кирлерди тазалайт. Ислам дини боюнча, зекет – бул кембагал муктаж 
адамдардын акысы болуп эсептелет. Аятта: 

«... алардын мал-мүлкүндө муктаж кембагалдардын акысы бар» (Зарият сүрөсү, 19-аят.) 
деп айтылат. Эгер зекет берүүгө милдеттүү мусулман адам зекетин бербесе, мал-мүлкүнө 
бирөөнүн акысын (арам) аралаштырган болот. Ошондуктан ал мал-мүлкүндөгү бирөөнүн 
акысын ээсине берүү менен кирлерден тазаланышы керек. 

Зекет берүү кимдерге парз?

*Балагат жашына жеткен;

*Акыл-эси толук;

*Белгиленген (нисап) өлчөмдө 
мал-мүлккө ээ болгон

Ар бир 
мусулманга

Бир жылда 
бир жолу

Зекет берүү 
парз

Негизги муктаждыктарынан сырткары нисап өлчөмүндөгү байлыкка ээ болгон киши бай 
деп эсептелет.

Нисап - негизги муктаждыктардан сырткары 80 грамм алтынга же 80 граммдык алтынга 
тете акча каражаты же соода мүлкү.

Нисап өлчөмүндөгү байлыкка ээ болгондон бир жыл өткөндөн кийин зекет берүү парз 
болот.

Негизги муктаждыктар:

 � Үй;

 � Үй буюмдары;

 � Кийим-кече;

 � Унаа;

 � Китептер;

 � Устачылыкта колдонулган курал-каражаттар;

 � Үй бүлөсүнүн бир жылдык каражаты.

Акча, алтын, күмүш жана соода мүлкүнүн зекети
Акча, алтын, күмүш жана соода мүлктөрү кошулганда 80 грамм алтынга тете болсо, зекет 

берүү зарыл.

Зекетке акча, алтын жана соода мүлктөрүнүн кырктан бир бөлүгү (демек, 2.5 пайызы) 
берилет.

Мал-жандыктардын зекети
Мал-жандыктардын зекетин эсептөө учурунда зекет бериле турган учурдагы сан эске 

алынат.

Кой-эчкинин зекети 40 баштан башталат. 

40-120 койдон бир жашар 1 кой зекет берилет.

Уйдун зекети 30 баштан башталат.

30-40 уйдан эки жашар ургаачы же эркек 1 бодо мал зекет берилет.

Төөнүн зекети 5 баштан башталат. 

5-9 төөдөн бир кой зекет берилет.

Дан-эгиндердин зекети
Эгиндердин зекети «үшүр» деп аталат.

Бардык эгиндин зекетин берүү керек.

650 килограммдан аз түшүм алган адам үшүр бербесе да болот. 

Сугат жерлерден алынган түшүмдүн 5 пайызы (1/20) үшүр катары берилиши керек. Ал 
эми сугат эмес жерлерден алынган түшүмдүн 10 пайызы (1/10) зекетке берилет.

Зекет кимдерге берилет?

قَابِ  اءِ وَالْمَسَاكينِ وَالْعَامِلينَ عَلَيْهَا وَالْمُؤَ۬لَّفَةِ قُلُوبُهُمْ وَفِي الرِّ دَقَاتُ لِلْفُقَـرَٓ اِنَّمَا الصَّ
ُ عَليمٌ حَكيمٌ ِۜ وَاللّٰ بيلِۜ فَريضَةً مِنَ اللّٰ ِ وَابْنِ السَّ وَالْغَارِمينَ وَفي سَبيلِ اللّٰ

 “Акыйкатта, садакалар  (зекеттер) – Алла жүктөгөн  парз: Колу жука кедейлерге, 
колунда жок жакырларга, аны жыйноочуларга , көңүлдөрүн алуу керек болгондорго, 
(мусулман) кулдарды бошотууга,  карыздууларга, Алланын жолундагыга жана 
(мусулман) мусапырларга берилет. Алла – ар нерсени Билүүчү, Даанышман!” (Тооба 
сүрөсү, 60-аят).

1. Кедейлер: Кедей адам деп кандайдыр биркирешеси болсо да, негизги муктаждыктарын 
камсыздай албаган жана нисап (80 гр. алтын) өлчөмүндөгү мүлккө ээ болбогон адам эсептелет.

2. Жакырлар: Жакыр эч бир мал-мүлкү жок адам дегенди түшүндүрөт. 

3. Зекет топтоого милдеттүү адамдар: Азирети Пайгамбарыбыздын учурунда да, 
кийинки учурларда да дан-эгиндердин, мал-жандыктардын зекетин Ислам мамлекети 
тарабынан дайындалган адамдар топтошкон. Алардын акысы топтолгон зекеттен берилген.

4. Мукаллафа-и кулууб (көңүлүн Исламга жылытуу зарылчылыгы болгондор): 
Аятта айтылган төртүнчү топ Исламга болгон көз карашын, көңүлүн түздөө үчүн зекет берүүгө 
боло турган адамдар. Айрым өрнөктөрү төмөнкүлөр:

- Исламды кабыл алганда башка адамдарга да үлгү жана үгүт боло турган белгилүү 
адамдар.

- Исламга жаңы кирген адамдардын мусулманчылыкта туруктуу болуулары.

5. Кулдар: Исламдын алгачкы жылдары коомчулукта «кулчулук» кеңири кулач жайган 
болучу. Ошондуктан дин Ислам кулчулуктун жойулушу багытында олуттуу кадамдарды 
таштаган. Мына ошол кадамдардын бири катары зекеттен кулдардын азаттыкка чыгышы 

үчүн белгилүү өлчөмдүн бөлүнүшүн көрсөтө алабыз. Ал эми бүгүнкү күнү «кулчулук» 
жойулгандыктан зекет башка муктаж адамдарга берилет.

6. Карызы бар адамдар: Буга карызы бар жана карызын төлөгөндөн кийин негизги 
муктаждыктарына жете турганчалык мал-мүлкү калбаган адамдар кирет.

7. Алла жолунда: Аяттагы «фий сабийлиллах» сөзү «Алла жолунда» дегенди туюнтат. 

8. Жолдо калган адам: Буга жашаган жеринен алыс жакка сапарга чыгып, үйүнө кайтууга 
акчасы калбай калган адамдар кирет. 

Зекет кимдерге берилбейт?
1. Байларга: Негизги муктаждыктарынан сырткары нисап өлчөмүндө мал-мүлккө ээ 

болгон адамдарга зекет берилбейт.

2. Өз ата-энеси, жубайы жана балдарына: Мусулман бай адам өз ата-энесине, балдарына, 
неберелерине жана жубайына зекет бере албайт. Бул зекет түшүнүгүнө карама-каршы келет. 
Анткени алардын муктаждыктары ал адамдын мойнундагы милдет болуп саналат. Ансыз да 
зекет алардын муктаждыктары каржылангандан кийин берилет. 

3. Мусулман эмес адамдарга: Жаамы аалымдардын бүтүмүндө, мусулман эместерге 
зекеттен үлүш бөлүнбөйт. Мусулман өлкөлөрүндө жашаган башка диндин өкүлдөрүнө нафил 
кайыр-садагалар берилет.

Зекеттин берилиши
1. Мусулман адам зекетин Алланын ыраазылыгы үчүн өз каалоосу менен чын көңүлдөн 

ибадат кылуу ниети менен бериши керек. 

2. Зекет таза жана адал мүлктөн берилет. Акча иретинде эмес, ошол мүлктүн өзүнөн 
бериле турган болсо, жакшысына, эң азынан орточосуна көңүл буруу кажет. 

3. Зекет алган адам өзүн ыңгайсыз сезе турган болсо, зекетти жашыруун түрдө берүү абзел.

4. Зекет берүү учурунда сөзсүз түрдө мунун зекет болгонун айтуу кажет эмес.

5. Зекетти өз учурунан кечиктирбей берүү керек. 

6. Зекет берүү жакын туугандардан башталышы керек. Эгер муктаж болсо биринчи 
кыз жана эркек бир тууганга, андан кийин калган кедей туугандарга жана башка кембагал 
адамдарга берилиши керек.

АЖЫЛЫК

Ажылык – Кааба жана анын айланасындагы куттуу деп эсептелген белгилүү жерлерге 
белгиленген учурда барып усул-эрежелерине ылайык зарыл ибадаттарды орундатуу.

ِ عَلَى النَّاسِ حِجُّ الْبَيْتِ مَنِ اسْتَطَاعَ إِلَيْهِ سَبِيلً وَلِلَّ
“Мүмкүнчүлүгү жеткендерге Алла (ыраазылыгы) үчүн Каабага ажылык кылуу 

милдети жүктөлдү” (Аали Имран сүрөсү, 97-аят).

Ажылыктын пайдалары

Ажылык ибадаты өзгөчө мааниге ээ. Азирети Пайгамбарыбыз (саллаллаху алейхи  
васаллам): 

«Алланын алдында кабылданган ажылыктын акыбети бейиш!» деп айткан. (Муслим, Хаж, 

37).

Ажылык мусулман үчүн жер бетиндеги эң ыйык жердин зыяраты. Ар башка раса-
улуттагы, жана ар башка аймактан келген адамдардын жалгыз Жараткан Алланын алдында 
бирдей деңгээлде, бирдей кийим менен кыяматтагы махшар майданындагыдай, бир жерге 
чогулгандагы ибадаты. Куттуу хадистерде да белгиленгендей, темирдин даты кандай кетсе, 
ажылык ибадаты да адамды күнөөлөрүнөн ошондой тазалайт.

Ажылык ар жылы мусулмандарды бир жерге топтойт. Биримдикти, ынтымак-
ырашкерликти бекемдейт. Мусулмандардын бири-бири менен таанышып, байланыш-алака 
куруулары үчүн эң ийги мүмкүнчүлүк.

Ажылыкка баруу кимдерге парз

*Балагат жашына жеткен;
*Акыл-эси толук;
*Ажылыкка барууга жете 
турган мал-мүлккө ээ болгон;
Ден-соолугучың;
Жол коопсуздугу болбогон;

Ар бир 
мусулманга

Жашоодо 
бир жолу

Ажылыкка 
барүү парз

Ажылык аткарыла турган жерлер

Харам мечити: Кааба жана аны курчап турган мечит «Харам мечити» деп аталат. 

Кааба: Харам мечитинин короосунда жайгашкан имарат. Ажылыкта Кааба таваф 
кылынат. Таваф – айлануу дегенди билдирет.

Хажарул-асвад: Каабанын түштүк-чыгыш бурчунда жайгашкан кара таш. Таваф мына 
ушул бурчтан башталат. Бир айланып кайра тушуна келген сайын Хажарул-асвадга салам 
берилет.

Арафат: Меккенин түштүк-чыгышында жайгашкан аймак. Ажылыктын рукуну болгон 
вакфа Арафат аймагында орундалат.

Муздалифа: Арафат менен Минанын ортосунда, харам аймагында жайгашкан жер. Айт 
күнү шайтанга ыргытыла турган таштар ушул жерде чогултулат.

Сафа жана Марва: Каабанын түштүк-чыгыш тарабында жайгашкан эки дөңсө. Эки 
дөңсөнүн ортосу болжол менен 350 метр аралыкты түзөт.

Мина: Мекке менен Муздалифанын ортосунда жайгашкан жер. Бул жерде курмандык 
чалынат жана шайтанга таш ыргытылат.

Ажылыктын парздары
1. Ихрамга кирүү:

Ихрам – бул, ажылык жана умра кылууга ниет кылган адам үчүн жөн учурларда мубах 
болгон (күнөө эмес) айрым бир кыймыл-аракеттерге тыюу салынышы.

2. Арафатта вакфа кылуу:

«Вакфа»  белгилүү убакыт аралыгында туруу, күтүү дегенди билдирет.

Вакфа Арафат аймагында орундалат. Бул аймак Меккенин түштүк-чыгышында жайгашкан.

3. Каабаны таваф кылуу: 

Таваф – хажарул-асвад (караташ) турган бурчтан баштап Каабаны жети жолу айлануу. 
Мына ушул жети жолу айлануунун ар бири «шавт» делет.

Ажылыкта аткарыла турган иштер
1. Ихрам:

Эркектер эки бөлүктөн турган тигиши жок ак кездемени оронуп ихрамга киришет. 

Ажылык же умра үчүн келген адамдардын ихрамга кирүү жерлери «микат» деп аталат. 
Бул жерлерден ихрамсыз өтүүгө болбойт. Микат жерлери төмөнкүчө; Зулхулайфа, Затуль-
ырк, Карнул-маназил, Яламлам. Сырттан келгендер ушул жерлерден ихрамга киришет.

Ихрамга киргенден кийин төмөндөгүдөй иштерди кылууга тыюу салынат:

- Чач, сакал-мурут жана денедеги түктөрдү алуу. 

- Тырмак алуу.

- Денеге жана ихрам кийимине атыр (миск) себүү, парфюм кошулган жыты бар самын 
колдонуу.

-  Тигиши бар кийим кийүү.

- Харам аймагында аңчылык кылуу, өсүмдүктөргө зыян келтирүү, жулуу.

2. Таваф:

Каабаны жети жолу айлануу таваф деп аталат. Мына ушул жети жолу айлануунун ар бири 
«шавт» делет.

3. Саай:

Сафа жана Марва дөңсөлөрүнүн ортосунда барып келүү. Сафадан Марвага төрт жолу, 
Марвадан Сафага үч жолу баруу. Саай Сафа дөңсөсүнөн башталып, Марва дөңсөсүнөн бүтөт. 
Эки дөңсөнүн ортосу болжол менен 350 метр аралыкты түзөт.

4. Вакфа:

Ажылыктын парзы болгон вакфа Арафат аймагында орундалат. Вакфанын убагы зулхижжа 
айынын 9 (тогузу) күнү бешим намазынын убагы киргенден баштап, эртеси айттын биринчи 
күнү багымдат намазынын кирүү убагына чейин уланат. Мына ушул учур аралыгында Арафат 
аймагында бир саам болсо да турган адам «вакфа»ны орундаткан болот.

Муздалифа вакфасынын убагы айттын биринчи күнү жерге жарык түшө баштаган учурдан 
баштап күн чыкканга чейин уланат. Башкача айтканда, айттын биринчи күнкү багымдат 
намазынын убагы. Ушул учур аралыгында Муздалифада белгилүү мөөнөт туруу жетиштүү.

5. Шайтанга таш ыргытуу:

Айт күндөрү Мина делген жердеги кичи, орто жана Акаба жамраларына ажылардын 
белгилүү санда таш ыргытуулары.

6. Ажылык курмандыгын чалуу:

Ажылардын Курман айт күнү ихрамдан чыгуу үчүн курмандык чалуусу важип болуп 
эсептелет.

7. Чач алдыруу же кыскартуу:

Ихрамдан чыгуу үчүн Акаба жамрасына таш ыргытылган соң курманчылыкка мал союлуп, 
андан кийин чач алынат. Чач алдыруу менен ихрамдан чыккан болот.

Ажылыктын аткарылышы
Ажылык үч түрдө аткарылат. Биз бул жерде Таматту деп аталган ажылыктын аткарылышы 

тууралуу маалымат беребиз:

Ажылык сапарына чыкканга чейин чач-сакалды кыскартып, тырмактарды алып, кырынып-
тазаланып жуунуу керек. Ихрамга чейин дене тазалыгы үчүн мүмкүн болсо гусул, болбосо 
даарат алуу зарыл.

1. Микат жерине келип умра үчүн ниет кылып ихрамга киребиз.

Ихрамга чейин чач-сакалды кыскартып, тырмактарды алып, кырынып-тазаланып 
жуунабыз. Мүмкүн болсо гусул, болбосо даарат алабыз.

Ниет кылгандан кийин талбия айтабыз.

Талбия төмөнкүчө айтылат: «Лаббайк, Аллахумма лаббайк. Лаббайка лаа шарийка 
лака лаббайк. Иннал хамда  ван-ниимата лака вал-мулк, лаа шарийка лак».

2. Меккеге барганда Каабаны таваф кылабыз. 

Тавафтан кийин эки ирекет таваф намазын окуйбуз.

3. Сафа менен Марванын ортосунда саай кылабыз.

4. Чачыбызды алдырып же кыскартып ихрамдан чыгабыз. Кадимки кийимдерибизди 
киебиз.

Арапа күнүнө чейин Каабаны таваф кылып, намаз окуп, кыскасы ибадат менен алек 
болобуз.

5. Арафатка жөнөрдөн мурун ажылыкка ниет кылып кайрадан ихрамга киребиз.

6. Арапа күнү Арафатка барып вакфа кылабыз.

7. Арапа күнү күн баткандан кийин Муздалифага барабыз жана түндү ушул жерде 
өткөрөбүз.

Муздалифада шайтанга ыргытыла турган таштарды чогултабыз.

Курман айттын биринчи күнү күн чыга электен мурун Муздалифа вакфасын кылып, андан 
кийин Минага барабыз.

8. Минада шайтанга таш ыргытабыз.

9. Минада курмандыктарыбыз союлат.

10. Чачыбызды алып же кыскартып ихрамдан чыгабыз.

11. Ушул эле күнү Меккеге барып, ажылыктын парзы болгон тавафты орундатабыз.

12. Сафа менен Марванын ортосунда ажылык үчүн саай кылабыз.

13. Айттын экинчи, үчүнчү жана төртүнчү күндөрү шайтанга таш ыргытабыз.

14. Акырында Меккеден кетерде коштошуу тавафын орундатабыз.

Умра 
Ихрамга кирип Каабаны таваф кылуу, Сафа жана Марва дөңсөлөрүнүн ортосунда ылдам 

басуудан соң чач алдырып, ихрамдан чыгуу менен орундалган ибадат умра деп аталат.

Мүмкүнчүлүгү болгондордун өмүрдө бир жолу 
умрага баруусу муаккад сүннөт болуп эсептелет.

Умранын атайын белгиленген убактысы жок. 
Жылдын кайсы мезгилинде болсо да аткарылышы 
мүмкүн. 

Умранын аткарылышы
1. Микат жеринде умрага ниет кылып ихрамга киребиз.
2. Каабаны таваф кылабыз.
3. Тавафтан кийин эуи ирекет намаз окуйбуз.
4. Сафа менен Марванын ортосунда саай кылабыз.
5. Саайдан кийин чачыбызды алдырып же кыскартып ихрамдан чыгабыз.
Мына ошентип умраны аткарган болобуз. 

Пайгамбарыбыз мындай деген:
“Умра кийинки умрага чейинки 

аралыкта кетирилген ката-күнөө 
иштерди кетирет.”

КУРМАНДЫК ЧАЛУУ

Курмандык – бул белгилүү учурда белгиленген шарттардын негизинде Жаратканга 
жакындоо, Ага ибадат кылуу ниети менен союлган мал.

Белгиленген өлчөмдө (нисап өлчөмүндө) мал-мүлккө ээ мусулман адам үчүн курмандык 
чалуу важип болуп саналат.

Курмандык чалуунун убактысы
Курман айттын биринчи, экинчи жана үчүнчү күндөрү курмандык чалууга болот. 

Курмандыкты айттын биринчи күнү чалуу абзел.

Курмандык чалуунун пайдалары
Курмандык – бизди Алла Таалага жакындатат.

Курмандык ааламдагы бардык жандуу-жансыздын ээси Алла Таалага тооба келтирүүнүн, 
Ал ыроологон ырыскы-жакшылыктарга шүгүр кылуунун, ыраазычылыктын белгиси. 

Ошондой эле курмандык кедейлер үчүн өзүнчө чоң жардам болот. Курман айттан башка 
учурларда ар күнү миңдеген мал-жандык союлса да, андан кедейлер пайдалана албайт. Ал эми 
Курман айтта курмандыктын этинен эң көп кедейлер пайдаланат.

Курмандык чалуу кимдерге важип?

*Балагат жашына жеткен;
*Акыл-эси толук;
*Белгиленген (нисап) өлчөмдө мал-мүлккө ээ 
болгон;
*Сапарда болбогон;

Ар бир 
мусулманга

Курмандык 
чалуу важип

Курмандык чалына турган жандыктар
Курмандык кой, эчки, төө жана уй түрлөрүнөн гана чалынат. Буйволдор да уй тукумуна 

кирет. Курмандыктын жашы боюнча төмөнкү шарттар талап кылынат: 

Кой-эчки 1 жаш болушу керек. 

Уй эки жашты толуктап үчүнчү жылга кирген болушу кажет. 

Ал эми төө беш жашка толгон болушу керек.

Курмандык чалына турган жандыктар бир көзү сокур, ылаңы бар, аксак же көтөрүм 
болбошу керек.

Курмандыктын чалынышы
1. Алгач курмандык малды союла турган жерге жулкуп-улкубай алып келебиз.

2. Курмандыкты кыбыла тарапка карата сол капталы менен жаткырып, буттарын 
байлайбыз.

3. Ташрик такбирин айтып, «Бисмиллахи Аллаху акбар!» деп мууздайбыз.

Малды мүмкүн болсо өз ээси сойгону дурус. Мүмкүн болбосо дайындаган өкүлү сойсо 
деле болот.

Курмандыктын эти
Курман айтта союлган курмандык малдын этинен өз ээси да, башка адамдар да пайдалана 

алат.

Курмандыктын этин үчкө бөлүп, анын бир бөлүгүн үй-бүлөсүнө калтырып, экинчисин 
жоро-жолдошторуна, үчүнчү бөлүгүн кедей-кембагалдарга таратуу мустахап болуп саналат.

Курмандыктын терисин кайыр-садага кылуу керек.

Назир курмандыгы
Кайсыдыр бир ибадат милдеттүү болбосо да, аны Алланын ыраазылыгы үчүн аткарууга 

сөз берүү – назир деп аталат. 

«Уулум окууну бүтсө бир кой курмандыкка чалам» деп Аллага сөз берүү сыңары.  Бул 
шартка байланган назир болуп эсептелет. 

Жөн эле «Алла Тааланын ыраазычылыгы үчүн бир кой курмандык кылам» десе, бул 
шартка байланбаган назир болуп эсептелет.

Назир Алла Таалага сөз берүү маанисин туюнткандыктан аны орундатуу – важип болуп 
саналат. 

Назир кылынган курмандыктын этинен өз ээси, балдары, ата-энеси, жубайы пайдаланууга 
болбойт. 

Назир курмандыгынын этин кедей-кембагалдарга таркатуу керек.

Акыйка курмандыгы
Жаңы төрөлгөн наристе үчүн Жараткан Аллага шүгүр келтирүү максатында союлган мал 

«акыйка курмандыгы» деп аталат. Акыйка курмандыгы мубах болуп эсептелет.

Акыйка курмандыгын наристе 7 күндүк болгондо чалуу мустахап. 

Ошону менен бирге акыйка курмандыгын бала жети жашка чыкканга чейин чалса да 
болот.

Наристенин төрөлүшүнүн 7-күнү балага ысым берүү, чачын алып, анын өлчөмүндө алтын 
же күмүш садага кылуу абзел.

Акыйка курмандыгына да курмандыкка жараган малдардан чалынат.

Акыйка курмандыгынын этинен касапчы, курмандык чалган адамдын үй-бүлөсү, тууган-
туушкандары пайдаланса болот. Андан кедей-кембагалдарга да берүү мүмкүн.

1. Абдурахман Хачкалы. Кыскача Ислам негиздери. Түрк тилинен которгон: А. 
Молдогазиев жана Ш. Маматкулов. – Бишкек: Из Басма, 2008. 26-178-бб. 

ТЕКШЕРҮҮ ҮЧҮН СУРООЛОР:

• Ибадаттар менен тазалыктын ортосунда кандай байланыш бар?

• Ибадаттарды аткарууга милдеттүү болуу үчүн кандай шарттар бар?

• Даараттын канча парзы бар жана алар кайсылар?

• Нажасаттан тазалануу деген эмне?

• Макрух деп эсептелген кыймыл-аракеттер намазга кандай таасир тийгизет?

• Сахив саждасы деген эмне жана кандай учурларда сахив саждасы кылынат?

• Тилават саждасы деген эмне жана кандай учурларда тилват саждасы кылынат?

• Каза намаздар кантип окулат?

• Орозонун толук болушу үчүн кандай шарттар аткарылышы керек?

• Кимдерге зекет берилбейт?

• Умра ибадаты качан жана кантип аткарылат?

• Курмандык чалуу кимдерге важип?

• Акыйка курмандыгы качан чалынат?

ТЕСТ

1.  Төмөндөгүлөрдүн кайсынысы ибадат 
деген сөздүн мааниси эмес?

A) Окуу
Б) Кулчулук кылуу
В) Сыйынуу
Г) Баш ийүү

2.  Жаназа намазынын өкүмү кандай?

A) Парз айн
Б) Парз кифая
В) Важип
Г) Сүннөт

3.  Төмөндөгүлөрдүн кайсынысы гусул-
дун парзы эмес?

A) Оозду чайкоо
Б) Мурунга суу алуу
В) Денени толук жуу
Г) Ниет кылуу

4.  Сатрул-аврат деген эмне?

A) Кыбылага бурулуу
Б) Уяттуу жерлерди жабуу 
В) Ниет кылуу
Г) Даарат алуу

5.  Орозо кармаганга күчү жетпегендер-
дин бериши керек болгон материал-
дык каражат эмне деп аталат?

A) Битир садага
Б) Итикаф
В) Ифтар
Г) Фидия

6.  100 койдон канча зекет берилет?

A) 1 кой
Б)  2 кой
В) 3 кой
Г) 4 кой

7.  Ажылыкта жана умрада Каабаны ай-
лануу эмне деп аталат

A) Таваф
Б) Вакфа
В) Саай
Г) Талбия

АЗИРЕТИ МУХАММЕДДИН АТА-ТЕГИ

Атасы – Абдулла. 

Энеси – Амина. 

Чоң атасы – Абдулмутталиб.

Уруусу – Курайш.

Улуту – Араб.

Ата тарабынан да, эне тарабынан да ыймандуу жана ар-намыстуу үй-бүлөгө таандык 
болгон Пайгамбарыбыздын (саллаллаху алейхи ва саллам) ата-теги Ибрахим пайгамбарга 
барып такалат.

Пайгамбарыбыздын (саллаллаху алейхи ва саллам) атасы Абдулла жыйырма беш жаш 
курагында Шам багытына соода-сатык иштери менен бара жатып, Мадинада каза тапкан. 
Ошол мезгилде Азирети Мухаммед (саллаллаху алейхи ва саллам) энесинин алты айлык 
боюнда болгон.

АЗИРЕТИ МУХАММЕДДИН ТӨРӨЛҮШҮ  
ЖАНА БАЛАЛЫК ЧАГЫ

Төрөлүшү 

Азирети Мухаммед 571-жылы 20-апрелге туш келген Рабиул-аввал айынын он экинчи 
күнү дүйшөмбүгө караган түнү таңга маал Меккеде жарык дүйнөгө келген. 

Азирети Амина мына ушундай нур жүздүү уулду дүйнөгө алып келгенде, чоң атасы 
Абдүлмутталиб небересине “Мухаммед” деп ат койгон. 

– Ата-бабалардын ичинде мындай ат жок эле. Бул атты 
кандай максат менен койдуң? – деп сурагандарга: 

– Аны көктө Кудай, жерде эл мактайт деп үмүттөнөм, – 
деп жооп берген. 

Пайгамбарыбыз төрөлгөн түнү дүйнөдө көптөгөн таң каларлык окуялар болуп өткөн. 
Ошол түнү Иран өкүмдарынын (Кисранын) сарайындагы он төрт устун кулап, Сава көлү 
соолуп, мажусийлердин (отко табынгандардын) миң жылдан бери үзгүлтүксүз күйүп келген 
оттору капысынан эле өчүп калган.

Мухаммед – абдан 
макталган, мактоого 
татыктуу деген 
маанилерди билдирет.



98

ТЕОЛОГИЯЛЫК НЕГИЗГИ МААЛЫМАТТАР
ҮЧҮНЧҮ  
БӨЛҮМ

Сүт энеге берилиши
Меккенин абасы өтө ысык болгону үчүн көпчүлүк үй-бүлөлөр жаңы төрөлгөн балдарын 

чөлдө жашаган сүт энелерге беришчү. Себеби бир тараптан чөлдүн абасы ден соолукка 
пайдалуу, экинчи тараптан чөл калкынын тили да таза болгон. Балдардын ал жакта өсүшү ден 
соолугуна да, араб тилин таза үйрөнүшүнө да таасир эткен.

Мухаммеддин (саллаллаху алейхи ва саллам) төрөлгөнүнө бир жума болгон. Амина да бул 
салтка ылайык уулун бага турган сүт эне издей баштады. Бирок бул жалгыз бой аял акчасын 
төлөй албайт деп чоочулашып, баланы алууга батынышпады. 

Абдулмутталиб да небересин кучагына алып, сүт эне издей баштайт. Ал да таба албайт. 
Бирок үмүтүн үзбөстөн издөөнү уланта берет. Бир топ убакыт өткөндөн кийин Халима аттуу 
аялга жолугуп калат да, ага небересин эмизип берүүсүн сунуштайт. Халима да дароо макул 
дей албай ойлонуп калат...

Чынында ал да бул жетим баланы баккысы келбеди.  Бирок андан башка да  баласын бере 
турган эч бир үй бүлөнү жолуктурбады. Күйөөсү менен кеңешип көрүп, Абдулмутталибдин 
небересин багууну туура көрдү да, Мухаммедди (саллаллаху алейхи ва саллам) алып чөлгө 
карай жолго аттанды. 

Чөлдө өткөн балалык
Ошентип күндөр өтүп, Мухаммед (саллаллаху алейхи ва саллам) чөлдөгү жаңы үй-

бүлөсүндө чоңоё баштады. Эмчектеш туугандары Шейма жана Абдуллах да ага көнүп калышты. 
Мухаммед (саллаллаху алейхи ва саллам) айылда чуркап ойноп, кой багып, күндөрүн оюн-
күлкү менен өткөрүп жатты. 

Халима менен күйөөсү Мухаммеддин (саллаллаху алейхи ва саллам) өзгөчө бала 
экендигин алгачкы күндөрү эле сезе башташкан. Себеби анын келиши менен үйдө бакыт өкүм 
сүрүп, дасторкондон береке кетпей калган. 

Ай айланып, жыл жылып отуруп Мухаммед (саллаллаху алейхи ва саллам) да беш жашка 
толду. Апасынын жанына кайтуу убактысы да келген болчу. Бирок Халима жана анын үй-
бүлөсү ага ушунчалык көнүп калышкандыктан, андан ажыроо алар үчүн абдан кыйын эле. 
Акыры Халима Мухаммедди (саллаллаху алейхи ва саллам) өз апасына тапшыруу максатында 
Меккеге алып барды. Аны апасына тапшырып жатып, көз жашын кармай албады. Халима өз 
уулунан ажырап жаткандай кайгы-капага батты. Меккеден жүрөгү кайгы-муңга толуп кайтты. 

Ошентип Мухаммед (саллаллаху алейхи ва саллам) кайрадан күндөрүн апасы менен бирге 
өткөрө баштады. Ал Меккеге жана өз үй-бүлөсүнө акырындык менен көнө баштады. 

Мадинага сапар жана энеден айрылуу
Мухаммед (саллаллаху алейхи ва саллам) алты жашка келип калган.  Амина уулун 

учкаштырып атасы Абдулланын мүрзөсүн зыярат кылуу үчүн Мадинага жол тартты. Кыйла 
күн жол жүрүп Мадинага жетишти.

Таякелери Мадинада жашашат болчу. Алардын жанында бир айдай жүрүшкөн соң 
Меккеге кайтуу үчүн жолго чыгышты. 

Абва кыштагына келишкенде Амина ооруп калды. 

Оорудан айыга албай отуз жаш курагында бул 
дүйнөдөн өтүп кете берди. Ошентип Мухаммед 
(саллаллаху алейхи ва саллам)  энесинен да айрылып, 
биротоло жетим калды.

Мухаммед чоң атасынын колунда
Мээримдүү Алла Таала сүйүктүү пендеси Мухаммедди (саллаллаху алейхи ва саллам) 

кароосуз калтырган жок. Чоң атасы Абдулмутталиб аны өз бооруна басып, балдарына 
арнабаган мээримин, сүйүүсүн небересине арнады.

Абдулмутталиб уктап жатканда же бөлмөсүндө өзү жалгыз отурганда жанына эч ким кире 
алчу эмес. Ал эми Мухаммед (саллаллаху алейхи ва саллам) болсо, каалаган учурда кирип-
чыгып эркин өстү.

Мухаммед (саллаллаху алейхи ва саллам) сегиз жашка келгенде чоң атасы Абдулмутталиб 
да бул дүйнө менен коштошуп кете берди. Анын өлүмү баарынан да Мухаммедге (саллаллаху 
алейхи ва саллам) оор болду. Анткени ал чоң атасын абдан жакшы көрөр эле. Абдулмутталиб 
да аны ябай жакшы карап, ата-энесинин жоктугун сездирген эмес болчу. 

Ал чоң атасынын колунда эки жыл жүрдү. Чоң атасы кайда барбасын Мухаммедди 
(саллаллаху алейхи ва саллам)  да дайыма ээрчитип жүрчү. Барган жеринде аны төргө отургузар 
эле. Мунун себебин сурагандарга: «Кудай буйруса, ал келечекте улуу адам болот»,- деп жооп 
берер эле.

Абасы Абуталибдин колунда
Абдулмутталиб оорусу күчөп баштаганда уулдарын топтоп, андан ары Мухаммедди 

(саллаллаху алейхи ва саллам) ким бага алат деп кеңеш өткөрөт. Чүчү кулак ташталып, Абу 
Талибге чыгат.

Ошентип Мухаммед (саллаллаху алейхи ва саллам) абасы Абу Талибдин үйүндө жашай 
баштады. Абу Талиб инисинен калган жалгыз туякты өзгөчө жакшы көрө турган. Аны жанына 
алып келмейин уктачу эмес, бир жакка бара турган болсо, дайыма ээрчитип алчу.

Мухаммеддин (саллаллаху алейхи ва саллам) келиши менен Абу Талибдин үйүнө береке 
да келди. Абу Талибдин бала-чакасы Мухаммед (саллаллаху алейхи ва саллам) дасторкондо 
жок кезде такыр тойчу эмес же курсактары бат эле ачып кетчү экен. Ал эми Мухаммед 
(саллаллаху алейхи ва саллам) менен бир дасторконго отурушканда жеген-ичкендери тоюмдуу 
болуп, тамактары да артып калчу. Ошондуктан Абу Талиб бала-чакасы дасторконго отурганда: 
“Токтой тургула, Мухаммед келсин, анан баштайбыз” деп эскертип турган.

Абва – Мекке-Мадина 
жолунда жайгашкан 
айыл. Мадинадан 190 км 
алыстыкта.

АЗИРЕТИ МУХАММЕДДИН ЖАШТЫК ЧАГЫ

Ошентип Мухаммед (саллаллаху алейхи ва саллам) абасынын колунда чоңойду, үй 
иштерине жардам берди, кой кайтарды.

Он эки жашка келгенде Абу Талиб менен бирге соодагерлик кылуу үчүн Сирияга барды. 
Экинчи ирет соодагерчилик үчүн он алты жашында Йеменге барды.

Хилфул-фудуул
Бир күнү курайштын билермандары Абдуллах бин Жухандын үйүндө жыйналыш 

өткөрүшөт. Жыйналышка Мухаммед (саллаллаху алейхи ва саллам) да катышат. Ал кезде 
жыйырма жашка толуп калган жигит эле. 
Чогулгандар ар кандай зордук-зомбулукка, 
кордукка кабылгандардын укугун коргоого, 
адилетсиздик менен күрөшүүгө өз араларында ант 
ичишип, сөз бекемдешти. 

“Хилфул-фудуул” деп аталган мына ушул уюм 
Меккедеги көптөгөн укук бузууларга, зулумдукка 
каршы күрөшүп, көптөгөн көйгөйлөрдүн 
чечилишине салым кошкон. 

Үйлөнүшү 
Жогоруда да айтылгандай, Пайгамбарыбыз (саллаллаху алейхи ва саллам) абалары менен 

соода кербенине кошулуп, Сирияга, Йеменге барып келген. Андан кийинки жылдарда соода 
менен алектенип, бир нече жолу ар кайсы аймактардагы базарларга кербен менен барып турган. 
Ишеничтүүлүгү жана аманатка бекемдигинен улам Курайш уруусунун кадырлууларынан 
Хувайлид дегендин кызы Хатижа ага кербенин тапшырып, Мухаммед (саллаллаху алейхи ва 
саллам) анын соода иштерин жүргүзүп турган. 

Пайгамбарыбыз  (саллаллаху алейхи ва саллам) жыйырма беш жашында мына ушул Хатижа 
менен баш кошот. Ошол убакта Хатижа кырк жашка келип калган болчу. Пайгамбарыбыз 
(саллаллаху алейхи ва саллам) Хатижа менен жыйырма беш жыл бирге өмүр сүрүп, андан 
Касым, Абдулла деген эки уул, Зейнеп, Рукия, Умму Гулсум жана Фатима аттуу төрт кыз көрөт. 
Эки уулу тең кичинесинде эле чарчап калат. Балдарынын эң улуусу эки жашында чарчаган 
Касым болгон. Ушундан улам Мухаммедди (саллаллаху алейхи ва саллам) Абулкасым деп да 
чакырышкан.

Ишенимдүү Мухаммед
Азирети Мухаммед (саллаллаху алейхи ва саллам) пайгамбарлыгынан мурун эле туура 

сүйлөп, түз жүргөн ишенимдүү киши болгон. Ушул асыл сапаттарынан улам эл аны  “Мухаммед  
ал-Амин”,  башкача айтканда  “ишенимдүү Мухаммед”  деп атаган. Ал чөйрөсүндөгү 
бардык адамдардын урмат-сыйына ээ болгон. Таза абийири жана үлгүлүү жашоосу менен 

Хилфул-фудуул – Абийир 
антташуусу деген мааниге келет. 
Пайгамбарыбыз караңгылык 
доордо дитин коюп катышкан 
уюм – Хилфул-фудуул уюму 
болуп эсептелет. Себеби бул накта 
адилеттүүлүктүн уюму болгон.

журтчулуктун ичинде жылдыз сымал жаркырап көрүнүп турар эле. Алла Таала аны абдан 
жакшы тарбиялап, ага мыкты адеп-ахлак жана айкөлдүк берген. Анткени алдыдагы жылдарда 
адамзаттын азаптан куткарылышы үчүн ага пайгамбарлык милдетин тапшырмак эле. 

Сел каптап, айрым жерлери урап калган Каабаны 
меккеликтер оңдоого киришишет. Дубалдары 
көтөрүлүп, “Хажарул-асвад” деп аталган кара ташты 
Кааба дубалындагы ордуна коюуга кезек келгенде, ар 
бир уруу биринен-бири оозунуп, аны коюуга аракет 
кыла башташат. Ал тургай мунун айынан араларында 
ар кандай түшүнбөстүктөр чыгып, чатакташканга чейин барышат. Акырында чындап эле 
ишенимдүү жана адилет киши деп Мухаммедди (саллаллаху алейхи ва саллам) калыс 
болуусуна жана анын бере турган бүтүмдөрүнө моюн сунууга чечим кылышат. 

Азирети Мухаммед (саллаллаху алейхи ва саллам) “кара ташты” бир оромолдун үстүнө 
коюп, ар бир уруунун башчысына оромолдун үчүн карматат. Бардыгы бирдикте ташты жогору 
көтөрүшөт. Азирети Мухаммед (саллаллаху алейхи ва саллам) ташты көтөрүп, дубалдагы 
ордуна жайгаштырат. Анын бул адилеттүү мамилеси бардык кишилерди ыраазы кылат. Мына 
ушундайча аягы чыр-чатакка айланып бараткан ортодогу өз ара түшүнбөстүк жоюлат. Бул 
учурда Азирети Мухаммед (саллаллаху алейхи ва саллам) отуз беш жашында эле.

Хажарул-асвад: Каабанын 
түштүк-чыгыш бурчунда 
жайгашкан кара таш.

АЗИРЕТИ МУХАММЕДДИН ПАЙГАМБАР БОЛУШУ (610-жыл)

Мухаммед (саллаллаху алейхи ва саллам) жаштык курагын караңгылык доордун эч 
кандай ыпластыктарына аралашпай таза, үлгүлүү өткөрдү. Ошентип жашы кыркка келгенде 
Хира үнкүрүндө Алла Тааладан алгачкы вахий келип, ага пайгамбарлык милдет жүктөлдү. 

Рамазан айынын он жетинчи күнү Пайгамбарыбызга түшкөн алгачкы аяттар  – Алак 
сүрөсүнүн алгачкы беш аяты болуп эсептелет.

نْسَانَ مِنْ عَلَقٍ )2( اقْرَأْ وَرَبُّكَ الْكَْرَمُ )3(   اقْرَأْ بِاسْمِ رَبِّكَ الَّذِي خَلَقَ )1( خَلَقَ الِْ
نْسَانَ مَا لَمْ يَعْلَمْ )5(   الَّذِي عَلَّمَ بِالْقَلَمِ )4( عَلَّمَ الِْ

“Оку! Жараткан Эгеңдин аты менен. Инсанды Ал уюган кандан жараткан. Оку! 
Сенин Эгең абдан айкөл – Ызааттуу. Ал (инсанга) калем менен жазууну үйрөткөн. 
(Ал) инсанга анын билбеген нерселерин үйрөткөн.” (Алак сүрөсү, 1-5-аят).

Мына ушул алгачкы вахий аркылуу Алланын Элчисине  (саллаллаху алейхи ва саллам) 
жана ал аркылуу бүткүл адамзатка Алла Тааланын белеги – Курани Карим түшө баштаган. 

Жабраил кеткенден кийин Мухаммед шашып үйүнө кайтты. Эшиктен капыл-тапыл 
кирери менен Азирети Хатижадан өтүндү:

– Мени оро, орой салчы!

Бир топ эс алып, жаны жай тартып калган соң башынан өткөн окуяны өмүрлүк жарына 
баяндап берди. 

– Хатижа, эми мага ким ишенет? – деди, муңайыңкы түрдө. Хатижа анын көңүлүн көтөрө 
мындай деди:

– Кудай алдында касам этем, Жараткан Алла Таала сени эч убакта уят кылбайт. Анткени, 
сен тууган-уругуңду коргойсуң, кембагалдарга жардам берип, эч кимдин колунан келбей 
турган жакшылыктарды кылып келесиң. Асыресе, аябай меймандос адамсың. Кудай үчүн 
калкка жардамыңды аябайсың… 

Оо, Алланын Элчиси! Сени эң оболу мен кабыл кылдым жана ишендим. Алланын жолуна 
эң биринчи мени чакыр! – деп, биринчилерден болуп Хатижа Ислам динин кабыл кылган.

Исламды жайылта башташы

Жабраил  (а.с.) экинчи жолку келишинде Пайгамбарыбызга «Оо, (кийимине) чүмкөнүп 
алган адам, тургун да, (инсандарга акырет азабын) эскерткин! Жалгыз Раббиңди 
даңазалагын! Кийимдериңди таза туткун! Жаман нерселерден узак болгун!» (Муддассир 

сүрөсү, 1-5-аяттар) деген маанидеги аятты алып келген. Муддассир сүрөсү түшүрүлөрү менен 

Алланын Элчиси (саллаллаху алейхи васаллам)  эс алуу үчүн жаткан жеринен ыргып турду. 
Аны көргөн Хатижа:

– Эмне үчүн эс албастан туруп алдың? – деди.

Алланын Элчиси:

– Болду эми, эс ала турган убакыт өттү! – деп, жаңы келген вахийди билдирди.

Алгачкы мусулмандар

Азирети Хатижадан кийин балдардан Али, кулчулуктан кутулуп, азаттыкка жеткен Зайд 
бин Хариса жана улуу кишилерден Абу Бакир Алла Таалага ыйман келтирип, мусулман 
болушат. Пайгамбарлыктын алгачкы үч жылы жашыруун чакырык, үгүт-насаат менен өттү. 

Ачык чакырыктын башталышы

Жашыруун сүргөн үч жылдык чакыруудан кийин пайгамбарлыктын төртүнчү жылы Алла 
Тааладан мындай аяттар түштү:

«(Элчим!)  Сага буйрулгандар тууралуу ачык-айкын кабарла! Мушриктерден жүз 
үйрү. Акыйкатта, Биз сени шылдыңдоолордон коргойбуз!» (Хижр сүрөсү, 94-95-аяттар).

«О, адамдар! Мен шек-күмөнсүз баарыңар үчүн жөнөтүлгөн Алланын элчисимин.  
Алла бүтүндөй асмандар жана жердин ээси. Андан башка кудай жок. Ал тирилтет жана 
өлтүрөт! Аллага жана Анын сөздөрүнө  ишенгиле.  Жиберилген сабатсыз Пайгамбарга  
ишенип, аны ээрчигиле. Ошондо туура жолду табарсыңар», – дегин»  (Аараф сүрөсү, 158-аят).

«Оболу, өзүңдүн эң жакын тууганыңа (акырет азабын) эскерт! Сени ээрчиген 
момундарга мээримдүүлүк канатыңды жай! Эгерде буга каршы чыга турган болушса: 
«Силер кылып жаткан нерселерден мен албетте тазамын!» – деп айткын! Сен Ал 
эбегейсиз Кудурет жана чексиз Мээримдүү Аллага тобокел кыл! Ал сени сен тик турган 
учуруңда да көрүп турат!» (Шуара сүрөсү, 214-218-аяттар).

Алланын Элчиси  (саллаллаху алейхи васаллам) Жараткандын буйругун орундатуу 
максатында, күндөрдүн биринде Сафа дөңсөөсүнө чыгып, курайш уруусуна үн салды.

– Оо, курайш жамааты! Ушу тоонун артында же болбосо ушул өрөөндө душмандын аттары 
турат, азыр силерди басып кирип, мал-мүлкүңөрдү талап кетет десем, мага ишенесиңерби?

Аламан калк эч ойлонбой туруп бир ооздон:

– Ооба ишенебиз! Анткени, сенин жалган айтканыңды эч качан уккан эмеспиз! Сени 
туура, чын сүйлөгөн адам катары тааныйбыз!  – деп чуулдап жиберишти.

Алланын Элчиси  (саллаллаху алейхи васаллам) аларга Кудай Таала жөнөткөн 
жарлыктарды угуза баштады:

-Андай болсо, азыр алдыда баарыңарды коркунучтуу азап күнү күтүп турганын, Алла 
Таалага ишенбегендердин ошол азапка дуушар болорун кабарлаймын. Ошол азапты эскертүү 
үчүн мен силерге Пайгамбар болуп жөнөтүлдүм.

Курайш жамааты! Менин ушу азыркы абалым кудум кооптуу душманды көрүп, үй-
бүлөсүнө зыяны тийип калышынан чочулап, кабар берүү үчүн алдастап чуркап келген адамдын 
абалы сыяктуу.

Курайш жамааты! Баарыңар уйкуда мемирегендей өлөсүңөр. Уйкудан ойгонгон 
сыңары тирилесиңер. Мүрзөдөн туруп Алланын алдына барарыңар, бул дүйнөдөгү жасаган 
бардык иш-аракетиңердин эсеп-кысабын берчү күн – кашкайган чындык. Натыйжада, же 
жакшылыгыңардын жана ибадаттарыңардын үзүрүн көрөсүңөр, же күнөө иштериңердин 
жазасын алып, катуу азап тартасыңар! Үзүр түбөлүктүү – бейиш; жаза  – түбөлүктүү 
тозок. (Бухари, Тафсир, 26).

Тилекке каршы, ошол жерде турган Ислам душманы Абу Лахаб ордунан тура калып, 
Пайгамбарыбызга карата катуу сөз айтып, аны абдан капа кылат. Жыйынга катышкандар бул 
сөздөрдү уккандан кийин тарап кетишет.  Бирок пайгамбарыбыз үмүтсүздүккө кабылбастан, 
эң кыйын шарттарда да Ислам динин түшүндүрүү иштерин уланткан. Бутпарастардын бардык 
тоскоолдуктарына карабастан Исламдын нуру көңүлдөрдү агартып, мусулмандардын саны 
күн өткөн сайын көбөйө берген.

Эфиопияга көчүү
Бутпарастар диндин жайылышына тоскоол болуу үчүн мусулмандарды кырып жиберүүдөн 

да кайра тартпагыдай мыкаачылыктарды кылып жатышты. Абалды аз да болсо жеңилдетүү 
үчүн Алланын Элчиси  (саллаллаху алейхи васаллам) момун мусулмандарга башка жакка 
көчүүгө буйрук берди. Ошентип пайгамбарлыктын бешинчи жылында он эки эркек, беш аял, 
жалпы он жети кишиден турган мусулмандардын тобу ражаб айында Эфиопияга карай жолго 
чыгышты. Алгачкы мухажирлер (дин жолунда көчкөн адамдар) Эфиопияда үч ай турушкан соң 
«Меккедеги мушриктердин баары мусулман болуптур» деген жалган кабарга ишенип Шаввал 
айында кайра Меккеге кайтып келишкен. Каапырлар менен кошо бир аймакта жашоо мүмкүн 
эмес дегенчелик даражага жеткендиктен, мусулмандар ошол эле жылы Хабашистанга экинчи 
жолу көчүүгө мажбур болушкан. Бул ирет мухажирлердин саны 77 эркек, 15 аял, жалпы токсон 
экиге жеткен. Булардын башында Азирети Алинин улуу агасы Жафар бин Таййар бар эле.

Хамза менен Умардын мусулман болушу
Пайгамбарлыктын алтынчы жылында Хамза, Умар мусулман болушуп, Ислам дини 

өркүндөп өсө баштады.  Минтип жаңы диндин өрүш алышы мушриктердин ызалуу кегин ого 
бетер ырбатты.  Чыдап тура албаган мушриктер Азирети Пайгамбарыбызга кастыгын тигип, 
аны өлтүрүүгө, Ислам дининин жайылышына бөгөт коюуга аракет кыла башташты. 

Бойкот 
Мушриктер  “Мындан ары мусулмандар жана аларды коргогондор менен, Мухаммеддин 

туугандары болгон хашым уулдары менен бардык карым-катыштар үзүлөт. Ошондой эле 
мындан ары эч ким алар менен жолугушпайт; соода кылышпайт; кыз алышып беришпейт” деп 
өз ара чечим кабыл алышып, муну Каабанын дубалына илип коюшат.

Бойкот чечими үч жылга созулат. Бул мезгил ичинде мусулмандар аябай көп кыйынчылык 
тартышат. Бутпарастар мусулмандардын чогуу жашашакан айылдарына тамак-аш, суусундук 

киргизбөө үчүн колдорунан келгенинин бардыгын кылышат. Мусулмандар Ислам үчүн бардык 
кыйынчылыкка, ачкачылыкка жана суусуздукка чыдап жашай беришет. Ал тургай дарактын 
жалбырактарын жеп жашаганга мажбур болушат. Айрыкча ачкачылыктан боздоп ыйлаган 
балдардын аянычтуу абалы адамдын жүрөгүн сыздатып, зээнин кейитер эле. 

Ошентсе да, бутпарастар мындай таш боордук иштеринен да бир натыйжа ала алышкан 
жок. Баары бир Исламдын нурунун жайылышына тоскоол боло алышпады. Бул мезгилде бир 
күбө Каабанын дубалына асылган чечимдин кагазын жеп,  “Алла”  атынан башка бардык 
жазууларды бүтүндөй жок кылып койгон эле.

Акырында бутпарастардын бир нече кишиси ынсапка келип, жазылган чечимди жыртып 
салышат. Ушинтип бойкот аяктап, мусулмандар да абдан чоң кыйынчылыктан кутулушат. 
Мусулмандарга жарыяланган бойкот пайгамбарлыктын жетинчи жылынан онунчу жылына 
чейин, тагыраак айтканда үч жылга жакын созулган.

Муңдуу жыл
Мушриктердин кыянатчылыгынан эсен-аман чыккан Алланын Элчисинин  (саллаллаху 

алейхи васаллам) жана мусулмандардын сүйүнүчү көпкө узаган жок. Жамандык иш аяктап, 
эми эле жай  турмуш улана баштаган кезде Алланын Элчисин жана бүт мусулмандарды жан 
аябай коргоп келген Абу Талиб көз жумду. Арадан үч күндөн кийин Алланын Элчисинин 
эң жакын адамы, жандай сырдашы жана муңдашы Хатижа энебиз (Алла ага ыраазы болсун) 
көз жумду. Азирети Пайгамбарыбызды жана момун мусулмандарды мөгдөткөн муңга, өтмө 
катар азалуу кайгы кошулду. Алланын Элчиси жандай жакшы көргөн жубайынын сөөгүн өз 
колу менен мүрзөгө койду. Жаркырап турган пакиза көңүл муң-кайгыга, акактай тунук көздөр 
жашка толду.

Эки кайгылуу окуяны камтыган пайгамбарлыктын онунчу жылы «Муңдуу жыл» деп 
аталып калган.

Таифке сапар
Абасы менен жубайынын көзү өткөн соң жалпы мусулмандардын абалы оор бойдон кала 

берген. Кыйноолор жана тоскоолдуктар кайра күчөгөн.  Бир нече күн бул заалимдерден оолак 
болууну көздөп Алланын Элчиси  (саллаллаху алейхи васаллам) Зайдды ээрчитип Меккеден 
160  чакырым узактагы Таиф шаарына барып, адамдарды Ислам динине үгүт төй башташты. 
Бирок бир дагы адам туура жолду тандабады. Тескерисинче, шайтан менен напсиге азгырылып, 
Алланын Элчисине  (саллаллаху алейхи васаллам) кордук көрсөтүштү. 

Исра-Мираж
Пайгамбарлыктын он биринчи жылында “Исра-Мираж” окуясы орун алып, Мухаммед 

(саллаллаху алейхи васаллам) эч бир пайгамбарга берилбеген адаттан тыш илахий сыйга 
татып, Миражга чыккан. Миражда:

1. Беш убак намаз парз болгон.

2. Алланын Элчисине (саллаллаху алейхи ва саллам): «Сенден мурда башка пайгамбарлар, 
үммөтүңдөн мурда башка үммөттөр бейишке киргизилбейт!» деген жагымдуу кабар айтылган.

3. Бакара сүрөсүнүн акыркы эки аяты вахий кылынган.

Акабадагы убадалашуу
Пайгамбарлыктын он экинчи жылында Мухаммед (саллаллаху алейхи ва саллам) Акаба 

деген жерде Мадинадан келген он эки киши менен жолугушуп, алар Азирети Пайгамбарыбызга 
биат кылып,  берген убадалары Ислам тарыхында өзгөчө жаңы бурулуш болгон. Бул 
убадалашуу «Биринчи Акаба биаты» деп аталат.

Бул жолугушууда Мадиналыктар төмөнкү убадаларды аткарууга бекем сөз беришкен:

1. Алла Таалага эч убакта шерик кошпоо.

2. Уурулук кылбоо.

3. Зынакорлукка жакындабоо.

4. Кыздарын тирүүлөй көмүү үйүтүн таштоо.

5. Эч кимге жалаа жаппоо.

6. Аллага жана Пайгамбарына моюн сунуу (Бухари, Манакибул-Ансар, 43).

Бул жылдагы дагы маанилүү бир окуя Мадина мусумандарынын өтүнүчү менен 
Пайгамбарыбыздын элге Куран үйрөтүү үчүн Мусабды жана Абдуллах бин Умми Мактумду 
Мадинага жөнөтүшү болуп эсептелет. Алар Мадинага барган соң чын ыкластан даават кылып, 
күн-түн дебей үгүт жүргүзө башташты. Эң башта Алла Тааланын каалоосу жана анан алардын 
күжүрмөн кайраты менен дин бир кыйла жайыла баштады.

Келген-кеткен кербендерден, жолоочулардан, атайын чабармандардан Мадинанын 
жагымдуу кабарлары Меккеге келип турду. Ислам дининин Мадинага тез тарап жатышы, 
мусулмандардын санынын артышы Алланын Элчисине (саллаллаху алейхи ва саллам) жана 
Меккедеги мусулмандарга кубаныч тартуулады. Ошол жылды «Кубаныч жылы» деп аташты. 
Келечекте Исламдын бешиги Мадина болоору билине баштады.

Пайгамбарлыктын 13-жылында жетимиш беш эркек, эки  ял болуп, жалпы жетимиш 
жети киши келишти. Алланын Элчиси (саллаллаху алейхи ва саллам) менен жолугушуу 
болду. Келгендердин баары Алланын Элчисине кол беришип, убадаларын бекемдешти. Бул 
жолугушуу «Экинчи Акаба биаты» деп аталды.

Бул убадалашууда мурунку коюлган шарттарга төмөнкүлөр кошулду:

1. Башчы болуп дайындалган момун мусулманга каршы чыкпоо.

2. Мушриктердин жана каапырлардын «Алланын жолуна түшүп алыптыр» деген 
кинээсинен коркпоо.

3. Кубанычта болсун, кайгыда болсун, молчулукта болсун, токчулукта болсун Алланын 
Элчисине моюн сунуу, аны өз жандарынан да бийик коюу.

Мадиналыктар бул жыйында Алланын Элчисин  (саллаллаху алейхи ва саллам) өздөрүнүн 
шаарына чакырышты. Жыйында Мадинага көчүү чечими кабыл алынды. Анткени Мадина 
шаары өзүнүн тынчтыгы, элинин меймандостугу менен мусулмандарга кучак жаюуга даяр 
эле. Ошондой эле, Меккеге караганда ал жакта мусулмандардын саны күн санап өсүп жаткан.

Мадинага хижрат
Мусулмандар убакытты текке кетирбей кыска 

убакыттын ичинде даярдык көрө башташты. Дин 
душмандарына байкатпай бири бирине тымызын  
жардамдашып, алдыңкылары көчө башташты.

Муну көргөн мушриктер мусулмандардын 
Меккеден чыгып кетишине тоскоолдук кылууга аракет 
кыла башташты. Өз ара чогулушуп, мындан ары кандай аракет кылуу жөнүндө кеңешме 
да өткөрүшүп, Азирети Мухаммедди (саллаллаху алейхи ва саллам) Меккеден чыгып кете 
элегинде өлтүрүү керек деген чечимге келишти. Ошентип түндөсү Пайгамбардын үйүн 
курчоого алышты. Бирок Алла Тааланын кудурети менен Пайгамбарыбыз үйүнөн эч кимге 
көрүнбөй чыгып кетти.

 Үйдөн чыккандан кийин Пайгамбарыбыз (саллаллаху алейхи ва саллам) Абу Бакир менен 
жолугуп, экөө Мадинага карай сапар алды. 

Ошентип, пайгамбарлыктын  он төртүнчү жылы рабиул-аввал айынын он экисинде, айдын 
алгачкы дүйшөмбү күнү (622-жыл, сентябрь) Азирети Мухаммед менен Абу Бакир Мадинага 
жетип келди. Мусулмандар аларды зор кубаныч менен тосуп алышты. 

Ислам тарыхында 
Пайгамбарыбыздын Меккеден 
Мадинага көчүшү “хижрат” 
деп аталат.

МАДИНАДА ӨТКӨН ӨМҮР

ХИЖРАТТЫН БИРИНЧИ ЖЫЛЫ

Азирети Мухаммад  (саллаллаху алейхи ва саллам)  Пайгамбарыбыздын Мадина шаарына 
келиши менен Ислам үчүн да,  мусулмандар үчүн да жаңыча жашоо жана жаңы тарыхый доор 
башталды. 

Алланын Элчиси   (саллаллаху алейхи ва саллам)  «Набавий мечити» курулуп бүткөнгө 
чейин азирети Абу Аюб аль-Ансаринин (радияллааху анху)  үйүндө жети ай конок болду.

Мухажирлер менен ансарлардын боордоштугу

Азирети Пайгамбарыбыз  (саллаллаху алейхи ва саллам) Мадинага келгенден беш ай өткөн 
соң мухажирлер менен ансарларды эки-экиден «бир тууган» - деп жар салды. Бул антташуу 
Анас бин Маликтин үйүндө болду.

Абу Бакир менен Харижа бин Зайд, Умар менен 
Утбан бин Малик, Абу Убайда менен Саад бин Муаз, 
Осмон менен Авс бин Сабит, Билал менен Абдуллах бин 
Абдуррахман, Салман ал-Фарисий менен Абу Дарда, 
Салим менен Муаз бин Маиз, Аммар менен Хузайфа 
(Алла Таала алардын бардыгына ыраазы болсун) бир 
тууган болушкан эле.

Набавий мечити

Мусулмандар жаңы көчүп келген кезде Мадина шаарында бир да мечит жок болгон. 
Алланын Элчиси (саллаллаху алейхи ва саллам)  намаз убактысы келгенде кай жерде болсо, 
ошол жерде намаз окуй турган. Ошентип, азирети Пайгамбарыбыз (саллаллаху алейхи ва 
саллам) Кубадан кийин эле экинчи мечитти тургузат. Бул мечит - бүгүнкү Мадина шаарында 
жайгашкан Набавий мечити.

Азирети Пайгамбарыбыз бул мечитти төөсү алгач чөккөн жерге салдырган. Бул мечит 
курулуп жатканда, Пайгамбарыбыз жонуна кирпич жүктөп ташып, катардагы бир жумушчу 
өңдүү тыным албай иштеген. Мечит салынып бүткөндөн кийин айланасына бир нече бөлмө 
салынат жана Азирети Пайгамбарыбыз конок катары жашаган үйүнөн бул жерге көчүп келет. 

ХИЖРАТТЫН ЭКИНЧИ ЖЫЛЫ

Кыбыланын алмашуусу 

Ушул күнгө чейин мусулмандар (азыркы Иерусалим шаарындагы) Акса мечити тарапты 
карап намаз окуй турган.  Ражаб айынын ортосунда дүйшөмбү күнү Алланын Элчиси 

Мухажирлер - Меккеден 
Мединага көчүп барган 
мусулмандар.

Ансар - Мединалык 
мусулмандар.

(саллаллаху алейхи ва саллам) Салим уруусунун мечитинде бешим намазын окуп жаткан кезде 
Алла Таала төмөндөгү аятын түшүрөт:

«Биз жүзүңдүн көккө бурулганын көрүп турабыз. Ошондуктан өзүң ыраазы болгон 
кыбылага аны алмаштырабыз. Эми жүзүңдү Харам мечити (Кааба) тарапка бургун! (Эй, 
момундар! Силер да) кайсы жерде болбогула жүзүңөрдү ошол тарапка бургула! Китеп бе- 
рилген адамдар (жөөттөр) албетте, мунун Жараткан тарабынан (келген чыныгы өкүм) 
экенин билишет. Алла Таала алар жасап жаткан иштерден кабарсыз эмес» (Бакара сүрөсү, 
144-аят)

Бул учурда Пайгамбарыбыз экинчи ирекеттин соңуна келип калган эле. Ошол замат 
Алланын Элчиси Кааба тарапка бурулат. Жамаат да бурулат. Бардыгы бирге  жаңы кыбылага 
беттенишет. Ошентип намаздын калган эки ирекети Кааба тарапка бурулуп окулат. Ошондуктан 
ал мечит «эки кыбылалуу» - деген мааниде «Масжидуль-Кыблатайн» - деп айтылып калган.

Бадир согушу 

Согушка меккелик мушриктерден  миңдей адам аттанган эле. Алардын жүзү же эки жүзү 
атчан, жети жүздөйү төө минип келатышкан эле. Көбү соот кийимчен. Курайштын аттуу-
баштууларынын баары бар эле.

Алланын Элчиси  (саллаллаху алейхи ва саллам)  ордуна Абдуллах бин Умму Мактумду 
өкүл катары дайындап, 313 кишилик аскери менен Мадинадан Бадрды көздөй жолго чыгышат. 
Жоокерлердин алтымыш төртү мухажир, калганы ансар сахабалардан эле. Үчү атчан, 
жетимиши төөчөн, калганы жөө аскер эле.

Эки кошуун Рамазан айынын он жетисинде жума күнү Бадр майданында жолугат. 
Ошентип, согуш башталып, төрт-беш саатка созулуп, мусулмандардын жеңиши менен аяктайт.  
Мусулмандардан он төрт адам шейит кеткен. Ал эми бутпарастардан Абу Жахил баш болуп 
жетимиш киши набыт болуп, жетимиши туткунга түшүрүлөт.

ХИЖРАТТЫН ҮЧҮНЧҮ ЖЫЛЫ
Ухуд согушу

Ухуд согушу  да Меккелик бутпарастар менен 
болгон  улуу согуштардын бири болуп эсептелет. Ухуд 
казаты хижраттын үчүнчү жылы шавваль айында болгон. 

Ухуд согушуна катышкан мусулмандардын саны 
жети жүздөй, ал эми мушриктердин саны үч миңдей 
болгон. 

Азирети Мухаммад (саллаллаху алейхи ва саллам) кошуундун бир бөлүгүн Ухуд тоосунун 
этегине жайгаштырат. «Айнайн»  деген Ухуд тоосуна жанаша жайгашкан дөңдүн чокусуна 
душмандардын арка тараптан чабуул коюу ыктымалына каршы элүү жаачан мергенин 
жөнөтөт. Пайгамбарыбыз жаа тарткан мергендерге азирети Абдуллах бин Жубайрды башчы 
кылып дайындап жатып:

-Силер бизди аркабыздан коргойсуңар. Душмандар жеңсе да, жеңилсе да менден буйрук 
келмейин ордуңардан жылбагыла! - деп эскертүү берет.

Ухуд – Медина шаарынын 
түндүк тарабында бир 
чакырым алыс орун алган 
тоонун аты.

Мусулмандар адегенде душмандарга катуу чабуул коет. Сан жагынан да, даярдык жагынан 
да мыкты болгон бутпарастар артка чегинип, кача башташат. Мусулмандар душмандарды 
сүрүп бир топ жерге чейин кубалап барышат. Ошентип, «жеңишке жеттик» - деген чолок ой 
менен олжо жыйнап киришет. Дөбөдө тургандар согуш майданындагы мусулмандарды көрүп, 
Алла Элчисинин эскертүүсүн эстерине салган азирети Абдуллах бин Жубайрды да укпай, 
тоодон түшүп олжо топтоого жөнөшөт. Акыры Айнайн чокусунда болгону азирети Абдуллах 
менен бирге жети сахаба гана калат. 

Айтоор, балээнин баары ушундан кийин башталат. Душмандардын зирек аскер 
башчыларынан Халид бин Валид атчан колу менен чыдамсыздык менен күтүп жаткан 
мүмкүнчүлүктү туура пайдаланат. Дароо атчан колу менен мергендер турган тоонун арка 
жагынан келип, азирети Абдуллах менен калган жети сахабаны шейит кылышат. Ошентип, 
бутпарастар олжо жыйнаган мусулмандардын арка тарабынан чабуул коюшат. Ыдырап 
качып бараткан душмандар аркадагы өзгөрүштү көрүп, дароо кайра мусулмандарды көздөй 
бет алышат. Ислам кошууну эки тараптан каптап кирген душмандардын ортосунда калышат. 
Катуу салгылашуу болот.

Ухуд согушунда мусулмандардан Хамза баш болуп жетимиш сахаба шейит болгон.

ХИЖРАТТЫН ТӨРТҮНЧҮ ЖЫЛЫ
Экинчи Бадир

Ухуд күнү берилген убаданын негизинде Меккелик бутпарастар менен мусулмандар 
бир жылдан соң кайра согушмак болушкан эле. Бу убада үчүн Абу Суфян кошуунун баштап 
Марруз-Захранга чейин келет. Бирок Абу Суфяндын жүрөгүн кандайдыр бир коркуу сезими 
чырмап, кайра артка кайтат. Ошентсе да, Абу Суфян намыска келип, кадыр-баркын сактап 
калуу үчүн Мадинага бир адамын жөнөтөт. Анын максаты ага бутпарастардын өтө чоң кошуун 
менен жолго чыккандыктарын айттырып, мусулмандарды коркутуп согуштан баш тарттырыш 
эле.

Кабар Мадинага жеткен кезде Алланын Элчиси мусулмандардын кошуунун эбак даярдап 
койгон эле. А түгүл жолго аттанууга да буйрук берген эле. Кабарды алып келген элчи Абу 
Суфяндын коркуп артка кайтканын билгендиктен мусулмандарды  опузага салып, эптеп 
согуштан баш тарттырыш үчүн бүт күчүн жумшап, сөзүн кооздоп айтып кирет. Абу Суфян 
айткан сөздөргө сөз кошуп, көркөмдөп, эгер мусулмандар Меккеликтер менен согушса, өтө 
оор абалга дуушар болуп калаарын айтат. 

Анын сөздөрү кээ бир мусулмандардын үрөйүн учуруп койгон эле. Алар согуштан баш 
тартууну каалашат. Анда Алланын Элчиси  (саллаллаху алейхи васаллам):

«Бүт жанымды чексиз кудуретинде кармап турган Аллага ант берем! Жанымда эч ким жок 
болсо да, жалгыз өзүм Бадрга барам!» - дейт.  Андан соң Алла Таала мусулмандарга жардам 
берип, жүрөктөрүндөгү коркуу сезиминен арылтат (Ибн Саад, II, 59; Вакиди, I, 386-387).

 Ошентип Ислам кошууну Бадрга барат. Бирок душмандардан бир да жан көрүнбөйт. 
Мусулмандар Бадрга барган кезде жарманке болуп жаткан болот. Алланын Элчиси  Бадрда 
сегиз күн Абу Суфянды күтүп, эч кандай жыйынтык чыкпаган соң соода кылып, Мадинага 
кайтышат.

ХИЖРАТТЫН БЕШИНЧИ ЖЫЛЫ
Хандак согушу

Хандак казаты - бутпарастар тарабынан 
мусулмандарга каршы жарыяланган өтө оор согуштардын 
бири болгон. Хижраттан кийинки бешинчи жылдын 
шавваль-зилкаада айларында болуп өткөн согуш 
мусулмандар Мадинанын айланасын чуңкур казып 
коргонгону үчүн Хандак согушу деп аталган. 

Бул согушка Мекке мушриктери айрым жөөт уруулары менен биригип он миңдей аскер 
менен катышкан. 

Аң казууда Пайгамбарыбыз өзү баш болуп жаш-кары дебей бардык мусулмандар 
иштешкен. Узундугу болжол менен 5,5 чакырым, туурасы 9 метр, тереңдиги 4,5 метр аңды 
бир нече жумада казып бүтүшкөн. Мушриктер шаардын айланасындагы аңды көрөрү менен 
эмне кыларын билбей апкаарып калышты. Себеби буга чейин мындай коргонууну көрүшкөн 
эмес болчу. Ошентип согуш башталды. Кээде күчөп, кээде басаңдап отуруп, жыйырма күнгө 
созулду. Мындан эч кандай натыйжага жетише алышпаган мушриктер, куру кол Меккеге 
карай кетүүгө аргасыз болушту. Мусулмандар дагы жеңишке жетишкен эле.

Бул согушта мусулмандардан алты сахаба шейит болду, ал эми мушриктердин сегиз 
аскери өлтүрүлдү.

ХИЖРАТТЫН АЛТЫНЧЫ ЖЫЛЫ
Худайбия келишими

Күндөрдүн биринде Алланын Элчиси түш көрөт. Ошол түшү менен мусулмандарды 
Каабага зыярат кылууга чакырат. Бул чакырыкка жооп иретинде хижраттын алтынчы жылы 
Зилкаада айынын биринчи жекшембисинде миң төрт жүз сахаба Пайгамбарыбыз менен 
Меккеге аттанат. Согуш эмес, зыярат үчүн бараткандыктан, жандарына болгону жолго 
керектүү курал-жарактарын гана алышкан эле. Жетимиштин тегерегинде курмандык үчүн деп 
төө ала барышкан эле. 

Мусулмандардын Меккени көздөй жолго чыкканын 
уккан Курайш уруусу аябай тынчы кетет. Курайштыктар 
өздөрүнчө жыйын өткөзүп, мусулмандарды Меккеге 
киргизбөөгө чечим чыгарат. Ошентип мусулмандар 
Меккеге кире албай Худайбия деген жерде туруп 
калышат. Эки тараптан тең элчилер барып-келип отуруп, 
бир топ талаш-тартыштардан кийин мусулмандар менен 
мушриктердин ортосунда тынчтык келишими бекитилет.

Келишимде төмөндөгү маселелер каралган:

1.  Келишимдин мөөнөтү он жыл.

2.  Мусулмандар бул жылы Каабага зыярат кылышпайт. Бул зыярат келерки жылга 
жылдырылат. Кийинки жылы зыяратка келгендер Меккеде үч күн турушат. Мусулмандар 

 чуңкур, аң – (Хандак) الخَنْدَقُ
дегенди билдирет.

Худайбия – Меккенин батыш 
тарабында, шаардан 16 
чакырым алыстыкта 
жайгашкан жер.

келген де бутпарастар Меккеден чыгышат. Бул учурда бутпарастар мусулмандар менен 
мамиле курбайт.

3. Курайштан кимдир бирөө мусулман болуп, Мадинага баш калкаласа да, артка 
кайтарылат. Ал эми Мадинадан Меккеге баш калкалагандар кайра артка кайтарылбайт.

4. Арабдын башка урууларынан каалагандары мусулмандар тарапка,  каалагандары 
бутпарастар тарапка өтө алышат.

Ошентип мусулмандар Меккеге кире албай кайра Мадинага карай жол тартышты.

ХИЖРАТТЫН ЖЕТИНЧИ ЖЫЛЫ
Өкүмдарларга жазылган каттар

Бүтүндөй адамзатына пайгамбар катары жөнөтүлгөн азирети Пайгамбарыбыз (саллаллаху 
алейхи ва саллам) Худайбия тынчтык келишиминен кийин бүт күчү менен узак-жакын бардык 
өлкөлөрдү  Исламга чакыра баштайт. Алланын Элчиси жакынкы жана ыраакы мамлекеттерди 
Исламга кат аркылуу чакырат. Алланын Элчиси бул каттарды кутман сахабалары аркылуу 
жөнөткөн эле. 

Дихятул-Калби аттуу сахаба Византиянын императору Гераклга; 

Абдуллах бин Хузафа Ирандын Кисрасына;

Амр бин Умаййа  Хабаш (Эфиопия) Нажашисине;

Хатиб бин Абу Белтаа Искандариянын Мукавкысына 
Азирети Пайгамбарыбыздын каттарын алып барышкан.

Бул чакырыктар Исламдын Мадинадан бүт дүйнөгө 
кучак жайган алгачкы кадамдары эле. Ошону менен 
бирге Арап жарым аралында жанданган Ислам дини күн 
өткөн сайын дүркүрөп өсүп жаткан эле.

Умратул-Каза 

Мындан бир жыл мурун меккелик мушриктер  
мусулмандарга умра ибадатын аткарууга жолтоо 
болушуп, ал ушул жылга жылдырылган эле. Ошондуктан 
бул умра «Умратул-Каза» - деп аталып калган.

Ошентип, азирети Пайгамбарыбыз эки миң сахабасы менен умра үчүн Мадинадан жолго 
чыгат. Алланын Элчиси(саллаллаху алейхи ва саллам)  сахабаларына найза, жанчар, жаа 
сыяктуу аскердик курал-жарактарды да алдырат. Бул сапарда мусулмандарда жүзгө чукул ат 
бар эле.

Бутпарастар Худайбия келишиминин негизинде Меккени үч күнгө мусулмандарга 
бошотуп беришет.

Ал учурда Византия 
императорлору «Кайсар», Перс 
өкүмдарлары «Кисра», Хабаш 
өкүмдарлары «Нажаши», 
Мисир өкүмдарлары «Фараон», 
Искандария өкүмдарлары 
«Мукавкыс» деген наам менен 
айтылган.

Умратул-каза (عُمْرَةُ الْقضََاء) – 
умранын казасы деген 
маанини билдирет.

ХИЖРАТТЫН СЕГИЗИНЧИ ЖЫЛЫ
Меккенин каратылышы

Мусулмандар менен Меккелик бутпарастардын ортосунда түзүлгөн Худайбия келишими 
боюнча, аталган тынчтык келишимдин убактысы он жыл эле. Ошентсе да, бутпарастар күн 
өткөн сайын Исламдын бүтүндөй Арап жарым аралына тездик менен жайылып, күч алышына 
кооптонуп жатышкан эле. Ошондуктан алар акырындык менен келишимдин беренелерин 
бузууга кадам шилтей башташат. Убакыт өткөн сайын ичтериндеги бугу, кызганычы артып 
ачыктан ачык эле келишимдеги беренелерди көзгө илбей калышат.

Хижраттын сегизинчи жылы Рамазан айынын онунда Алланын Элчиси (саллаллаху 
алейхи ва саллам)  он миң кишилик кошууну менен Мадинадан жолго чыгат. 

Азирети Пайгамбарыбыз Меккенин каратылышында кан төгүлүшүн каалабагандыктан 
мусулмандарга мындай: “Эч кимди өлтүрбөгүлө, курал колдонбогула” деп кайрылат.

Ошентип Мекке кан төгүүсүз мусулмандарга өтөт. Пайгамбарыбыз Каабага барып, 
аны буттардан тазалатат жана ал жерде топтолгон адамдарга Алла Тааланын жалгыздыгын, 
адамдардын баарынын бирдей экендигин, өткөн замандардагы кун куумай салтынын 
жоюлганын түшүндүргөндөн кийин бул аятты окуйт: 

“Оо, адамдар! Биз силерди бир эркек менен бир ургаачыдан жараттык. Таанышкыла 
деп силерди калктарга, урууларга бөлдүк. Алла Тааланын алдында эң кадырлуу 
болгонуңар  –  Андан эң көп коркконуңар. Алла таала  (бардык нерсени)  билет жана 
угат” (Хужурат сүрөсү, 13-аят.)

 Бул сөздөрдү угуп отурган меккеликтер убагында Пайгамбарыбызды өлтүргөнгө аракет 
кылышып, алгачкы мусулмандарга адам чыдагыс кордуктарды көрсөтүшүп, Исламдын нурун 
өчүрүш үчүн колдорунан келген бардык жамандыктарды жасашкан болчу. Ал эми  азыр жерди 
карашып, өздөрү жөнүндө бериле турган чечимди күтүп отурушкан эле. Пайгамбарыбыз 
алардан мындай деп сурайт: 

–  Оо,  Курайш калкы! Силерди эмне кылат деп ойлоп жатасыңар? 

– Сен айкөл жана кадырлуу боордошубузсуң, – деп айтышат. 

Пайгамбарыбыз бул жерде да улуулугун көрсөтүп: 

– Бүгүн силерди айыптабайм, баарыңар эркинсиңер, – деп айтып, алардын баарына 
кечирим кылат. 

ХИЖРАТТЫН ТОГУЗУНЧУ ЖЫЛЫ
Элчилер жылы

Исламдын улуулугун туура түшүнүү мүмкүнчүлүгүнө ээ болгон арап эли Алла Элчисине 
өз өкүлдөрүн жөнүтүп, ишеним билдиришип Исламга кире башташат. Йемен, Хадрамавт, 
Бахрейн, Амман, Сирия жана Иран чөлкөмдөрүнөн келген тайпалар мусулман болуу үчүн же 
Исламга киргенин кабарлоо үчүн келишип, Алла Элчисинен (саллаллаху алейхи ва саллам) 
өздөрүнө Исламды үйрөтө турган мугалимдерди талап кылышат. 

Ошентип Ислам дини күн өткөн сайын бүтүндөй Арапстанга жайыла берет. Адамдар топ-
топ болуп Исламга киришет. Мадина күн сайын жаңы конокторго толуп ташат. Алланын Элчиси 

келген меймандарды жылуу кабыл алып, болгон сыйын көрсөтүп, ар кимдин ал-абалына, 
жашоо-турмушуна карата сукбат куруп, турган аймактардын абалы жөнүндө маалымат алып, 
талаптарын угуп суроолоруна жооп берип, маселелерин чечип, көңүлгө бейпилдик, кубаныч 
тартуулайт.

Хижраттын тогузунчу жылы Арапстанда Исламдын өтө тездик менен жайылгандыгы үчүн 
жана арап уруулары Мадинага Исламды үйрөнүү үчүн ар тараптан агылып топ-тобу менен 
келгендиги үчүн бул жыл «элчилердин жылы»  деп аталып калган эле.

Ажылык 

Хижраттын тогузунчу жылына чейин ажылык ибадаты азирети Ибрахимдин ханиф дини 
боюнча жүзөгө ашырылып келген. Ошону менен бирге ажылыкка бутпарастар тарабынан да 
бир топ туура эмес иштер аралаштырылган эле. 

Ошондуктан Азирети Пайгамбарыбыз (саллаллаху алейхи ва саллам)  Абу Бакирди 
ажылардын амири атап, Ислам боюнча ажылыктын эреже-шарттарын үйрөтүү үчүн үч жүз 
кишилик тайпа менен Меккеге жөнөтөт.

Ошентип, хижраттын тогузунчу жылынан кийин бир да бутпарас ажылыкка келбей калат. 
Кааба жылаңач ал-абалда таваф кылынбай турган болот.

Ушул жылдан кийин Жаратканга шерик кошуунун туңгуюугуна кептелгенин түшүнгөн 
Меккедеги акыркы бутпарастар акыйкатты таап, ыйманга келишет. 

Дал ушул жылы Кааба айкелдерден да, бутпарастардан да тазаланып, Алла Элчисинин 
(саллаллаху алейхи ва саллам) келерки жылы болуучу чоң ажылыгы үчүн даяр болуп калган 
эле.

ХИЖРАТТЫН ОНУНЧУ ЖЫЛЫ

Коштошуу ажылыгы

Ажылык ибадаты парз болгондон кийин Алла Элчисинин (саллаллаху алейхи ва саллам) 
биринчи жана акыркы ажылыгы – коштошуу ажылыгы деп аталат. Пайгамбарыбыз бул 
ажылыкта мусулмандар менен коштошкондуктан «Коштошуу ажылыгы» - деп аталып калган.

Алланын Элчиси  (саллаллаху алейхи ва саллам)  үммөтүнө ажылык ибадатын кантип 
аткаруу керектигин өзү толук көрсөтүп берген соң Арафатта бүгүнкү Намира мечити турган 

ِ أفَْوَاجًا )2(  ِ وَالْفَتْحُ )1( وَرَأيَْتَ النَّاسَ يَدْخُلُونَ فِي دِينِ اللَّ  إِذَا جَاءَ نَصْرُ اللَّ
ابًا )3( حْ بِحَمْدِ رَبِّكَ وَاسْتَغْفِرْهُ إِنَّهُ كَانَ تَوَّ فَسَبِّ

“Алладан жардам жана жеңиш келип, Анын динине топ-тобу менен кирип 
жаткан элдерди көргөнүңдө, Жараткан Эгеңди мактоо менен даңктагын жана Андан 
кечирим сурагын! Албетте, Ал тооболорду кабыл кылуучу” (Наср сүрөсү, 1-3-аяттар)

жерде төөсүнө минген калыбында жалпы Ислам дүйнөсүнө маалым болгон «Коштошуу 
кутпасын» окуйт.

«Эй, адамдар!

Сөзүмдү кунт коюп уккула! Билбейм, балким бул жылдан кийин  силер менен бул жерде 
кайра түбөлүккө чогуу боло албай калам!

Эй, адамдар! 

Бүгүнкү күнүңөр кандай ыйык күн болсо, бул айыңар кандай ыйык ай болсо, бул шаарыңар 
(Мекке) кандай куттуу шаар болсо, жаныңар, мал-мүлкүңөр, ар-намысыңар да ошондой 
ыйык. Буларга кандай зордук-зомбулук болбосун – баары арам!

Эй, сахабаларым!

Эртең Жараткандын алдына барасыңар. Бүгүнкү жасап жаткан ар бир ишиңерге жооп 
бересиңер! Этият болгула, мен көз жумган соң, мурунку караңгы доорго кайтып, бири-
бириңер менен согушуп зыянга учурап калбагыла! Билип алгыла, мен силерден мурун барып 
(Кавсар) көлмөсүнүн башынан силерди күтүп алам! Башка үммөттөргө силердин көптүгүңөр 
менен сыймыктанам. Этият болгула, (күнөө иштерге барып) жүзүмү жер каратпагыла!

Эй, сахабаларым!

Кимде аманат (мал-мүлк) бар болсо, аны өз ээсине кайтарып берсин! Сүткорлуктун 
кандай түрү болбосун, баары таман алдымда калды (арам). Карызыңардын өзүн (төө болсо 
төө, кой болсо кой) беришиңер керек. Зулумдукка да барбагыла, зулумдук да көрбөгүлө! 
Жараткандын буйругу менен эми сүткордукка жол жок! Караңгы доордон калган бул каада 
таман алдымда. Алгач Абдулмутталиб уулу (абам) Аббастын пайызына тыюу салдым.

Эй, адамдар! 

Аял кишилердин укугун коргогула! Аларга жылуу жумшак, боорукерлик менен мамиле 
жасагыла! Алар жөнүндө Алладан коркууңарды сунуштайм. Силер аял кишини Алланын 
аманаты катары; алардын ар-намысын, абийирин сактоого Алланын атын оозанып сөз 
берип алдыңар! 

Эй, мусулмандар! 

Сөзүмө кулак салгыла! Мусулман мусулмандын бир тууганы. Андыктан бүтүндөй 
мусулмандар боордош, бир тууган. 

Бирөөнүн акысын тепсебегиле! Мындай ишке моюн да сунбагыла! Элдин акысын 
жебегиле!

Эй, адамдар!

Жараткан Эгеңер бир. Атаңар да бир. Баарыңар азирети Адам алейхис-саламдын 
балдарысыңар.  Азирети Адам болсо, топурактан жаралган. Жараткан Алланын алдында эң 
ардактууңар - эң такыбааңар эсептелет. Араптын бөтөн элден эч кандай жогорулугу жок!   

Эй, мусулмандар! 

Силерге бир аманат таштап жатам, ага баш ийген чакта адал жолдон эч качан 
тайбайсыңар. Ал аманат – Жараткан Алланын китеби Ыйык Куран!

Эй, адамдар!

Алла Таалага ибадат кылгыла! Беш маал намазыңарды окугула! Рамазан айындагы 
орозоңорду кармагыла, буйруктарыма моюн сунгула (аткаргыла)! (Ошондо гана) 
Жараткандын бейишине киресиңер.

Эй, адамдар!

Кандайдыр бир маселеде аша чабуудан (ифрат) алыс болгула!  Мурункулардын жер менен 
жексен болушунун бирден бир себеби диндеги аша чабуулары болгон. Ажылык ибадатынын 
эреже-тартиптерин менден үйрөнгүлө! Билбейм, балким бул жылдан кийин силер менен бул 
жерде жолукпай калам! Бул насааттарымды азыр ушул жердегилер, бул жерде болбогондорго 
жеткизгиле! Анткени ал адам бул жердеги менин сөздөрүмү жеткизген адамдан да жакшы 
түшүнүп, аны жүзөгө ашырышы толук ыктымал»

ХИЖРАТТЫН ОН БИРИНЧИ ЖЫЛЫ
Пайгамбарыбыздын дүйнөдөн өтүшү

Мухамммад (саллаллаху алейхи ва саллам)  коштошуу ажылыгынан соң катуу 
ооруга чалдыгат. Дарты күндөн-күнгө күчөп бараткан. Бирок ооруганына карабастан азан 
чакырылганда мечитке барып, жамаат менен намаз окууну уланта берет. Өлүмүнө үч күн 
калганда оорусу абдан күчөп кетип, мечитке да бара албай калат. Ордуна Абу Бакир жамаатка 
имам болуп, намаз окутсун деп айтат.

Дүйшөмбү күнү таңга жуук Пайгамбарыбыздын (саллаллаху алейхи ва саллам) оорусу 
бираз басаңдаганда мечитке барат. Отурган ордунан жылбастан Абу Бакирдин аркасында 
багымдат намазын жамаат менен бирге окуйт. 

Мечиттен үйүнө кайтып келгенден кийин оорусу күчөйт. Ошол күнү шашке ченде:  
“Оо, Жараткан! Өлүмдүн кыйынчылыгы алдында мага жеңилдик бер. Жанымды кейитпей 
ал,” – деп дуба кылат. Жанында бир идиште муздак суу турган эле. Улам-улам колун сууга 
салып, анан нымдуу колдору менен нурдуу жүзүн сылай берет. Акыры түшкө жакын колун 
кыймылдатат. Сөөмөйүн жогору көтөрүп:  “Алла Таалага  – Улуу доско,” – деп айтып, көз 
жумат. Анын акыркы сөзү ушундай болот. 

Ошентип Пайгамбарыбыз (саллаллаху алейхи ва саллам) 63 жашында Рабиул-аввал 
айынын он экисинде, дүйшөмбү күнү (632-жылы 8-июнь) бул дүйнөдөн өтөт. 

Пайгамбарыбыздын (саллаллаху алейхи ва саллам) сөөгү көз жумган жерине коюлган. 
Анын мүрзөсү Мадинада жана бул жер  “Равзаи мутахарра”  деп аталат.

СУНУШТАЛУУЧУ АДАБИЯТТАРДЫН ТИЗМЕСИ

1. Мухаммед пайгамбардын өмүрү. – Ош: Ош областтык басмаканасы, 1991. – 47 б.

2. Пайгамбарымды таанып-билем. Түрк тилинен которгон: Али Жусубалиев. – Анкара: 
2008. – 82 б.

3. Пайгамбарымдын жашоосун үйрөнөм. – Бишкек: РеклаМир, 2018. – 160 б.

4. Лүтфи Шентүрк, Сейфеттин Языжы. Ислам илмихали. Түрк тилинен которгон: М. 
Орозбаев жана Н. Молдалиева. – Анкара: Дин иштери бaшкaрмaлыгы, 2010. 528-572-бб.

5. Рамазан Айвалы. Жизнь пророка Мухаммеда. – Алматы: 2008. – 335 с.

6. Осман Нури  Топбаш. Азирети Мухаммед Мустафа. Түрк тилинен которгон: А. 
Халбеков. – Бишкек: Из Басма, 2015.

7. Сейфеттин Языжы. Негизги диний маалыматтар (Ишеним, ибадат, ахлак, 
пайгамбарыбыздын өмүрү). Түрк тилинен которгон:  Н. Молдалиева. – Анкара: Дин иштери 
бaшкaрмaлыгы, 2003. 243-298-бб.

ТЕКШЕРҮҮ ҮЧҮН СУРООЛОР:

• Арабдар эмне үчүн жаңы төрөлгөн балдарын сүт энеге беришкен?

• Меккеликтер эмне үчүн Азирети Мухаммедди “Амин” деп аташкан?

• Азирети Мухаммедге алгачкы вахийдин келиши кандай болгон?

• Мусулмандар эмне себептерден улам Эфиопияга көчүүгө мажбур болушкан?

• Пайгамбарыбыз менен мадиналыктар Акабада эмнелер тууралуу убадалашкан?

• Ухуд согушунда мусулмандардын жеңилүүгө учурашынын кандай себептери болгон?

• Мекке каратылганда Азирети Пайгамбарыбыз меккеликтерге кандай мамиле кылган?

• Ислам тарыхындагы алгачкы ажылык качан аткарылган?

• Пайгамбарыбыз качан жана кайсы жерде көз жумган?

ТЕСТ

1.  Азирети Мухаммед качан жана кайсы 
жерде жарык дүйнөгө келген?

A) 571-жылы 20-апрелде Меккеде
Б) 571-жылы 20-апрелде Мединада
В) 570-жылы 20-апрелде Мединада
Г) 570-жылы 20-апрелде Меккеде

2.  “Мухаммед” деген аттын мааниси 
кандай?

A) мактоого татыктуу
Б ) адептүү
В ) улуу, бийик
Г) аруу, таза

3.  Азирети Мухаммед сүт энесинин ко-
лунда канча жашына чейин жүргөн?

A) 3  Б) 4
В) 5  Г) 6

4.  Бадир согушуна мусулмандардан кан-
ча киши катышкан?

A) 300  Б) 313 
В) 200  Г) 213

5.  Азирети Мухаммедди меккеликтер 
эмне үчүн “Мухаммед ал-Амин” деп 
аташкан?

A) Ишенимдүү болгону үчүн
Б) Күчтүү болгону үчүн
В) Сөзгө чечен болгону үчүн
Г) Келбети сулуу болгону үчүн

6.  Меккелик мушриктердин мусулман-
дарга жарыялаган бойкот чечими 
канча жылга созулган?

A) 1 жыл
Б) 2 жыл
В) 3 жыл
Г) 4 жыл

7.  Алланын Элчиси (саллаллаху алейхи 
ва саллам) Мединага көчүп келгенден 
кийин “Набавий мечити” курулуп 
бүткөнгө чейин кайсы сахабанын үй-
үндө жети ай конок болгон?

A) Абу Аюб аль-Ансари
Б) Умар
В) Абу Бакирдин
Г) Али

8.  Пайгамбарыбыз (саллаллаху алейхи 
ва саллам) канча жашында жана кай-
сы жылы бул дүйнөдөн өткөн?

А) 63 жашында 632-жылы
Б) 63 жашында 631-жылы
В) 61 жашында 632-жылы
Г) 61 жашында 631-жылы



1. АДЕП-АХЛАК

2. ТАЗАЛЫК АДЕБИ

3. САЛАМДАШУУ АДЕБИ

4. СҮЙЛӨШҮҮ АДЕБИ

5. ТАМАКТАНУУ АДЕБИ

6. УКТОО АДЕБИ

7. ЧҮЧКҮРҮҮ, ЖӨТӨЛҮҮ ЖАНА ЭСТӨӨ АДЕБИ

8. ҮЙГӨ КИРИП ЧЫГУУ АДЕБИ

9. КОНОК ТОСУУ АДЕБИ

10. АТА-ЭНЕНИ СЫЙЛОО

11. БИР ТУУГАНДАР МЕНЕН МАМИЛЕ

12. ТУУГАНДАР МЕНЕН МАМИЛЕ

13. КОШУНАЛАР МЕНЕН МАМИЛЕ

БӨЛҮМДҮН ТЕМАЛАРЫ

АДЕП-АХЛАК

ТӨРТҮНЧҮ 
БӨЛҮМ

АДЕП-АХЛАК

Ислам дини ыйман, ибадат маселелери менен гана чектелбейт. Ал адамдын ар бир көз 
ирмемин жөнгө салып, ага бакыт тартуулай турган кынтыксыз дин. Себеби, Ислам – бүткүл 
адамзатын жараткан Улуу Алла Таала пайгамбарлары аркылуу  адам баласына бул дүйнөдө 
кантип адам катары жашоо керектигин ийне-жибине чейин үйрөтүү үчүн жеткизген улуу дин.

Ислам адамдардын жеке күнүмдүк жашоосунан коомдук жашоосуна чейин, тууган-
туушкандык, кошуналык мамилелеринен соода иш-аракеттерине чейин, таалим-тарбия, 
иршад кызматтарынан тарта коомдук бейпилдикти бекем сактаган эреже-тартиптерине чейин 
жашоонун ар бир өңүтүндө адамдардын милдеттерин, жоопкерчиликтерин жана укуктарын, 
ал эми булардан аттап өткөн кезде жүзөгө ашырыла турган жазалардын ар бирин өз-өзүнчө 
тартипке салган. 

Исламдын негизги бир максаты – 
адамзатын «адам» деген атка татыктуу 
жашоого тарбиялаган маданияттуулукка 
жеткизүү. Буга жетүү үчүн адам баласы 
асыл сапаттарга ээ болуп, жүрөк жана жан 
дүйнө таза болушу керек. Ошондуктан, 
Ислам ыйман жана ибадат маселесинен 
кийин дал ушул адеп-ахлак маселесине 
өзгөчө басым жасаган.

Адеп-ахлак – ыйман, ибадат 
маселесиндеги адамдын чын ыкласын, түз 
ниетин өз ичине камтыгандай эле, адамдарга 
болгон урмат-сый, айкөлдүк, берешендик, мээримдүүлүк, боорукерлик, адилеттүүлүк, 
калыстык сыяктуу асыл сапаттарды да камтып турат. Себеби, адам баласынын Алла Таалага 
болгон байланышын башка адамдар менен болгон байланыштарынан толугу менен ажыратуу 
мүмкүн эмес. 

Адамдык асыл сапаттар ыйманга күч-кубат болуп, жашоонун көркүн ачып, пендени 
Жараткандын ыраазылыгына жеткирет. Мына ошол асыл сапаттарга ээ болуу – бул, Жараткан 
Алланын улуу ысым-сыпаттарынан үлгү алуу аркылуу жан дүйнөнү көркүнө чыгаруу, ошондой 
эле, Жаратканга жакындоо дегендик.

Адамды адам кылган нерсе – адеп. Ислам дүйнөсү сыймыктанган олуялардын бири Шейх 
Саади мындай деген: 

«Көзү, кулагы, оозу бар ар бир эле жан «адам» боло албайт. Канчалаган шайтандар 
бар, алар да адам кебетесинде көрүнөт. Чыныгы адам – адеби ийги адам. Адамдын сырткы 
сулуулугу – утурумдук дүйнөнүн сулуулугуна окшош болот».

Адеп адамдардын ортосундагы алака-мамиледен тартып ибадаттарга чейин момун-
мусулмандын күнүмдүк жашоосунда бардык катмарды камтыган, жеке жана коомдук 
жашоонун бардык тармагын тартипке салган милдетти аткарат.

Азирети Умар мындай деген:

“Кайсыдыр бир адамдын окуган намазын, 
кармаган орозосун карабагыла!

- Ал сүйлөгөн кезде калп айткан жокпу;

- Ага кандайдыр бир аманат тапшырылган 
кезде аманатка кыянаттык кылган жокпу;

- Бул дүйнөнүн иштери менен алек болуп 
жаткан кезде адал-арамды ылгап жатабы, 
ошону карагыла!”

Ошондуктан тамактануу, кийинүү, үйгө кирип-чыгуу, улуу-кичүү бардык адамдар менен 
мамиле куруу, сүйлөшүү, мечитке баруу, намаз окуу, садага берүү сыяктуу ар бир кыймыл-
аракет жана жүрүм-турумдун өзүнө тиешелүү адептери бар. 

Мисалы, жылуу маанай менен салам берүү, 
улууларга урмат, кичүүлөргө ызат көрсөтүү, оң 
кол менен тамактануу, бирөөнүн үйүнө уруксатсыз 
кирбөө, намазды ыклас менен окуу, садаганы 
милдет кылбай кичипейилдик менен берүү.

Мына ушулар мусулмандын адамгерчилигин 
өркүндөткөн сапаттар болуп саналат. 

Адептүүлүк адамдын напсисин тарбиялап, жүрүм-турумун оңдогондой эле Алла Тааланын 
да ыраазычылыгына жеткирип, коомдун сый-урматына да ээ кылат.

Азирети Пайгамбарыбыз (саллаллаху алейхи 
ва саллам) сахабаларга адептүүлүктүн эң жогорку 
даражасын көрсөтүп, үйрөтүп, буларды үммөтүнө 
да мураска калтырып кеткен. Ошол себептен 
динибизде адам жашоосунун ар кайсы тармагына 
тийиштүү адеп-ахлактык эрежелер бар. Булардын 
баары адамдык асыл касиетти сактоо аркылуу бул 
дүйнөдө да, акыретте да бактылуу жашоону камсыз кылуу үчүн коюлган.

Бир падышанын же колунда бийлиги бар бирөөнүн алдына киргенде жөн убактагыдай ээн-
эркин боло албай, колдон келишинче адеп сактап, салабаттуу болууга аракет кылабыз. Алла 
Тааланын кирпик ирмемчелик убакытты көз жаздымында калтырбай бүт ааламды, бүтүндөй 
адамзатты үзгүлтүксүз көзөмөлдөп турат. Демек, жүрүм-турумубузга, адеп-ахлагыбызга 
өзгөчө маани беришибиз керек. 

Пайгамбарыбыз мындай деген:
“Момун-мусулмандардын ыйман 

жагынан эң жеткилеңи – адеп-ахлагы 
мыкты болгону”

Пайгамбарыбыз мындай деген:
“Мен аруу адеп-ахлакты толуктоо 

үчүн жөнөтүлдүм!”

ТАЗАЛЫК АДЕБИ

Ислам дининде тазалыктын өзгөчө орду бар. Мусулманчылыкта дененин, кийим-кеченин 
жана айлана-чөйрөнүн тазалыгы сыяктуу материалдык тазалыкка да, ички дүйнөнүн, жүрөктүн 
тазалыгы сыяктуу руханий тазалыкка өтө чоң маани берилет. 

Курандын алгачкы түшкөн аяттарынын 
биринде: “Кийимиңди таза тут!” (Муддассир 
сүрөсү, 4-аят) деп айтылат. Азирети Пайгамбарыбыз 
(саллаллаху алейхи ва саллам): “Тазалык – 
ыймандын жарымы” (Муслим, Тахаарат, 1) деп ыйман 
менен тазалыктын ортосундагы тыгыз байланышты 
баса белгилеген. 

Пайгамбарыбыз (саллаллаху алейхи ва саллам) дайыма таза жүргөн жана үммөтүн дайыма 
таза болууга үндөгөн. Эл көп чогулган жерлерге, мисалы мечитке жуунуп, таза кийим кийип, 
башкаларды жийиркенте турган жыттардан тазаланып барууга чакырган.

Дене тазалыгы

Кан, заара жана ириң сыяктуу микробдуу нерселер Ислам дининде ыпластык деп 
эсептелет. Мына ушул сыяктуу ыпластыктарды, кирлерди денебизден, кийим-кечебизден 
айлана-чөйрөбүздөн тазалап туруубуз зарыл.

Колду жуу: Күнүмдүк жашообузда эң көп колдонулган мүчө – колубуз. Колго жуккан 
кирлер, микробдор жеген тамагыбыз аркылуу денебизге өтүп, ар кандай ооруга себеп болушу 
мүмкүн. Ошондуктан тамактан мурун жана кийин дайыма колду жууганды унутпоо керек. 
Дааратканадан чыкканда да колду тазалап жууп туруш керек.

Бетти жуу: Бетибиз да эң көп кир жуккан мүчө болуп эсептелет. Бетти жуу чарчоону 
жана баш ооруну азайтат. Сергек болуп, жакшы көрүнүш тартуулайт. Ошондуктан бетибизди 
да бат-бат жууп турушубуз керек.

Ооз жана тишти жуу: Жеген тамактарыбыздын калдыктары тиштерибиздин арасында 
топтолот. Эгер тишибизди жууп турбасак, булар зыяндуу бактерияларды пайда кылып, 
ооздогу жагымсыз жытка жана тиштердин чиришине себеп болот. Тиштердин чириши тамак 
бездеринин сезгенишине, аш казан жана жүрөк ооруларына алып келет. Ошондуктан оозду 
суу менен чайкап турганды жана бир күндө эки жолу тишти щетка менен жууп турганды 
адатка айлантуу керек.

Тырмактарды алуу: Микробдор көп топтолгон дагы бир дене мүчөсү тырмактар болуп 
саналат. Ошондуктан тырмактарды өтө өстүрбөй алып туруу зарыл.

Бутту жуу: Дайыма бут кийим кийип жүргөнүбүз үчүн буттарыбыз тердеп, кирдейт. 
Ошондуктан бутту жууганды да эч качан көз жаздымда калтырбоо керек.

Денени жуу: Тердөө жана башка ар кандай себептерден улам териде да кирлер топтолуп, 
жагымсыз жыттарды пайда кылат. Теридеги микробдор да ден соолуктун бузулушуна таасир 

الطُّهُورُ شَطْرُ الِيْمان
“Тазалык – ыймандын жарымы”

этет. Ошондуктан эч болбоду дегенде бир жумада бир жолу сөзсүз түрдө жуунуп туруу 
зарыл. Ошондой эле жогоруда да айтылгандай, денеге жуккан кан, ириң жана заара сыяктуу 
нерселерди сөзсүз жууп тазалоо керек.

Кийим-кеченин тазалыгы: Кийген кийимдерибиз да убакыттын өтүшү менен кирдеп, 
жагымсыз жыттарды пайда кыла баштайт. Бул өзүбүзгө да, айланабыздагы адамдарга да 
жагымсыздык жаратат. Ошондуктан таза кийим кийип жүрүү өзүбүз үчүн да, айланабыздагылар 
үчүн да пайдалуу.

Даараткана тазалыгы

Даараткана тазалыгынын ден соолукка да, 
ибадаттарга да өтө чоң таасири бар. Ошондуктан 
даараткана адептерине өтө көңүл буруу керек.

Даараткана адептери:

- Дааратканага сол бут менен кирүү керек. 

- Дааратканада себепсиз сөз сүйлөбөө керек.

- Дааратканага Алла Тааланын же 
Пайгамбарыбыздын (саллаллааху алейхи ва  саллам) 
аты, же аят-хадис жазылган нерселерди (шакек, 
кагаздарды) алып кирбөө кажет.  Зарыл учурларда 
мындай нерселерди сумкага, же болбосо чөнтөккө 
салып кирсе болот.

- Кыбылага бет алып (кыбыланы карап), же 
кыбылага арка салып отурбоо керек.

Чоң же кичи даарат ушаткан соң тазалануу ден-
соолук өңүтүнөн да, даарат жана намаз ибадаты 
үчүн да өзгөчө мааниге ээ.

Заара кылган соң сийдик каналдарында калган заара тамчыларын калтырбай тазалоо 
«истибра» деп аталат. Кичи даарат ушаткандан кийин сийдик каналдарында калган заара 
акырындап сарыгып чыгып кийимге жугушу мүмкүн. Бул тазалыкка да, ден-соолукка да, 
намазга да терс таасирин тийгизет. Мына ошондуктан заара ушаткан соң, айрыкча эркектер, 
зааранын толук бойдон чыгышын күтүшү кажет. 

Кан, урук суюктугу (сперм, мази), заң, заара сыяктуу ыпластыктар чыккан жерлерди 
тазалоо «истинжа» деп аталат. Адам чоң-кичине даарат ушаткан соң ыплас жерлерин тазалашы 
кажет. Истинжа үчүн суу, даарат кагазын пайдаланууга болот.

Дааратканага кирерден мурун 
төмөнкү дуба окулат:

 الَلَّهُمَّ إِنِّي أعَُوذٌ بِكَ مِنَ الْخُبْثِ 
وَ الْخَبَائِثِ

Окулушу: “Аллахумма иннии ауузу 
бика минал-хубси вал-хабааис”

Дааратканадан чыкканда төмөнкү 
дуба окулат:

ِ الَّذِي اَذْهَبَ   غُفْرَانَكَ اَلْحَمْدُ لِلَّ
عَنِّي الْذََى وَ عَافَانِي

Окулушу: “Гуфраанака алхамду 
лиллахиллазий азхаба аннил-азаа ва 
аафааний”

САЛАМДАШУУ АДЕБИ

Саламдашуу – маданияттулуктун, адептүүлүктүн жана адамгерчиликтин белгиси. 

Саламдашуу адамдардын  бири-бирине болгон урмат-сыйдын, ызатын белгиси.

Саламдашуу – жолуккан эки адамдын бири-бири менен сүйлөшүүгө, пикир алышууга 
даяр экенинин белгиси. 

Саламдашуу адам баласынын ортосундагы алака-мамилени туюнтат. Салтыбызда да 
саламдашууга өтө чоң маани берилип, «Амандашпай сөз баштаба» деген ата-бабалардан 
калган накыл кеп айтылган.

وهَا يتُمْ بِتَحِيَّةٍ فَحَيُّوا بِأحَْسَنَ مِنْهَا أوَْ رُدُّ وَإِذَا حُيِّ
“Силерге салам берилсе, ал саламдан жакшыраак алик алып саламдашкыла 

же анын өзүн эле жооп кылып кайтаргыла” (Ниса сүрөсү, 86-аят).

Салам деген сөз араб тилинен келген. Кыргызча “тынчтык, эсендик” деген маанилерди 
билдирет. Ислам дагы мына ушундай маанилерге келет. Демек, мусулман тынчтыктын, 
эсендиктин жарчысы болуп, муну дайыма сөзү менен да, жүрүм-туруму менен да көрсөтө 
билиши керек. Мусулман адам мына ушул сапатын саламдашуу аркылуу көрсөтө алат. 

Кантип саламдашабыз?

 � Салам бергенде “ас-саламу алейкум” деп айтабыз. Алик алганда “ва алейкум ас-
салам” деп айтабыз. Кыргыздар биринчи айтылганын салам, жооп катары экинчи 
айтылганын алик деп аташат. Мындагы сөздөр «Алла Таала сага саламатчылык, 
эсендик берсин» дегенди билдирет.

 � Пайгамбарыбыз (саллаллаху алейхи ва саллам) дайыма биринчи салам берген. 
Ошондуктан биз да биринчи салам бергенге аракет кылышыбыз керек.

 � Салам бергенден кийин кол берип 
у ч у р а ш а б ы з .

 � Тааныштарга гана салам берүү менен 
чектелбейбиз. Тааныбагандарга да салам 
беребиз.

 � Сырттан киргенде салам бергендей эле, чыгып баратканда да салам берип чыгабыз.

 � Бирөө салам бергенде, аны күттүрбөй дароо алик алабыз.

 � Салам бергенде да, алик алганда үнүбүздү өтө акырын же өтө корс чыгарбайбыз. 

Пайгамбарыбыз мындай деген:
“Алла Таала эң жакшы көргөн 

адам – жолукканда биринчи салам 
бергени”

 � Көпчүлүк болуп сырттан киргенде бирөөбүздүн эле салам бергени жетиштүү 
болот. Ошондой эле көпчүлүккө салам берилгенде бир кишинин эле алик алганы да 
жетиштүү болот.

 � Басып бараткандын отурганга, улоо менен бараткандын жөөгө, жашы кичүүнүн 
улууга салам бериши сүннөткө ылайык келерин унутпайбыз.

Кандай учурларда салам берилбейт, алик 
алынбайт?

 � Дааратканада, ваннада же баняда салам 
бербейбиз, саламга алик албайбыз.

 � Күнөө иш кылып жаткан кишиге салам 
берилбейт жана анын саламына алик албай 
койсо да болот.

 � Намаз окуп жаткан кишиге салам 
б е р б е й б и з .

 � Куран окуп жаткан кишиге салам бербейбиз.

 � Хадис окуп жаткан кишиге салам бербейбиз.

 � Азан айтып жаткан кишиге салам бербейбиз.

 � Кутпа айтылып жатканда да салам берилбейт.

Пайгамбарыбыз мындай деген:
“Ыйман келтирмейинче бейишке 

кире албайсыңар. Бири-бириңерди 
жакшы көрмөйүнчө ыйман келтирген 
болуп эсептелбейсиңер. Силерге 
бири-бириңерди жакшы көрсөтө 
турган ишти көрсөтөйүнбү? Бири-
бириңер менен саламдашууну 
жайгыла”

СҮЙЛӨШҮҮ АДЕБИ

Ой жүгүртүү жана сүйлөө адам баласын башка макулуктардан айырмалап турган 
артыкчылык болуп саналат. Бир адамдын сүйлөгөн кебинен эле анын акыл деңгээлин, дүйнө 
таанымын көрүүгө болот. Башкача айтканда, сөз – адамдын күзгүсү. Адамды адам кылган 
– тил. Анын бак-таалайы да, азап-кайсыгы да тилге байланыштуу. Ошол себептен ойлонуп 
сүйлөп, тилге өтө сак болуп, жаактан жаңылып албоого кылдат болушубуз абзел.

Пайгамбарыбыз (саллаллаху алейхи ва саллам) үммөтүн пайдасыз, ашыкча сөздөрдөн 
оолак болууга үндөп, адамдарды өзүнө тартуу үчүн жасалма сүйлөгөндөрдү Алла Тааланын 
жакшы көрбөй турганын айткан. Куранда да жакшы сөздөрдү айтуу талап кылынат. 

وَقُولوُا لِلنَّاسِ حُسْنًا
“Адамдарга жакшы сөздөрдү айткыла!” (Бакара сүрөсү, 83-аят).

Адамдардын бири-бирине жасай турган эң жакшы мамилеси – жакшы сөздөрдү айтуу. 
Пайгамбарыбыз (саллаллаху алейхи ва саллам) бул туурасында “Жакшы сөз – садага” деп 
айткан. 

Сүйлөшүү адеби

 � Сүйлөгөндө жалган сөздөрдү аралаштыр-
боо керек. Себеби жалган сүйлөө күнөө деп 
эсептелип, адамдардын ортосундагы мами-
леге да чоң зыянын тийгизет.

 � Зарыл болмоюнча жөн эле сүйлөбөгөн 
жакшы. Пайгамбарыбыз (саллаллаху 
алейхи ва саллам) пайдасыз иштерден, 
сөздөрдөн алыс болуу мусулмандын жакшы сапаты экенин айткан.

 � Бирөө сүйлөп жатканда сөзүн бүтүрө электе сөзгө аралашып, жооп берүүнү баштабоо 
керек. 

 � Суроону көңүл коюп угуп, айтылып бүткөндөн кийин ойлонуп жооп берген жакшы. 

 � Айта турган сөздү биринчи ойлонуп, андан соң сүйлөө керек. Эгер айта турган сөзү 
пайдалуу эмес боло турган болсо, унчукпа-
ганы жакшы. Пайгамбарыбыз (саллалла-
ху алейхи ва саллам): “Алла Таалага жана 
акырет күнүнө ыйман келтирген киши жак-
шы сөз айтсын же болбосо унчукпасын” 
деп айтып, мусулман адамдын сүйлөгөн 
сөзүнө маани бериши керек экенин айткан.

Пайгамбарыбыз мындай деген:
“Алла Таалага жана акырет 

күнүнө ыйман келтирген киши 
жакшы сөз айтсын же болбосо 
унчукпасын”

Пайгамбарыбыз мындай деген:
“Адамдын дили туура болбой 

туруп, ыйманы туура болбойт. Тили 
туура болбой туруп, дили туура 
болбойт”



128

ТЕОЛОГИЯЛЫК НЕГИЗГИ МААЛЫМАТТАР
ТӨРТҮНЧҮ  
БӨЛҮМ

 � Адамдын көңүлүн оорута турган, таарынта турган сөздөрдү колдонбоо керек. Кайсы 
мусулман эң жакшы деген суроого Пайгабарыбыз (саллаллаху алейхи ва саллам) 
“Тили менен да, колу менен да башка мусулмандарга зыян келтирбеген адам” деп 
жооп берген.

 � Сүйлөгөндө адепке туура келбеген жаман, ыплас сөздөрдөн алыс болуу керек. 
Мындай сөздөр уятсыздыктын, адепсиздиктин белгиси болуп саналат.

 � Ар адам менен анын акылына, түшүнүгүнө ылайык сүйлөшүү керек.

ТАМАКТАНУУ АДЕБИ

Тамактануу – адам баласынын табигый муктаждыгы. Тамак адамды азыктандырып, 
ден соолукту чың кармоону камсыз кылат. Ден соолугубуз чың болсо, иштерибизди жакшы 
маанай менен берилип, туура жана так аткаруу мүмкүнчүлүгүнө ээ болобуз. Ошондой эле 
ибадаттарды да аткарганга да жакшы мүмкүнчүлүк түзүлөт. Ошондуктан туура тамактанганга 
жана тамактануу учурундагы адеп-эрежелерге жакшы көңүл бурганга аракет кылышыбыз 
керек.

Тамактан мурун:

 � Курсак ачпай туруп дасторконго отурбайбыз.

 � Алгач дасторконго бизден жашы улуулардын же коноктордун отурушун күтөбүз.

 � Колду жууганды унутпайбыз.

Тамактануу учурунда:

 � Тамакка “бисмилла” айтып баштайбыз. 

 � “Бисмилла” айтканды унутуп калсак, 
эстегенде “бисмиллахи аввалаху ва 
аахираху” деп айтабыз.

 � Тамакты оң кол менен жейбиз. 

 � Тамакты өзүбүздүн алдыбыздан жейбиз.

 � Тамакты шашпай жейбиз, жакшылап чайнап жутабыз.

 � Тамакты чайнап жатып сүйлөбөйбүз.

 � Тамактын кемчилигин айтпайбыз. Пайгамбарыбыз (саллаллаху алейхи ва саллам) эч 
бир тамакты жаман деп айткан эмес. Жегиси келсе жеген, табити тартпаса жеген эмес.

Тамактануу учурунда төмөнкүлөрдү кылбайбыз:

 � Арам нерселерди жеп-ичпейбиз.

 � Туруп жеп-ичпейбиз.

 � Сууну бир дем менен ичпейбиз. Үч дем менен ичип, демди сууга эмес, идиштин 
сыртына чыгарабыз.

 � Ысык тамакка үйлөбөйбүз. Сууганга чейин күтө турабыз.

Пайгамбарыбыз мындай деген:
“Тамакты “бисмилла” деп айтып 

башта, оң кол менен өзүңдүн 
алдыңдан же”

Тамактан кийин:

 � Тамактанып бүткөндөн кийин “Алхамдулиллах” деп, тамак дубасын окуйбуз.

 � Колубузду жууйбуз.

 � Дасторкондон чогуу турабыз.

 � Тамак даярдаганга ыраазычылык билдиребиз.

Тамак дубасы

ِ الَّذِي اَطْعَمَنَا وَ سَقَانَا وَ جَعَلَنَا مِنَ الْمُسْلِمِينَ اَلْحَمْدُ لِلَّ
Окулушу: “Алхамдулиллах аллази атааманаа ва сакоонаа ва 

жааланаа минал-муслимийн”

УКТОО АДЕБИ

Алла Таала иштеп, ырыскы табуу үчүн күндү, эс алып, уктоо үчүн түндү жараткан. Эс 
алуу жана уктоо адам баласынын табигый муктаждыгы. Ибадат кылуу жана иштөө  үчүн күч-
кубатыбыз толук, маанайыбыз жакшы болушу керек. Ден соолугубуздун чың болушу үчүн да 
туура эс алууну жана уктоону билишибиз керек.

Уктагандан мурун жана ойгонгондо:

 � Куптан намазынан кийин убакыт өткөрбөй жатканга аракет кылабыз.

 � Даарат алып жатабыз.

 � Тишибизди жууганды унутпайбыз.

 � Аятул-курсийди, Ихлас, Фалак жана Нас сүрөлөрүн окуйбуз.

 � Жүзүбүздү кыбылага каратып, оң колубузга жазданып жатабыз.

 � Ашказаныбыз жана жүрөгүбүз кысылып калбашы үчүн оң капталыбыз менен 
жатабыз. Уктагандан кийин сол капталга оодарылып калуунун же көмкөрөдөн жатып 
калуунун зыяны жок.

 � Өтө аз же өтө көп уктабайбыз.

 � Күн чыгып жатканда жана батып жатканда уктабайбыз.

 � Багымдат намазына же түнкү намазга туруу ниети менен жатабыз. Мындай ниет 
уйкуну да ибадатка айлантат.

 � Уктар алдында Пайгамбарыбыз (саллаллаху алейхи ва саллам) үйрөткөн дубаны 
окуйбуз.

Уйку дубасы

الَلَّهُمَّ بِاسْمِكَ اَمُوتُ وَ اَحْيَا
Окулушу: “Аллахумма, бисмика амууту ва ахйаа”

 � Ойгонгондон кийин Алла Таалага шүгүр келтирип, оң жагыбыз менен турабыз жана 
төмөнкү дубаны окуйбуз.

Ойгонгондо окулчу дуба

ِ الَّذِي اَحْيَانَا بَعْدَ مَا اَمَاتَنَا وَ اِلَيْهِ النُّشُورُ اَلْحَمْدُ لِلَّ
Окулушу: “Алхамдулиллахи аллази ахйаанаа баада маа амаатанаа ва 

илайхин-нушуур”

ЧҮЧКҮРҮҮ, ЖӨТӨЛҮҮ ЖАНА ЭСТӨӨ АДЕБИ

Адам катары баарыбыз кээде чүчкүрөбүз, жөтөлөбүз жана эстейбиз. Бирок мындай 
учурларда жаныбыздагыларды ирээнжиптегенге аракет кылышыбыз керек. 

Мусулман дайыма адептүү болушу керек. Кыймыл-аракеттери менен башка бирөөлөрдү 
ирээнжитпей, жүрүм-туруму менен дайыма үлгү болот.

Эстөө 

 � Чарчаганда, уйкубуз келгенде, кыймыл-аракетибиз азайганда эстей баштайбыз. 

 � Башка бирөөлөрдүн алдында оозду чоң ачып эстөө жагымсыз көрүнүш болгондуктан, 
мүмкүн болушунча эстөөнү басканга аракет кылуу керек.

 � Эгер эстөөнү басканга мүмкүнчүлүк болбосо, анда оозду жаап эстейбиз.

 � Эстегенде үн чыгарбаганга аракет кылабыз.

Жөтөлүү

 � Жөтөлүү негизинен дем алуу органдарынын сезгенишинен улам пайда болот. 
Жөтөлгөндө ооздогу бактериялар сыртка чыгат. Ошондуктан жөтөлүү учурунда 
оозду бетаарчы же кол менен жабуу керек.

 � Жөтөлгөндө башыбызды бираз ылдыйга же солго иебиз.

Чүчкүрүү

 � Чүчкүргөндө оозду жана мурунду бетаарчы же кол менен жабуу керек.

 � Чүчкүргөндөн кийин “Алхамдулиллах” деп айтабыз.

 ِ اَلْحَمْدُ لِلَّ
Окулушу: “Алхамдулиллах”

 � Чүчкүргөн адам “Алхамдулиллах” деп айтса, “Йархамукаллах” деп айтабыз.

ُ يَرْحَمُكَ اللَّ
Окулушу: “Йархамукаллах”

 � Чүчкүргөнүбүздө жаныбыздагы адам “Йархамукаллах” деп айтса, ага 
“Йахдийкумуллах ва йуслиху баалакум” деп жооп беребиз.

ُ وَ يصُْلِحُ بَالَكُمْ يَهْدِيكُمُ اللَّ
Окулушу: “Йахдийкумуллах ва йуслиху баалакум”

ҮЙГӨ КИРИП-ЧЫГУУ АДЕБИ

Үйүбүз – биз жашаган уябыз. Ар ким өзүнүн үйүндө ээн-эркин жашаганга, каалагандай 
басып-турганга, ичип-жегенге, кийингенге жана эс алганга укуктуу. Үйүбүздө башка 
бирөөлөрдүн көрүшүн каалабаган айрым учурлар, кыймыл-аракеттер болушу мүмкүн. 
Ошондуктан өзүбүз жашаган үйгө да, башка бирөөнүн үйүнө кирүүнүн адеп-эрежелери бар.

 يَا أيَُّهَا الَّذِينَ آمََنوُا لَ تَدْخُلُوا بُيُوتًا غَيْرَ بُيُوتِكُمْ حَتَّى تَسْتَأْنِسُوا 
مُوا عَلَى أهَْلِهَا ذَلِكُمْ خَيْرٌ لَكُمْ لَعَلَّكُمْ تَذَكَّرُونَ وَتُسَلِّ

“27. Эй, момундар! Өз үйлөрүңөрдөн башка үйлөргө уруксат алмайынча жана үй 
ээсине салам бермейинче кирбегиле. Бул  – силер үчүн жакшы. Мүмкүн эсиңерге 
келээрсиңер” (Нур сүрөсү, 27-аят).

Үйгө кирип-чыгууда төмөнкү жагдайларга көңүл бурушубуз керек:

 � Үйгө кирерде эшикти тыкылдатып же коңгуроого басабыз, уруксат сурайбыз.

 � Башка бирөөнүн үйүнө барганда үч жолудан ашыкча эшик тыкылдатып же коңгуроого 
баспайбыз.

 � Бирөөнүн үйүнө барып, сыртта күтүп турганда эшик ачылганда үйдүн ичи көрүнбөй 
тургандай четирээкте турабыз.

 � “Ким?” деп сурай турган болсо, “мен” дебей, атыбызды айтабыз.

 � Үйгө киргенде салам айтып киребиз.

 فَإِنْ لَمْ تَجِدُوا فِيهَا أحََدًا فَلَ تَدْخُلُوهَا حَتَّى يؤُْذَنَ لَكُمْ وَإِنْ قِيلَ 
ُ بِمَا تَعْمَلُونَ عَلِيمٌ  لَكُمُ ارْجِعُوا فَارْجِعُوا هُوَ أزَْكَى لَكُمْ وَاللَّ

“Эгер үйдө эч ким жок болсо, (кирүүңөргө) уруксат берилмейинче кирбегиле. 
Эгер силерге: “Кайткыла”, – делсе, анда кайткыла.  Бул силер үчүн жакшыраак. 
Алла  эмне кылганыңарды жакшы Билүүчү!” (Нур сүрөсү, 28-аят).

Үйгө кирип-чыкканда төмөнкүлөрдү кылбайбыз:

 � Эшиктин тешигинен же терезеден үйдүн ичин шыкаалабайбыз.

 � Бирөөнүн үйүндө отурганда уруксатсыз буюмдарды кармалабайбыз.

 � Отурган бөлмөдөн башка бөлмөлөрдү шыкаалап карабайбыз.

 � Үйдөн коштошпой туруп кетип калбайбыз.

Бир киши Пайгамбарыбызга (саллаллаху алейхи ва саллам) келип, мындай деп сурады:

– Үйгө кирерде апамдан да уруксат сурашым керекпи?

Пайгамбарыбыз (саллаллаху алейхи ва саллам):

– Ооба, - деп жооп деди. 

– Бирок меен апам менен бирге жашайм да.

Пайгамбарыбыз (саллаллаху алейхи ва саллам):

– Барибир уруксат сурашың керек.

Жанагы киши:

– Мен ансыз деле ага кызмат кылып жатпаймынбы?

Пайгамбарыбыз (саллаллаху алейхи ва саллам):

– Уруксат алышын керек. Сен апаңды үстүндө кийими жок көргүң келеби? – деп сураганда тиги 
киши:

– Жок, - деп жооп берди. Анда Пайгамбарыбыз (саллаллаху алейхи ва саллам):

– Андай болсо уруксат алып, анан киргин, - деди.

КОНОК ТОСУУ АДЕБИ

Конокко баруу жана конок тосуу салты адамдардын ортосундагы достукту, ынтымакты, 
туугандыкты бекемдейт. Ошондуктан динибиз дагы, салтыбыз дагы конокко барууга жана 
конок тосууга өтө чоң маани берген. 

Конок тоскондо:

 � Келген конокту үй ээси тосуп алып, кетерде да кайра узатышы керек.

 � Конокту “кош келиңиз” деп жылуу-жумшак тосуп алабыз.

 � Конок келерде үстү-башыбызга, кийим-кечебизге жакшы көңүл бурушубуз керек.

 � Үйдүн тазалыгы да өтө чоң мааниге ээ.

 � Конокко сылык мамиле кылып, сөзүбүз, кыймыл-аракетибиз менен аны 
ирээнжитпегенге аракет кылабыз.

 � Дасторкунубузду колдон келишинче жакшы даярдайбыз.

 � Коноктун жанында улам-улам саатты карабайбыз.

 � Коноктун жанында үй бүлө мүчөлөрү өз ара шыбырашып сүйлөшпөшү керек.

 � Конокту узатып жатканда дароо эшикти жапканга шашпайбыз.

Конокко барганда:

 � Чакырылган жерге кечикпей барабыз. Убактысынан кеч баруу же эрте баруу да 
жакшы эмес.

 � Конокко таза, тыкан кийинип барабыз.

 � Конокко барганда куру кол барбаганга, мүмкүн болсо белек ала барганга аракет 
кылабыз.

 � Конокко барганда үйдүн эшигин тыкылдатып же коңгуроого басып, үй ээсинин 
эшикти ачышын күтөбүз.

 � Үйгө салам айтып кирип, ал-жайды сурап, үй ээси көрсөткөн жерге отурабыз.

 � Сыртка чыкканда үй ээсинен уруксат 
сураганды унутпайбыз.

 � Дасторкондогу тамак-аштан кемчилик 
издебейбиз. “Конок койдон жоош, май 
берсе да жей берет” дегендей, дасторконго 
коюлган тамакты унчукпай жейбиз.

 � Кайтканда үй ээсине ыраазычылык 
билдирип, жакшы маанай менен кетебиз.

Улукман Акимдин осуяты

“Уулум!
Намаз окуп жатканда жүрөгүңө;
Сүйлөшүп жатканда тилиңе;
Дасторкондо колуңа;
Конокко барганда көзүңө сак бол!”

АТА-ЭНЕНИ СЫЙЛОО

Биздин бул дүйнөгө келишибизге себепчи болгондор ата-энебиз болуп эсептелет. 
Ошондуктан аларга урмат-сый көрсөтүү, аларга жакшы мамиле кылуу – динибиздин негизги 
талабы. Бул дүйнөдө бейпилчиликке, акыретте да түбөлүк бак-таалайга жетүүнүн жолу ата-
энеге урмат-сый көрсөтүү жана аларды ыраазы кылууга байланыштуу экенин айтса болот. 
Куранда ата-энеге жылуу мамиледе болууга үндөгөн бир топ аяттар бар. Ошондой эле 
Пайгамбарыбыз (саллаллаху алейхи ва саллам) да бул тууралуу өтө көп осуяттарын айтып 
кеткен. Мына ушулардын негизинде ата-энебизге жакшы мамиле кылуу биздин негизги 
милдетибиз болуп саналат.

ا يَبْلُغَنَّ عِنْدَكَ الْكِبَرَ أحََدُهُمَا أوَْ  وَقَضَى رَبُّكَ ألََّ تَعْبُدُوا إِلَّ إِيَّاهُ وَبِالْوَالِدَيْنِ إِحْسَانًا إِمَّ
كِلَهُمَا فَلَ تَقُلْ لَهُمَا أفٍُّ وَلَ تَنْهَرْهُمَا وَقُلْ لَهُمَا قَوْلً كَرِيمًا )23( وَاخْفِضْ لَهُمَا جَنَاحَ 

حْمَةِ وَقُلْ رَبِّ ارْحَمْهُمَا كَمَا رَبَّيَانِي صَغِيرًا )24( لِّ مِنَ الرَّ الذُّ
“Эгең силерге Анын Өзүнөн башка эч кимге сыйынбоону жана ата-энеңерге 

жакшылык кылууну буйруду. Эгер алардын бирөө, же экөө тең карылык куракка 
жетсе, аларга: “Уф-ф!” - дебе, зекибе! Жылуу-жумшак сөз сүйлө! 

Аларга мээримдүү канатыңды кенен жайып, “Эгем! Алар мени кичинемден 
чоңойтуп өстүргөндөй, аларды мээримиңе бөлө”, – дегин.” (Исра сүрөсү, 23-24-аят).

Балдардын ата-энесинин алдындагы милдеттери кыскача төмөнкүлөр: 

 � Ата-эненин жанында дайыма жарык маанайда болуп, жакшы сөз айтуубуз керек. 

 � Аларга ачууланып же кабак бүркөбөйбүз. 

 � Аларды сөзүбүз же кыймыл-аракетибиз менен эч качан капа кылбайбыз. 

 � Алар бизди чакырганда күттүрбөй барабыз. 

 � Айткандарын  (эгер Алла таалага каршы чыгуу болбосо) дароо орундатабыз. 

 � Аларды дайыма ыраазы кылганга аракет кылабыз. 

 � Алардын жанында үндү бийик чыгарып сүйлөбөйбүз. 

 � Жолдо баратканда алардан озунуп алдыга өтпөйбүз. 

 � Ооруп калып же карылыктан улам жардамга муктаж болуп калышканда, чын 
жүрөктөн аларга кызмат кылабыз. 

هُ وَهْنًا عَلَى وَهْنٍ وَفِصَالهُُ فِي  نْسَانَ بِوَالِدَيْهِ حَمَلَتْهُ أمُُّ يْنَا الِْ  وَوَصَّ
عَامَيْنِ أنَِ اشْكُررْ لِي وَلِوَالِدَيْكَ إِلَيَّ الْمَصِيرُ

“Биз инсанга өз ата-энесине жакшылык кылууну буйрудук. Энеси аны 
алсыздыктын үстүнө алсыз болуп көтөрөт. Аны эмизүү мөөнөтү эки жыл. Биз 
буйруганбыз: “Мага жана ата-энеңе шүгүр кыл. Кайтуу Мага.” (Лукман сүрөсү, 14-аят).

Ата-энебиз көзү өткөндөн кийинки айрым милдеттерибиз бар:

 � Аларды эскерип турабыз. 

 � Аларга дуба кылабыз. 

 � Аларга сообу тийсин деп жакшы иштерди кылабыз. 

 � Керээздери болсо, орундатабыз. 

 � Алардын теңтуштарына жакшы мамиле кылабыз.

 � Ата-энеге сөз тийгизе турган ар кандай жаман жүрүм-турумдан алыс болобуз. 

БИР ТУУГАНДАР МЕНЕН МАМИЛЕ

Бир туугандар бири-бирин толуктаган бөлүкчөлөр сыяктуу. Ушул себептен бир 
туугандардын ортосунда абдан бекем биримдик болууга тийиш жана эч нерсе бир туугандарды 
бири-биринен алыстатпашы жана алардын ынтымагын бузбашы керек. 

Мусулман бардык адамдарга жакшы мамиле кылууга милдеттүү. Андай болсо, жакшы 
мамиле кылууга эң ылайыктуу болгондор бизге абдан жакын болгон бир туугандарыбыз 
болушу керек. Зекет берип жатканда, колунда жок бир туугандардын биринчи болуп эске 
алынышы, бир туугандарга жакшы мамиле кылууга жана аларга жардам көрсөтүүгө динибиздин 
канчалык чоң маани бергенин көрсөтүп турат. 

 � Ата-энелери болбосо жашы улуу бир туугандар алардын жоктугун сездирбей, кичүү 
бир туугандарына мээрим төгүп жана ызаат көрсөтүп, аларды коргоо жана колдоого 
тийиш. 

 � Улуу бир туугандар кичүүлөрү үчүн ата-эне сыяктуу болот. Ушул себептен күчүүлөр 
да улуу бир туугандарына урмат көрсөтүп, аларга каршы чыгуудан, каяша айтуудан 
жана калпыс мамиле кылуудан алыс болушу керек. 

 � Бир туугандарды бири-бири менен араздаштыра турган кара ниеттик жана 
бузукулуктарга каршы дайыма сезимталдуу жана этият болуу керек. 

 � Бир туугандар бири-бирине жакын болуп, үй-бүлө ынтымагын коргоого тийиш.

Пайгамбарыбыз мындай деген:
“Алла Таала мындай деген: «Ким туугандары менен болгон мамилесин 

үзбөсө, мен да аны менен болгон байланышымды үзбөйм. Ал эми  ким 
туугандык мамилесин үзсө, мен да аны менен болгон байланышымды үзөм”

ТУУГАНДАР МЕНЕН МАМИЛЕ

Жалпысынан алганда тууган-туушкандар да үй-бүлөбүздүн бир толуктоочу мүчөлөрү 
болгондуктан, алардын алдында да айрым милдеттерибиз бар. 

 � Туугандарыбыздын ал-жайын суроо;

 � Жылуу сөз айтып жакшы мамиле көрсөтүү;

 � Жардамга муктаж болгондорго жардам берүү;

 � Муктаж болушпаса да, белек алып барып, көңүлдөрүн көтөрүү;

 � Алыста болгондорго телефон чалып, ал-абалдарын суроо;

 � Колдон келишинче туугандык байланыштарды чыңдоого аракет кылуу;

 � Туугандарды бири-биринен алыстатып, мамилелерин бузууга себеп боло турган ар 
кандай жаман сөз жана кыймыл-аракеттерден алыс болуу биздин милдеттерибиз 
болуп саналат.

Ислам дини туугандарга жакшы мамиле кылууга чоң маани берген. Бул тууралуу Куранда 
мындай деп айтылган: 

َ وَلَ تُشْرِكُوا بِهِ شَيْئًا وَبِالْوَالِدَيْنِ إِحْسَانًا وَبِذِي الْقُرْبَى  وَاعْبُدُوا اللَّ
“Аллага табынгыла жана Ага эч кимди шерик  кылбагыла! Ата-энеңерге, 

туугандарыңарга жакшы мамиле кылгыла...” (Ниса сүрөсү, 36-аят).

Бир киши Пайгамбарыбызга (саллаллаху алейхи ва саллам) келип, мындай деп сурайт: 

– Оо, Алланын Элчиси! Бейишке киришиме себеп боло турган бир иш-аракет айт. 
Пайгамбарыбыз (саллаллаху алейхи ва саллам): 

– Алла Таалага ибадат кылып, ага эч нерсени шерик кылбагын, намазыңды окуп, зекетиңди 
бергин жана туугандарыңды карагын, - деп жооп берет. 

Туугандарга жакшылык кылуу бейишке киришибизге себеп болот, ал эми алар менен 
байланышыбызды үзүү бизди бул ырыскыдан куру калтырат. Пайгамбарыбыз (саллаллаху 
алейхи ва саллам) мындай деп айткан: 

“Туугандары менен карым-катнашын үзүп койгон киши бейишке кире албайт.”



140

ТЕОЛОГИЯЛЫК НЕГИЗГИ МААЛЫМАТТАР
ТӨРТҮНЧҮ  
БӨЛҮМ

КОШУНАЛАР МЕНЕН МАМИЛЕ

Үй-бүлө жана ага-туугандарыбыздан кийин бизге эң жакын болгон, күн сайын 
жолугушушкан, көпчүлүк учурда бирге болгон кошуналарыбыз менен жакшы мамиледе 
болуу, алардын тынчын албоо – динибиздин буйругу. Пайгамбарыбыз (саллаллаху алейхи ва 
саллам) коңшу акылары менен байланыштуу мындай деп эскерткен:

“Аллага жана акырет күнүнө ишенген киши коңшусуна жакшы мамиле кылсын.”

Мусулман адам айлана-чөйрөсүнө карата кайдыгер мамиле жасабашы керек. Ар качан 
жакшылык үчүн жан үрөп, жамандыкка күчүнүн жетишинче тоскоол болууга аракет кылуусу 
зарыл. Ал кандайдыр бир терс көрүнүшкө «мага эмне?» деп кол шилтеп басып кетпеши керек. 
Кедей-кембагалдарга, жарды-жалчыларга жардам берип, кошунасынан ар дайым кабардар 
болуп, ал-акыбалын сурап турушу кажет. Азирети Пайгамбарыбыз (саллаллаху алейхи ва 
саллам) хадистеринин биринде: «Кошунасы ач отурган чакта, ток жаткан адам бизден 
эмес» дейт. Андыктан мусулман баласынын милдети даарат алып намаз окуу менен гана 
чектелбейт. Ал ар дайым элдин керегине жарап, жакшылыкка гана умтулууга тийиш. 
Кошунанын жаны, мал-мүлкү, намысы, сырлары 
ж.б. кошунасына аманат. Мусулман аманатка эч 
качан кыянаттык кылбашы кажет. Ал кошунасы 
мусулман болсо да, болбосо да, аны менен жылуу 
мамиледе болушу керек.

Мусулман кошунасынын кубанычы менен 
кайгы-капасын тең бөлүшүп, муктаж болгондо 
жардамга чуркап, кыйынчылыктарын жоюуга 
аракет кылышы керек. Чыныгы мусулман жана 
жакшы коңшу болуунун шарты ушундай.

Кошуналардын алдындагы негизги милдеттерибиз төмөнкүдөй: 

 � Кошуналарга урмат көрсөтүү. 

 � Аларды сөзүбүз жана кыймыл-аракеттерибиз менен капа кылбоо.

 � Кубанычтары менен кайгы-капаларын тең бөлүшүү. 

 � Дарттары менен кыйынчылыктарын жоюуга аракет кылуу. 

 � Зарыл болгон учурларда көмөк көрсөтүү.

 � Карыз сураса берүү.

 � Белек-бечкек берүү. 

 � Ооруса зыярат кылып, ден соолугун суроо.

 � Өлгөндө жаназасына катышып, көңүл айтуу. 

Жыйынтыктап айтканда, өзүбүз үчүн ыраа көргөн нерселерибизди кошуналарыбыз үчүн 
да чын жүрөктөн тилеп, өзүбүзгө кылынышын каалабаган нерселерди аларга да ылайык көрбөө 
жана кылбоо милдетибиз болуп эсептелет.

«Азирети Пайгамбар үч жолу:

– Аллага ант! Ал толук ыйман 
келтирген болбойт,- деди.

– Ким, оо, Алланын Элчиси? – деген 
суроого  ал:

– Кошунасы анын жамандыгынан 
кооптонгон адам, - деп жооп берди”

Орозбаев жана Н. Молдалиева. – Анкара: Дин иштери бaшкaрмaлыгы, 2010. 63-361-бб.

3. Сейфеттин Языжы. Негизги диний маалыматтар (Ишеним, ибадат, ахлак, 
пайгамбарыбыздын өмүрү). Түрк тилинен которгон:  Н. Молдалиева. – Анкара: Дин иштери 

ТЕКШЕРҮҮ ҮЧҮН СУРООЛОР:

• Ислам дининде адеп-ахлактын кандай орду бар?

• Кандай учурларда салам берилбейт?

• Сүйлөшүп жатканда эмнелерге көңүл бурушубуз керек?

• Тамактануу учурунда эмнелерге көңүл бурушубуз керек?

• Жөтөлгөндө эмнелерге көңүл бурушубуз керек?

• Үйгө кирип-чыгууда эмнелерге көңүл бурушубуз керек?

• Балдардын ата-энесине кандай милдеттери бар?

• Кошуналар менен мамиле кылууда эмнелерге көңүл бурушубуз керек?

ТЕОЛОГИЯЛЫК НЕГИЗГИ МААЛЫМАТТАР
БИРИНЧИ  

БӨЛҮМ

ТЕСТ

1.  “Ас-саламу алейкум” деген сөздүн ма-
аниси кандай?

A)  Алла Таала сага саламатчылык, 
эсендик берсин

Б) Алла Таала сага береке берсин
В) Алла Таала сага токчулук берсин
Г) Алла Таала сага узун өмүр берсин

2.  Чүчкүргөн адам “Алхамдулиллах” 
деп айтканда ага эмне деп жооп айта-
быз?

A) “Йархамукаллах”
Б) “Астагфируллах”
В) “Субханаллах”
Г) “Аллаху акбар”

3. Төмөнкүлөрдөн кайсынысына салам 
берилбейт?

A) Отурган кишиге.
Б) Басып бараткан кишиге.
В) Азан айтып жаткан кишиге.
Г) Шашып бараткан кишиге.

4. Тамактын алдында “Бисмилла” деп 
айтканды унутуп калганыбызды эсте-
генде эмне кылабыз?

A) “Астагфируллах” деп айтабыз  
Б) “Алхамдулиллах” деп айтабыз.
В) “Субханаллах” деп айтабыз 
Г)  “Бисмиллахи аввалаху ва аахираху” 

деп айтабыз.

5. Төмөнкү хадисти толуктагыла: 
“Тазалык – ________ жарымы”

A) ден соолуктун
Б) ыймандын
В) бактылуулуктун
Г) адеп-ахлактын

6. Уктар алдында Пайгамбарыбыз 
(саллаллаху алейхи ва саллам) 
үйрөткөн кайсы дубаны окуйбуз.

А)  “Аллахумма, бисмика амууту ва 
ахйаа”

Б)  “Алхамдулиллахи аллази ахйаанаа 
баада маа амаатанаа ва илайхин-ну-
шуур”

В)  “Йахдийкумуллах ва йуслиху баалах-
кум”

Г) “Алхамдулиллах”

7.  Төмөнкү сөздөрдү ким айткан:  
“Уулум! Намаз окуп жатканда 
жүрөгүңө; Сүйлөшүп жатканда 
тилиңе; Дасторкондо колуңа; Конокко 
барганда көзүңө сак бол!”

А) Улукман Аким
Б) Мевлана
В) Шейх Саади
Г) Жусуп Баласагын

Тесттердин туура жооптору

БИРИНЧИ БӨЛҮМ:

1. A) Баракчалар

2. Б) Инжил

3. Б) Жабраил

4. В) Мийзан

5. A) Эң сонун ысымдар

6. Г) Дин

7. В) Ааламга ишенүү

ЭКИНЧИ БӨЛҮМ:

1. A) Окуу

2. Б) Парз кифая

3. Г) Ниет кылуу

4. Б) Уяттуу жерлерди жабуу 

5. Г) Фидия

6. A) 1 кой

7. A) Таваф

ҮЧҮНЧҮ БӨЛҮМ:

1. A) 571-жылы 20-апрелде Меккеде

2. A) мактоого татыктуу

3. В) 5

4. Б) 313 

5. A) Ишенимдүү болгону үчүн

6. В) 3 жыл

7. A) Абу Аюб аль-Ансари

8. А) 63 жашында 632-жылы

ТӨРТҮНЧҮ БӨЛҮМ:

1. A)  Алла Таала сага саламатчылык, эсендик 
берсин

2. A) “Йархамукаллах” 

3. В) Азан айтып жаткан кишиге.

4. Г)  “Бисмиллахи аввалаху ва аахираху” деп 
айтабыз.

5. Б) ыймандын

6. А) “Аллахумма, бисмика амууту ва ахйаа”

7. А) Улукман Аким

ТЕОЛОГИЯЛЫК НЕГИЗГИ МААЛЫМАТТАР


